
Kolfinna	  Njálsdóttir	  

	  





 

5 

Ágrip	  

Verkefni	  þetta	  er	  fræðileg	  ritgerð	  og	  fjallar	  um	  mikilvægi	  samstarfs	  leik-‐	  og	  
grunnskóla	   og	   bætt	   foreldrasamstarf.	   Markmiðið	   með	   því	   er	   að	   auka	  
skilning	  á	  viðfangsefninu	  og	  skoða	  hvernig	  starfsfólk	  tveggja	  skólastiga	  geta	  
nýtt	  möguleika	  sína	   í	  samstarfi	  og	  bætt	  það.	   Jafnframt	  því	  er	  mikilvægt	  að	  
skoða	  hvernig	  hægt	  er	  að	  auka	  möguleika	  foreldra	  til	  þátttöku	  í	  skólastarfi.	  
Þegar	   viðfangsefnið	  er	   skoðað	  eru	  margir	  þættir	   sem	  eru	  því	   samofnir.	   Ég	  
hef	   sett	   viðfangsefnið	   í	   fræðilegt	   samhengi	   og	   tekið	   saman	   hugmyndir	   að	  
leiðum	  til	  þess	  að	  bæta	  færni	  okkar	  á	  þessu	  sviði.	  	  

Samstarfsverkefni	   tveggja	   skólastiga	   þurfa	   að	   byggja	   á	   sameiginlegum	  
skilningi	   á	   samstarfi	   þar	   sem	   allir	   aðilar	   eru	   öruggir	   um	   hlutverk	   sín	   og	  	  
markmið	  eru	  skýr.	  Mikilvægt	  er	  að	  unnin	  sé	  samstarfsáætlun	  þar	  sem	  leiðir	  
eru	   ákveðnar	   í	   sameiningu	   og	   hugmyndafræði	   beggja	   skólastiga	   fær	   að	  
njóta	   sín.	   Í	   verkefninu	   verða	   kynntar	   hugmyndir	   sem	   nýst	   geta	   við	  
áætlunarvinnu.	  

Skólinn	   endurspeglar	   samfélagið	   og	   er	   skólastarf	   á	   ábyrgð	   alls	  
samfélagsins	   en	   gagnkvæmur	   ávinningur	   er	   af	   samstarfi	   heimilis	   og	   skóla.	  
Starfsfólk	  beggja	  skólastiga	  verða	  að	  átta	  sig	  á	  mikilvægi	  þátttöku	  foreldra	  í	  
samstarfi	   og	   byggja	   upp	   samstarf	   sem	   einkennist	   af	   trausti,	   samvinnu	   og	  
samábyrgð.	   Þegar	   barn	   er	   á	  mörkum	   tveggja	   skólastiga	   eru	  margir	   þættir	  
sem	  huga	   þarf	   að	   og	   sem	  dæmi	   um	   samstarf	   við	   foreldra	   hef	   ég	   valið	   að	  
fjalla	  um	  lestrarnám	  í	  samstarfi	  við	  þá.	  Ég	  hef	  sett	  saman	  kynningarrit	  fyrir	  
foreldra	  um	  lestrarnám	  í	  samstarfi	  við	  skóla.	  Hann	  verður	  kynntur	  hér	  síðar	  
en	  í	  honum	  eru	  fjölmargar	  hugmyndir	  sem	  foreldrar	  geta	  nýtt	  sér	  til	  þess	  að	  
vera	   virkir	   þátttakendur	   í	   samstarfi.	   Einnig	   væri	   hægt	   að	   yfirfæra	   þessar	  
hugmyndir	  á	  aðra	  þætti	  samstarfs.	  

Abstract	  

Together	  in	  education,	  collaboration	  in	  two	  school	  levels	  	  

and	  greater	  parental	  involvement	  

This	   project	   is	   theoretical	   and	   focuses	   on	   the	   importance	   of	   cooperation	  
between	   preschool	   and	   primary	   education	   and	   improve	   parent	  
cooperation.	  

	  The	  aim	  of	   the	  project	   is	   to	   increase	  understanding	  of	   the	  subject	  and	  
see	   how	   the	   two	   school	   staff	   can	   use	   their	   ability	   in	   co-‐operation	   and	  
improve	   it.	   Furthermore,	   it	   is	   important	   to	   examine	   how	   to	   increase	  
opportunities	   for	   parental	   involvement	   in	   schools.	   When	   the	   subject	   is	  
viewed,	  there	  are	  many	  factors	  that	  are	  intertwined.	  I've	  put	  the	  subject	  as	  
a	  theory	  and	  compiled	  ideas	  for	  ways	  to	  improve	  our	  skillsin	  this	  area.	  	  

Cooperative	   two	   school	   levels	   need	   to	   build	   a	   common	   understanding	  
on	  cooperation	  in	  which	  all	  parties	  are	  confident	  of	  their	  role	  and	  objectives	  
are	  clear.	   It	   is	   important	   to	  be	  prepared	   in	  co-‐operation	  which	   results	  are	  
determined	  jointly,	  and	  the	  philosophy	  of	  both	  education	  levels,	  are	  able	  to	  
enjoy	  themselves.	  Introrduced	  in	  this	  project	  are	  concepts	  that	  can	  be	  used	  
to	  plan	  work.	  

The	  school	  reflects	  the	  community	  and	  the	  school	  are	  the	  responsibility	  
of	   all	   community	   and	   mutual	   benefit	   of	   cooperation	   of	   the	   home	   and	  
school.	   Employees	   of	   both	   school	   levels	   must	   realize	   the	   importance	   of	  
parental	  involvement	  in	  partnerships	  and	  build	  a	  partnership	  characterized	  
by	  trust,	  cooperation	  and	  joint	  responsibility.	  When	  a	  child	  is	  between	  two	  
school	   levels,	   there	   are	  many	   factors	   that	   need	   to	   be	   considered	   and	   as	  
examples	  of	  partnerships	  with	  parents,	  I	  have	  chosen	  to	  discuss	  the	  reading	  
in	  collaboration	  with	  the	  schools.	  

I've	   put	   together	   brochures	   for	   parents	   about	   reading	   in	   collaboration	  
with	  schools.	   It	  will	  be	  unveiled	  here	  later,	  but	  it	  contains	  many	  ideas	  that	  
parents	   can	   use	   to	   be	   active	   participants	   in	   the	   partnership.	   It	   is	   also	  
possible	  to	  transfer	  these	  ideas	  to	  other	  aspects	  of	  cooperation.	  

1 Inngangur	  

Samstarf	  og	  mikilvægi	  þess	  hefur	  alltaf	  verið	  mér	  hugleikið	  í	  starfi	  mínu	  sem	  
leikskólakennari	   og	   nú	   sem	   sérkennari	   í	   grunnskóla.	   Reynslan	   hefur	   kennt	  
mér	   að	   starfsfólk	   beggja	   skólastiga	   hafa	   góða	   möguleika	   á	   að	   stuðla	   að	  
gæðasamstarfi	   sín	  á	  milli	  og	  það	  sem	  mikilvægast	  er,	  að	  hvetja	   foreldra	   til	  
aukins	  samstarfs	  og	  þátttöku.	  Foreldrar	  eru	  lykilpersónur	  í	  lífi	  barna	  og	  hafa	  
mikil	  áhrif	  á	  vegsæld	  þeirra	  og	  vellíðan.	  Öll	  höfum	  við	  verið	  í	  skóla	  um	  lengri	  
eða	   skemmri	   tíma	   og	   flestir	   hafa	   skoðun	   á	   málum	   tengdum	   skólastarfi.	  
Aukinn	  skilningur	  og	  umræða	  um	  skólastarf	  er	  mikilvæg	  en	  á	  Íslandi	  fara	  öll	  
börn	   í	   skóla,	   flest	   þeirra	   byrja	   í	   leikskóla	   og	   síðan	   tekur	   grunnskólinn	   við.	  
Það	   er	  mikilvægt	   að	   reynsla	   þeirra	   af	   skólagöngunni	   sé	   jákvæð	  og	   að	  hún	  
styðji	   þau	   á	   þroskabrautinni.	   Skólastigin	   tvö	   liggja	   saman	   á	   mikilvægu	  
mótunarskeiði	   í	   þroska	   barna	   og	   með	   samstarfi	   starfsfólks	   þeirra	   eru	  
tækifæri	   til	   að	   skapa	   aðstæður	   þannig	   að	   hver	   og	   einn	   fái	   að	   njóta	   sín	   á	  
eigin	  forsendum.	  Á	  þessu	  mótunarskeiði	  hefst	  lestrarþróunin	  og	  skipar	  hún	  
stóran	  sess	  í	  lífi	  og	  leik	  barna	  þegar	  þau	  kljást	  við	  tungumálið	  á	  fjölbreyttan	  
hátt.	  Það	  verður	  því	  ekki	  hjá	  því	  komist	  að	   fjalla	  um	   lestur	  og	  undirbúning	  
hans	  sem	  leið	  til	  samstarfs,	  þegar	  rýnt	  er	  í	  samstarf	  starfsfólks	  skólastiganna	  
sem	  og	  samstarf	  við	  foreldra.	  Þegar	  talað	  er	  um	  foreldra	  í	  verkefninu	  er	  átt	  
við	   foreldra	   og	   forráðamenn.	   Sama	   á	   við	   þegar	   talað	   er	   um	   kennara	   eða	  
starfsfólk	  skóla	  þá	  er	  átt	  við	  báða	  hópa.	  	  

Leikskólakennarar	   eiga	   í	   daglegum	  samskiptum	  við	   foreldra	  um	  börnin.	  
Þessi	   samskipti	   fela	   í	   sér	   mikilvægar	   upplýsingar	   um	   líðan	   barnsins	   og	  
aðstæður,	   sem	   geta	   gefið	   leikskólakennurum	   tækifæri	   til	   þess	   að	   koma	  
betur	   til	   móts	   við	   hvern	   einstakling.	   Regluleg	   samskipti	   geta	   verið	  
grunnurinn	   að	   farsælu	   samstarfi	   við	   foreldra	   þar	   sem	   báðir	   aðilar	   eru	   vel	  
upplýstir.	   Þegar	   ég	   hætti	   að	   starfa	   sem	   leikskólakennari	   og	   hóf	   störf	   í	  
grunnskóla,	  fann	  ég	  að	  samskiptin	  þar	  voru	  á	  annan	  hátt.	  Sá	  munur	  var	  að	  
þau	  voru	  formlegri	  og	  ekki	  eins	  regluleg.	  Tilfinning	  mín	  var	  að	  meiri	  fjarlægð	  
virtist	   vera	   milli	   kennara	   og	   foreldra	   grunnskólabarna	   og	   að	   þátttaka	  
foreldra	   væri	   minni	   en	   í	   leikskólanum.	   Einnig	   voru	   dagleg	   samskipti	  
leikskólans	   við	   foreldra	   við	   upphaf	   og	   lok	   skóladags	   ekki	   fyrir	   hendi.	  
Grunnskólabörn	   koma	   sjálf	   inn	   í	   skólann	   og	   fara	   að	   honum	   loknum	   í	  
áframhaldandi	   vistun	   eða	   heim	   til	   sín.	  Grunnskólinn	   verður	   því	   af	   þessum	  
daglegu	   samskiptum	   við	   foreldra	   og	   þarf	   að	   leita	   annarra	   leiða.	   Fagleg	  
þekking	  mín	  á	   samstarfi	   var	  drifkrafturinn	   í	  því	   að	  vilja	   skoða	  þennan	  þátt	  

betur.	  Möguleiki	   er	   á	   að	   skapa	   tækifæri	   til	   aukinnar	   þátttöku	   foreldra	   og	  
hvetja	  þá	  til	  að	  hlúa	  að	  samstarfi	  þegar	  barnið	  færist	  milli	  skólastiga.	  Þetta	  
ásamt	  áhuga	  mínum	  á	  samstarfi	  starfsfólks	  leik-‐	  og	  grunnskóla	  var	  kveikjan	  
að	  þessu	  verkefni	  mínu.	  	  

Tilgangur	   verkefnisins	   er	   að	   skoða	   hvernig	   hægt	   er	   að	   bæta	   samstarf	  
innan	   skólasamfélagsins.	   Að	   skoða	   hvernig	   starfsfólk	   tveggja	   skólastiga	  
getur	  nýtt	  möguleika	   sína	   í	   samstarfi	   og	  bætt	   gæði	   þess.	   Jafnframt	  því	   að	  
skoða	  hvernig	  hægt	  er	  að	  auðvelda	  foreldrum	  að	  auka	  þátttöku	  í	  samstarfi	  
en	  þegar	  viðfangsefnið	  er	  skoðað	  eru	  margir	  þættir	  því	  samofnir.	  Öll	  höfum	  
við	  möguleika	  á	  að	  vera	  þátttakendur	  í	  samstarfi	  en	  við	  erum	  misfær	  í	  því	  og	  
mun	   ég	   leita	   að	   leiðum	   sem	   mögulega	   gætu	   stuðlað	   að	   betri	   færni	   í	  
samstarfi.	   Í	   umræðu	  um	   samstarf	   er	  mikilvægt	   að	   átta	   sig	   á	   hugtökunum;	  
þátttaka,	   lýðræði,	   félagsauður,	   samfella,	  menning	   og	  menningarauður.	   Ég	  
mun	  ég	   gera	   grein	   fyrir	   þessum	  hugtökum	  og	  mikilvægi	   þeirra	  hér	   á	   eftir.	  
Gott	   samstarf	   heimilis	   og	   skóla,	   byggt	   á	   virðingu	   og	   trausti,	   er	   einn	  
grunnþátturinn	   í	   öllu	   skólastarfi.	   Samstarf	   er	   mikilvægt	   og	   mun	   ég	   ræða	  
hvernig	  þessir	  aðilar	  geta	  unnið	  saman	  á	  farsælan	  hátt	  einstaklingnum	  í	  hag.	  
Í	   samstarfi	   hafa	   allir	   aðilar	   ákveðnu	   hlutverki	   að	   gegna	   og	   verða	   að	   vera	  
vakandi	  fyrir	  því.	  Foreldrar	  bera	  ábyrgð	  á	  börnum	  sínum,	  því	  er	  nauðsynlegt	  
að	  þeir	  séu	  vel	  upplýstir	  um	  þátt	  sinn	  í	  samstarfinu	  og	  að	  skólinn	  upplýsi	  þá	  
um	   alla	   þætti	   er	   snúa	   að	   barninu.	   Skólinn	   endurspeglar	   samfélagið	   og	   er	  
skólastarf	   á	   ábyrgð	   alls	   samfélagsins.	   Margir	   þættir	   eru	   mögulegir	   til	   að	  
bæta	  gæði	  samstarfs	  og	  mun	  ég	  koma	  inn	  á	  nokkra	  þeirra.	  Þegar	  horft	  er	  á	  
samstarf	  í	  sinni	  víðustu	  mynd	  þá	  er	  virk	  þátttaka	  sá	  þáttur	  sem	  allir	  ættu	  að	  
sameinast	   um.	   Mikilvægt	   er	   því	   að	   aðilar	   séu	   samferða	   í	   gegnum	   þau	  
verkefni	  sem	  vinna	  þarf	  og	  nýti	  þá	  möguleika	  sem	  fyrir	  hendi	  eru	  og	  bjóðast	  
í	   samstarfinu.	  Sú	  opinbera	   stefna	   sem	   íslenskum	  skólum	  ber	  að	   framfylgja	  
og	   byggir	   á	   hugmyndafræði	   skóla	   án	   aðgreiningar,	   gerir	   ráð	   fyrir	   auknu	  
samstarfi	   og	   þátttöku	   þeirra	   sem	   starfa	   saman	   í	   skólasamfélaginu	   en	  
nauðsynlegt	   er	   að	   skoða	   hvernig	   við	   getum	   komið	   því	   í	   framkvæmd.	  
Mikilvægt	  er	  því	  að	  samstarfsaðilar	  setji	  sér	  markmið	  og	  fylgi	  sameiginlegri	  
áætlun.	  Hugmyndir	  til	  þess	  að	  styðjast	  við	  í	  áætlunargerð	  verða	  kynntar	  hér	  
síðar.	  

Aðalmarkmiðið	   með	   verkefninu	   er	   að	   auka	   skilning	   minn	   á	  
viðfangsefninu	   með	   því	   að	   kynna	   mér	   rannsóknir	   og	   hugmyndafræði	  
kennismiða.	   Þannig	   hef	   ég	   betri	   möguleika	   á	   að	   bæta	   færni	   mína,	   skapa	  
aðstæður	  til	  góðs	  samstarfs	  og	  styðja	  aðra.	  Aukinn	  skilningur	  hjálpar	  mér	  til	  
þess	  að	  koma	  með	  hugmyndir	  að	  leiðum	  til	  þess	  að	  bæta	  samstarf	  og	  koma	  
betur	  til	  móts	  við	  þarfir	  foreldra	  og	  samstarfsfólks.	  Þannig	  er	  hægt	  að	  stuðla	  
að	   aukinni	   þátttöku	   allra	   í	   samstarfi.	   Mikilvægt	   er	   að	   auka	   skilning	  

skólasamfélagsins	  á	  mikilvægi	  samstarfs	  og	  þátttöku	  og	  benda	  á	   leiðir	   í	  því	  
efni.	   Ég	   mun	   setja	   viðfangsefnið	   í	   fræðilegt	   samhengi,	   rannsaka	   það	   sem	  
fræðimenn	   hafa	   skrifað	   um	   efnið	   og	   hvernig	   við	   getum	   nýtt	   okkur	   þær	  
hugmyndir	  til	  þess	  að	  bæta	  færni	  okkar	  á	  þessu	  sviði.	  Hægt	  er	  að	  nýta	  sér	  
rannsóknir	   og	   fræðileg	   skrif	   til	   þess	   að	   svara	   því	   sem	   til	   athugunar	   er	   og	  
auka	   skilning	   á	   málefninu.	   Ég	   mun	   leggja	   upp	   með	   eftirfarandi	  
rannsóknarspurningar;	  

Hvernig	  getum	  við	  skapað	  tækifæri	  fyrir	  foreldra	  til	  þátttöku	  í	  skólastarfi	  ?	  

Hvernig	  getum	  við	  bætt	  samstarf	  leik-‐	  og	  grunnskóla	  ?	  

Samstarf	  og	  að	  vera	  í	  samstarfi	  er	  sá	  þáttur	  sem	  flestir	  hafa	  skoðun	  á	  og	  
allir	  hafa	  tekið	  þátt	  í	  hvort	  sem	  um	  er	  að	  ræða	  foreldra	  eða	  kennara.	  Sumir	  
hafa	  jákvæða	  reynslu	  af	  samstarfi	  við	  samstarfsaðila	  eða	  skóla	  en	  aðrir	  hafa	  
miður	   góða	   reynslu	   af	   slíku	   samstarfi.	   Í	   skólasamfélaginu	   sem	   kennarar,	  
foreldrar	  og	  nemendur	  mynda,	  er	  mikilvægt	  að	  aðilar	  byggi	  saman	  upp	  gott	  
samstarf	  þar	  sem	  allir	  aðilar	  fái	  notið	  sín,	  eru	  öruggir	  með	  og	  meðvitaðir	  um	  
hlutverk	  sitt.	  Þannig	  samstarf	  eykur	  möguleika	  okkar	  á	  aukinni	  þátttöku	  í	  því	  
lýðræðisþjóðfélagi	  sem	  við	  lifum	  í.	  Það	  verða	  allir	  að	  fá	  tækifæri	  til	  þátttöku	  
og	  er	  skólinn	  í	  lykilstöðu	  til	  þess	  að	  veita	  það.	  Það	  sem	  einnig	  er	  mikilvægt	  í	  
umræðunni	  um	  samstarf	  er	  orðræðan	  sem	  notuð	  er	  og	  hef	  ég	  velt	  því	  fyrir	  
mér	   hvort	   sama	   tungumálið	   sé	   notað	   á	   þessum	   tveimur	   skólastigum.	   Er	  
sami	   skilningur	   á	  þeirri	   orðræðu	   sem	  notuð	  er	   eða	  er	  hann	  ólíkur.	  Getum	  
við	  bætt	  orðræðuna	  og	  aukið	   sameiginlegan	   skilning	  þannig	  að	   skólastigin	  
séu	  með	  sambærilegar	  hugmyndir	  um	  það	  fyrirbæri	  sem	  rætt	  er	  um.	  Þessi	  
umræða	  er	  mikilvæg	  í	  því	  að	  stuðla	  að	  auknu	  samstarfi	  þannig	  að	  á	  báðum	  
skólastigum	   ríki	   sami	   skilning	   á	   efninu	   og	   verður	   því	   betur	   gerð	   skil	   hér	  
síðar.	  Þegar	  rýnt	  er	   í	  samstarf	   leik-‐	  og	  grunnskóla	  er	  ekki	  hjá	  því	  komist	  að	  
nefna	   lestur	   og	   lestrarþróun.	   Flest	   börn	   byrja	   lestrarþróun	   sína	   á	  
leikskólaaldri	   þó	   þau	   nái	   ekki	   öll	   þeirri	   færni	   að	   lesa	   fyrr	   en	   í	   grunnskóla.	  
Lestur	   er	   samofinn	   tungumálinu	  og	   tungumálið	   er	   sá	   þáttur	   sem	  er	   okkur	  
mikilvægur	   í	   samskiptum.	   Lestur	   er	   einstaklingsbundinn	   og	   þróast	   stig	   af	  
stigi,	   sum	   börn	   eru	   fljót	   að	   tileinka	   sér	   hann	   en	   önnur	   eru	   lengur.	  
Lestrarkennsla	  er	  samstarfsverkefni	  skólasamfélagsins	  og	  því	  hef	  ég	  valið	  að	  
taka	   samstarf	   um	   lestrarnám	   barna	   sem	   dæmi	   um	   einn	   þátt	   í	   útfærslu	   á	  
samstarfi.	  	  

Erfitt	  getur	  verið	  að	  stilla	  saman	  væntingar	  og	  áherslur	  skóla	  og	  foreldra	  
og	  viðhalda	  góðu	  samstarfi.	  Þess	  vegna	  er	  mikilvægt	  að	  opna	  á	  umræðu	  við	  
foreldra	  um	  vilja	  og	  viðhorf	  þeirra	   til	  grunnskólans	  og	  gefa	  þeim	   færi	  á	  að	  
ígrunda	  það	  með	  okkur.	  Við	  vinnu	  þessa	  verkefnis	  átti	  ég	  bakland	  hjá	   leik-‐	  
og	  grunnskólakennurum	  þar	  sem	  ég	  gat	  sótt	  í	  reynslubrunn	  þeirra	  og	  fengið	  

viðbrögð	   við	   þeim	   kenningum	   og	   hugmyndum	   sem	   ég	   var	   að	   ígrunda.	  
Þannig	  gat	  ég	  betur	  séð	  hvernig	  ég	  gæti	  nýtt	  mér	  þessa	  þætti	  í	  starfi.	  Einnig	  
las	  ég	  um	   rannsóknir	   Jóhönnu	  Einarsdóttur	  en	  hún	  hefur	   verið	  mjög	  öflug	  
við	  að	  rannsaka	  samstarf	   leik-‐	  og	  grunnskóla.	  Eftir	  því	  sem	  reynslan	  verður	  
meiri	  þá	  er	  það	  mín	  einlæga	  trú	  að	  við	  verðum	  að	  leggja	  okkur	  fram	  við	  að	  
bæta	  færni	  okkar.	  Um	  leið	  og	  við	  reynum	  að	  bæta	  eigin	  færni	  þá	  gefum	  við	  
samstarfsaðilum	  færi	  á	  að	  bæta	   færni	  sína.	  Þannig	  getum	  við	  með	  aukinni	  
færni	  beggja	  aðila,	  aukið	  gæði	  samstarfsins.	  Von	  mín	  er	  sú	  að	  þetta	  verkefni	  
geti	  komið	  einhverjum	  af	  stað	  við	  þá	  vinnu.	  	  

1.1 Efnistök	  

Efni	   þessa	   verkefnis	   snýst	   um	   samstarf	   starfsfólks	   leik-‐	   og	   grunnskóla	   og	  
foreldrasamstarf	  og	  mikilvægi	  þessa	  samstarf	  við	  lestur	  og	  undirbúning	  fyrir	  
hann.	   Í	   fyrsta	   hlutanum	  mun	   ég	   fjalla	   um	   skólaþróun	   hér	   á	   landi,	   í	   þeirri	  
umfjöllun	  verður	  megináhersla	  lögð	  á	  að	  skoða	  þær	  ákvarðanir	  sem	  teknar	  
hafa	  verið	  hér	  á	  landi	  er	  varða	  skólamál	  og	  kalla	  á	  árangursríkt	  samstarf.	  Á	  
bak	   við	   þær	   ákvarðanir	   eru	   samþykktir	   sem	   teknar	   hafa	   verið	   á	  
alþjóðavettvangi	  og	  síðan	  hefur	  það	  verið	  verkefni	   íslenskra	  stjórnvalda	  að	  
móta	   skólastefnu	   og	   fylgja	   henni	   eftir.	   Einnig	   mun	   ég	   fjalla	   um	  
hugmyndafræði	   um	   skóla	   án	   aðgreiningar	   sem	   hefur	   samstarf	   og	   virka	  
þátttöku	   allra	   að	   leiðarljósi.	   Skoðaðar	   verða	   hugmyndir	   fræðimanna	   um	  
viðfangsefnið	  og	  hvernig	  við	  getum	  nýtt	  okkur	  þær	  til	  þess	  að	  auka	  skilning	  
á	   því	   hvernig	   menning	   okkar	   hefur	   áhrif	   á	   möguleika	   okkar	   og	   færni	   til	  
samstarfs.	  Einnig	  mun	  ég	   ígrunda	  hugtakið	  menning	  og	  hugmyndum	  henni	  
tengdri	  ásamt	  því	  að	  skoða	  hugmyndir	  nokkurra	  kennismiða	  og	  hvernig	  þær	  
tengjast	  viðfangsefninu	  um	  samstarf	   í	   skólasamfélagi.	  Þriðji	   kafli	   fjallar	  um	  
samstarf	   og	   mikilvægi	   þess,	   mismunandi	   útfærslu	   á	   því	   og	   skilningi	   á	  
hugtakinu.	   Skilgreining	   á	   hugtakinu	   er	   nauðsynleg	   vegna	   mikilvægis	  
sameiginlegs	   skilnings	   hjá	   samstarfsaðilum.	   Í	   þessum	   kafla	   eru	   tveir	  
undirkaflar;	   sá	   fyrri	   um	   hlutverk	   aðila	   í	   samstarfi	   en	   sá	   seinni	   um	   tengsl	  
skólastiga	   leik-‐	  og	  grunnskóla	  ásamt	  þátttöku	  foreldra.	  Fjórði	  kaflinn	  fjallar	  
um	   lestur	   og	   lestrarþróun,	   um	   mikilvægi	   lesturs	   og	   undirbúnings	   hans	   í	  
samstarfi	   skólastiga	   og	   við	   foreldra.	   Í	   fimmta	   kafli	   er	   niðurstöður	  
verkefnisins	  ræddar	  og	  fjallað	  um	  leiðir	  í	  samstarfi	  þar	  sem	  kynningarrit	  fyrir	  
foreldra	   er	   kynnt	   ásamt	   því	   að	   lagður	   er	   grunnur	   að	   samstarfsáætlun.	   Í	  
lokakaflanum	  er	  samantekt	  á	  efninu,	  það	  	  ígrundað	  og	  rætt.	  

2 Straumar	  og	  stefnur	  

Í	  umræðu	  um	  samstarf	  starfsfólks	  skólastiga	  og	  bætt	  samstarf	  við	   foreldra	  
er	   nauðsynlegt	   að	   ígrunda	   kenningar	   fræðimanna	   og	   þær	   hugmyndir	   sem	  
liggja	  til	  grundvallar	  skólastefnu.	  Sú	  stefna	  sem	  íslensk	  yfirvöld	  hafa	  ákveðið	  
að	  fylgja	  er	  samofin	  erlendum	  samþykktum.	  Þegar	  fjallað	  er	  um	  skólamál	  og	  
þær	  stefnur	  skoðaðar	  sem	  yfirvöld	  hafa	  ákveðið	  að	  fylgja	  eru	  margir	  þættir	  
sem	   liggja	   þar	   að	   baki.	   Mikilvægt	   er	   að	   setja	   viðfangsefnið	   í	   fræðilegt	  
samhengi	  og	  skoða	  hugmyndafræði	  kennismiða	  og	  tengsl	  þeirra	  hugmynda	  
við	  viðfangsefnið.	  

Í	   Mennta-‐	   og	   menningamálaráðuneytinu	   eru	   komnar	   út	   nýjar	  
aðalnámskrár	   fyrir	   leik-‐	   og	   grunnskóla	   á	   grundvelli	   laga	   (2008)	   um	  
skólastigin.	   Aðalnámskrá	   byggir	   á	   lögum	   um	   leikskóla	   (nr.	   90/2008)	   og	  
grunnskóla	   (nr.	   91/2008)	   og	  útfærir	   stefnu	   sem	   löggjafinn	  markar.	  Hún	  er	  
rammi	  um	  skólastarfið	  á	  þessum	  skólastigum	  og	  leiðsögn	  um	  tilgang	  þess	  og	  
markmið.	   Hlutverk	   aðalnámskrár	   er	   margþætt	   en	   hún	   veitir	   kennurum,	  
nemendum	   og	   forráðamönnum	   þeirra	   upplýsingar	   um	   helstu	   viðmið	   sem	  
starfsemi	   skólanna	  byggir	   á.	   Ýmsir	  þættir	   sem	   fjallað	  er	  um	   í	   aðalnámskrá	  
eru	   sameiginlegir	   leikskóla,	   grunnskóla	   og	   framhaldsskóla.	   Fjallað	   er	   um	  
grunnþætti	  menntunar,	  markmið	  skólakerfisins,	  starfshætti	  í	  skólum	  og	  mat	  
á	  skólastarfi.	  Áhersla	  er	  lögð	  á	  sveigjanleika	  og	  samfellu	  í	  skólakerfinu,	  bæði	  
í	   inntaki	   og	   starfsháttum.	   Jafnframt	   er	   lögð	   áhersla	   á	   skólaþróun	   og	  
sameiginlega	   þætti	   í	   fagmennsku	   kennara	   allra	   skólastiga	   ásamt	   hlutverki	  
þeirra.	   Þar	   kemur	   einnig	   fram	   að	   gera	   þarf	   ráð	   fyrir	   virku	   samstarfi	   við	  
heimilin	  (Aðalnámskrá	  grunnskóla,	  2011;	  Aðalnámskrá	  leikskóla,	  2011).	  

Sú	   stefna	   sem	   íslensk	   yfirvöld	   hafa	   ákveðið	   að	   fylgja	   er	   samofin	  
alþjóðasamþykktum.	  Íslendingar	  hafa	  verið	  aðilar	  að	  Sameinuðu	  þjóðunum	  
(SÞ)	   frá	  árinu	  1946	  en	  SÞ	  eru	  samtök	  sjálfstæðra	  ríkja	  sem	  hafa	  sameinast	  
um	   að	   vinna	   að	   friði	   og	   efnahagslegum	   og	   félagslegum	   framförum	   í	  
heiminum	   (Mannréttindaskrifstofa	   Íslands,	   2011).	   Allsherjarþing	   SÞ	  
samþykkti	  Mannréttindayfirlýsingu	  sína	  árið	  1948,	  sem	  felur	  í	  sér	  að	  tryggja	  
á	   öllum	   þegnum	   sama	   rétt	   eins	   og	   best	   verður	   á	   kosið.	   Fjallað	   er	   um	  
menntun	  í	  26.	  grein	  en	  þar	  kemur	  fram	  að	  hver	  einstaklingur	  skuli	  eiga	  kost	  
á	   grunnmenntun	  og	  að	   skólaskylda	   skuli	   standa	  öllum	   til	   boða.	  Þar	   kemur	  
einnig	   fram	   að	   foreldrar	   eiga	   að	   hafa	   mikið	   um	   það	   að	   segja	   hvaða	  
menntunar	   börn	   þeirra	   skulu	   njóta	   (Mannréttindayfirlýsing	   SÞ,	   1948).	  
Samningur	   SÞ	   um	   réttindi	   barnsins,	   Barnasáttmálinn,	   var	   samþykktur	   á	  

allsherjarþingi	   SÞ	   þann	   20.	   nóvember	   1989.	   Þann	   13.	   maí	   1992	   heimilaði	  
Alþingi	  ríkisstjórn	  að	  fullgilda	  hann	  með	  ályktun	  og	  öðlaðist	  hann	  gildi	  hér	  á	  
landi	  þann	  27.	  nóvember	  1992.	  Með	  Barnasáttmálanum	  (1992)	  á	  að	  tryggja	  
rétt	   allra	   barna	   til	   menntunar	   og	   betra	   lífs	   og	   felur	   hann	   í	   sér	   alþjóðlega	  
viðurkenningu	  á	  að	  börn	  þarfnist	  sérstakrar	  verndar	  umfram	  hina	  fullorðnu.	  
Í	   sáttmálanum	  skuldbinda	  aðildarríki	  SÞ	  sig	   til	  að	  koma	  á	  endurgjaldslausri	  
grunnmenntun	  fyrir	  öll	  börn	  og	  vilji	  er	   til	  að	  menntun	  barna	  beinist	  að	  því	  
að	   rækta	  persónuleika,	  hæfileika	  og	  andlega	  og	   líkamlega	  getu	  þeirra.	   Þar	  
kemur	  einnig	  fram	  mikilvægi	  virðingar	  fyrir	  foreldrum,	  menningu,	  tungu	  og	  
gildismati	   sem	   er	   eitt	   lykilatriðið	   í	   samstarfi	   í	   skólastarfi.	   Aðildarríkjum	   SÞ	  
ber	   skylda	   til	   að	   setja	   lög	   og	   reglur	   sem	   tryggja	   börnum	   þá	   vernd	   og	  
umönnun	  sem	  velferð	  þeirra	  krefst	  og	  sjá	   til	  þess	  að	  stofnanir	  sem	  annast	  
börn	  uppfylli	   reglur	  um	  öryggi	  þeirra	  ásamt	  hæfni	  þeirra	   starfsmanna	  sem	  
annast	  þau	  (Barnasáttmáli	  SÞ,	  1992).	  	  

Árið	   1994	   var	   haldin	   alþjóðleg	   ráðstefna	   í	   Salamanca	   á	   Spáni	   um	  
menntun	  nemenda	  með	   sérþarfir.	   Einróma	   samþykki	   var	  um	  markmið	  um	  
stefnu	  í	  kennslu	  nemenda	  með	  sérþarfir	  í	  framtíðinni	  og	  ítrekaður	  sá	  réttur	  
sem	  kveðið	  er	  á	  um	  í	  Mannréttindayfirlýsingu	  SÞ	  frá	  1948	  um	  að	  menntun	  
sé	   fyrir	   alla	   og	   að	   það	   eigi	   að	   tryggja	   öllum	   þann	   rétt,	   hversu	   ólíkir	   sem	  
einstaklingarnir	   eru.	   Í	   Salamanca	   yfirlýsingunni	   (1994)	   er	   því	   lýst	   yfir	   að	  
menntun	  sé	  frumréttur	  hvers	  barns	  og	  skylt	  sé	  að	  gefa	  því	  kost	  á	  að	  ná	  og	  
viðhalda	   viðunandi	   stigi	   menntunar.	   Öll	   börn	   eru	   mismunandi	   og	   hafa	  
sérstök	  áhugamál,	  ákveðna	  hæfileika	  og	  námsþarfir,	  því	  er	  mikilvægt	  að	  við	  
skipulag	   menntakerfis	   og	   tilhögun	   náms	   sé	   tekið	   mið	   af	   miklum	   mun	   á	  
einstaklingum	   og	   þörfum	   þeirra.	   Einstaklingar	   með	   sérþarfir	   á	   sviði	  
menntunar	  eiga	  að	  hafa	  aðgang	  að	  almennum	  skólum	  og	  þar	  ber	  að	  mæta	  
þörfum	   þeirra	   með	   kennsluaðferðum	   í	   þeim	   anda	   að	   mið	   sé	   tekið	   af	  
barninu.	   Almennir	   skólar	   eru	   virkasta	   aflið	   til	   að	   sigrast	   á	   hugarfari	  
mismununar	  og	  móta	  umhverfi	  sem	  tekur	  fötluðum	  opnum	  örmum.	  Þannig	  
er	  mikilvægt	   að	  móta	   þjóðfélag	   án	   aðgreiningar	   og	   koma	   á	  menntun	   fyrir	  
alla	   og	   veita	   börnum	   góða	   menntun	   (Salamanca	   yfirlýsingin,	   1994).	  
Salamanca	   yfirlýsingin	   er	   í	   raun	   alþjóðleg	   yfirlýsing	  um	  að	   almennir	   skólar	  
eigi	  að	  taka	  á	  móti	  öllum	  börnum	  án	  tillits	  til	  þess	  hve	  ólíkir	  einstaklingarnir	  
eru.	   Í	  henni	  er	  einnig	   lagt	  til	  að	  örva	  þurfi	  og	  greiða	  fyrir	  þátttöku	  foreldra	  
og	   að	   bæði	   foreldrar	   og	   kennarar	   þurfi	   stuðning	   og	   uppörvun	   til	   þess	   að	  
vinna	  á	   jafnréttisgrundvelli.	  Sjónarmið	  foreldra	  ber	  að	  virða	  og	   leggja	  rækt	  
við	  tengsl	  foreldra	  og	  skóla	  á	  grundvelli	  samstarfs	  og	  gagnkvæms	  stuðnings	  
og	   líta	   á	   foreldra	   sem	   virka	   aðila	   í	   ákvarðanatöku	   varðandi	   barnið	  
(Salamanca	   yfirlýsingin,	   1994).	   Salamanca	   yfirlýsingin	   er	   grunnur	   að	   þeirri	  
skólastefnu	  sem	  íslensk	  stjórnvöld	  hafa	  valið	  að	  móta.	  

2.1 Skóli	  án	  aðgreiningar	  

Þegar	  fjallað	  er	  um	  aukna	  þátttöku	  í	  samstarfi	  og	  hvernig	  hægt	  er	  að	  bæta	  
gæði	  samstarfs	  skólastiga	  er	  mikilvægt	  að	  hafa	  í	  huga	  þá	  menntastefnu	  sem	  
í	  gildi	  er	  hér	  á	   landi.	  Hugmyndafræði	  um	  skóla	  án	  aðgreiningar	  er	  opinber	  
menntastefna	   landsins	   sem	   bundin	   er	   í	   alþjóðasamþykktir	   sbr.	  
Salamancayfirlýsingin	   (1994).	   Hún	   snýst	   um	   bætta	   menntun	   og	   skipulag	  
skóla	   ásamt	   námi	   og	   kennslu	   sem	   hefur	   að	   leiðarljósi	   vandaða	   menntun	  
allra,	  lýðræði	  og	  félagslegt	  réttlæti	  í	  skólum.	  	  

Hugmyndafræðin	  endurspeglast	  í	  nýjum	  lögum	  (2008)	  um	  skólastigin	  því	  
skólum	   er	   skylt	   að	   mennta	   öll	   börn	   á	   árangursríkan	   hátt.	   Í	   lögum	   um	  
grunnskóla	   (2008)	   segir	   að	   nemendur	   eigi	   rétt	   á	   að	   komið	   sé	   til	  móts	   við	  
námsþarfir	  þeirra	   í	  almennum	  grunnskóla	  án	  aðgreiningar.	  Þar	  segir	  einnig	  
að	  allir	  nemendur	  eigi	  rétt	  á	  námi	  við	  hæfi	  og	  að	  sveitarfélögum	  sé	  skylt	  að	  
sjá	  öllum	  nemendum	  fyrir	  viðeigandi	  námstækifærum.	  Í	  lögum	  um	  leikskóla	  
(2008)	  endurspeglast	  hugmyndafræðin	  um	  skóla	  án	  aðgreiningar	  einnig	  en	  
þar	  segir	  að	  velferð	  og	  hagur	  allra	  barna	  sé	  hafður	  að	  leiðarljósi	  í	  öllu	  starfi	  
og	   að	   öll	   börn	   fái	   notið	   sín.	   Í	   hugmyndafræðinni	   er	   gert	   ráð	   fyrir	   ólíkum	  
þörfum	  og	  ólíkum	  börnum	  í	  öllu	  starfi	  skólans.	  Starf	  skólans	  byggir	  á	  þeirri	  
trú	  að	  öll	  börn	  hafi	  rétt	  á	  því	  að	  alast	  upp	  saman	  og	  að	  njóta	  sömu	  þjónustu.	  
Öll	   börn	   hafa	   hæfileika	   og	   getu	   til	   að	   ná	   árangri	   á	   sínum	   forsendum	   og	  
mikilvægt	  er	  að	  í	  skólanum	  ríki	  virðing	  og	  jafnrétti	  og	  að	  nám	  og	  kennsla	  sé	  
við	   hæfi	   hvers	   og	   eins	   (Allan	   &	   Slee,	   2008;	   Clough	   &	   Corbett,	   2000).	  
Hugmyndafræðin	  tengist	  hugmyndum	  úr	  fötlunarfræði	  þar	  er	  horft	  á	  stöðu	  
einstaklingsins	   innan	   samfélagsins	   og	   má	   rekja	   til	   félagsfræðilegs	  
sjónarhorns,	  sem	  er	  sprottið	  út	  frá	  gagnrýni	  á	  hefðbundna	  læknisfræðilega	  
sjónarhornið	   þar	   sem	   fötlunin	   telst	   vera	   í	   einstaklingnum	   sjálfum.	  
Félagsfræðilega	  sjónarhornið	  leggur	  áherslu	  á	  þær	  hindranir	  sem	  er	  að	  finna	  
í	   umhverfinu	   og	   hvernig	   umhverfið	   eigi	   þátt	   í	   að	   fatla	   einstaklinginn	  
(Rannveig	   Traustadóttir,	   2003).	   Vandamálið	   er	   að	   samfélagið	   útilokar	   og	  
einangrar	  fatlaða	  einstaklinga	  frá	  þátttöku	  í	  samfélaginu.	  Hugtakið	  um	  skóla	  
án	   aðgreiningar	   felur	   meðal	   annars	   í	   sér	   að	   allir	   nemendur	   eigi	   jafnan	  
aðgang	   og	   að	   fjarlægja	   þurfi	   hindranir	   sem	   útilokar	   fjölbreyttan	  
nemendahóp	  (Rannveig	  Traustadóttir,	  2003;	  Gibson,	  2006).	  

Í	   skilgreiningu	   Dianne	   Ferguson	   (2006)	   á	   hugmyndafræðinni	   segir	   að	  
menntun	   án	   aðgreiningar	   sé	   ferli	   sem	   samþættir	   endurskoðun	   á	   almennu	  
skólastarfi	   og	   sérkennslu	   svo	   að	   úr	   verður	   opinbert	   menntakerfi	   þar	   sem	  
allir	  nemendur	  eru	  virkir,	  fjölbreytni	  er	  sjálfsögð	  og	  talin	  hafa	  jákvæð	  áhrif	  á	  
skólasamfélagið.	   Hugmyndir	   um	   skóla	   án	   aðgreiningar	   er	   vettvangur	   þar	  
sem	   lögð	   er	   áhersla	   á	   lýðræðisleg	   vinnubrögð,	   að	   borin	   er	   virðing	   fyrir	  

náunganum	   og	   að	   hver	   og	   einn	   skiptir	  miklu	  máli	   fyrir	   heildina	   (Ainscow,	  
Booth,	  &	  Dyson,	  2006;	  Ferguson,	  2006;	  Sapon-‐Shevin,	  2007).	  Mikilvægt	  er	  
að	   umræða	   fari	   fram	   innan	   skólanna	   um	   hugmyndafræðina	   sem	   og	   hjá	  
skólayfirvöldum	   til	   þess	   að	   meiri	   möguleikar	   séu	   á	   því	   að	   koma	   henni	   í	  
framkvæmd	  (Ainscow,	  Booth,	  &	  Dyson,	  2006).	  Vlachou	   (2004)	  bendir	  á	  að	  
þrátt	  fyrir	  allar	  stefnur,	  reglugerðir	  og	  lög	  varðandi	  hugmyndafræði	  skóla	  án	  
aðgreiningar	  eigum	  við	  í	  miklum	  vanda	  varðandi	  framkvæmd	  hennar	  og	  að	  
stór	   áhrifavaldur	   þar	   sé	   stefnumótun	   stjórnvalda	   sem	  miðar	  menntun	   við	  
árangur.	   Í	   nýrri	   Aðalnámskrá	   grunnskóla	   (2011)	   kemur	   fram	   að	   mat	   á	  
árangri	   og	   framförum	   barna	   og	   ungmenna	   sé	   reglubundinn	   þáttur	   í	  
skólastarfi	  og	  órjúfanlegur	  frá	  námi	  og	  kennslu.	  Þar	  segir	  að	  megintilgangur	  
námsmats	   sé	   að	   veita	   leiðbeinandi	   upplýsingar	   um	   námið	   og	   hvernig	  
markmiðum	  þess	  verður	  náð.	  Hægt	  er	  að	  taka	  dæmi	  um	  sex	  ára	  nemendur	  
sem	   er	   að	   hefja	   formlegt	   lestrarnám.	   Frá	   upphafi	   grunnskóla	   eru	   gerðar	  
kröfur	   um	   árangur	   í	   lestri,	   bæði	   hvað	   varðar	   hraða,	   færni	   og	   skilning.	  
Ákveðin	  markmið	  eru	  sett	   í	  upphafi	   skólagöngu	  um	  árangur	  sem	  miðað	  er	  
við	  að	  náist	  á	  fyrsta	  vetrinum.	  Þessi	  markmið	  eru	  síðan	  höfð	  til	  hliðsjónar	  og	  
lögð	  fyrir	  skimunarpróf	  til	  þess	  að	  fylgjast	  með	  árangrinum.	  Hafa	  þarf	  í	  huga	  
að	   lestrarþróun	   barna	   tekur	   mislangan	   tíma	   og	   er	   óháð	   aldri,	   því	   er	   ekki	  
hægt	  að	  ganga	  að	  því	  vísu	  að	  öll	  börn	  hafi	  náð	  ákveðnum	  markmiðum	  við	  
lok	   1.bekkjar.	   Til	   þess	   að	   geta	   unnið	   með	   lestur	   og	   aukið	   lestrarfærni	   er	  
mikilvægt	   að	   þekkja	   þróunarferlið.	   Rannsóknir	   sýna	   að	   lestur,	   ritun	   og	  
talmál	   þróast	   samhliða	   og	   í	   nánum	   tengslum	   hvert	   við	   annað	   í	   skapandi	  
umhverfi.	  Mikill	   einstaklingsmunur	   er	   á	   áhuga	   barna	   á	   lestri	   og	   börn	   sem	  
hafa	   slaka	   færni	   í	   grunnþáttum	   lesturs	   hafa	   minni	   möguleika	   á	   að	   efla	  
grundvallarfærni	   sína	   (Torgesen,	   2005;	   Snowling,	   2006).	   Ef	  megintilgangur	  
námsmats	   er	   að	   veita	   leiðbeinandi	   upplýsingar	   um	   námið	   og	   hvernig	  
markmiðum	  þess	  er	  náð,	  þá	  er	  mikilvægt	  að	  hafa	  í	  huga	  að	  setja	  markmiðin	  
ekki	  svo	  þröng	  að	  margir	  nemendur	  hafi	  ekki	  möguleika	  á	  að	  ná	  þeim.	  

Mótsagna	   gætir	   milli	   stefnumörkunar	   og	   framkvæmdar	   á	   stefnu	   um	  
skóla	   án	   aðgreiningar.	   Stefnan	   gerir	   ráð	   fyrir	   einu	   en	   framkvæmdin	   er	  
önnur.	  Hugmyndafræði	  skóla	  án	  aðgreiningar	  snýst	  um	  mannréttindi	  og	  jöfn	  
tækifæri.	   Til	   þess	   að	   það	   megi	   takast	   þarf	   að	   ígrunda	   réttindi	   fólks	   og	  
uppræta	  hvers	  konar	  aðskilnað.	  Það	  þarf	  einnig	  að	   framfylgja	   rétti	   fólks	   til	  
fullrar	  þátttöku.	  Ekki	  er	  nóg	  að	  samþykkja	  stefnu	  um	  skóla	  án	  aðgreiningar,	  
hún	   verður	   að	   vera	   framkvæmanleg.	   Í	   rannsókn	   Jóhönnu	   Karlsdóttur	   og	  
Hafdísar	   Guðjónsdóttur	   (2010)	   um	   framkvæmd	   á	   skóla	   án	   aðgreiningar	  
kemur	  fram	  að	  öflugt	  samstarf	  var	  talið	  mjög	  mikilvægt	  og	  að	  viðfangsefnið	  
var	   talið	  málefni	  allra	   í	   skólanum.	  Vegna	  þess	  væri	  áríðandi	  að	  koma	  á	   fót	  
samstarfsteymi	  til	  stuðnings	  við	  kennara	  og	  starfið	  í	  skólastofunni.	  Samstarf	  

við	   foreldra	   og	   stöðug	   samskipti	   við	   heimilin	   var	   talið	   grundvallaratriði	  
ásamt	  því	  að	  geta	  leitað	  til	  sérfræðinga	  eftir	  stuðningi	  eða	  ráðgjöf.	  Jákvæð	  
viðhorf	   kennara	   til	   fjölbreytileika	   nemenda	   skipta	   einnig	   mjög	   miklu	   máli	  
svo	  að	  hugmyndafræðin	   virki	   í	   raun	  en	  hægt	  er	   að	   framkvæma	  og	  útfæra	  
hugmyndir	  um	  skóla	  án	  aðgreiningar	  á	  mjög	  mismunandi	  hátt.	  Þannig	  er	  því	  
engin	  ein	   leið	   sem	  hentar	  öllum	  eða	  er	  best	   fyrir	   alla.	  Mikilvægt	  er	  því	   að	  
kennarar	   fái	   stuðning	   frá	   samtarfsfólki	   og	   stjórnendum	   skólans	   sem	   og	  
sérfræðingum	  utan	  hans.	  Stuðningur	  milli	   skóla	  og	   foreldra	  er	   jafnvel	   talin	  
ein	  forsenda	  þess	  að	  markmið	  um	  skóla	  án	  aðgreiningar	  nái	  fram	  að	  ganga	  
(Meijer,	   2003;	   Jóhanna	   Karlsdóttir	   og	   Hafdís	   Guðjónsdóttir,	   2010).	   Horfa	  
þarf	   til	   hvers	   einstaklings	   og	   spyrja	   um	   þarfir,	   rétt	   og	   jafnrétti	   í	  
ákvarðanatöku	  um	  málefni	  viðkomandi	  í	  heimi	  þar	  sem	  ríkir	  samkeppni	  milli	  
hópa	   um	   hver	   fær	   hvað,	   hvernig,	   hvenær,	   hvers	   vegna	   og	   með	   hvaða	  
afleiðingum	   (Gibson,	   2006).	   Til	   þess	   að	   skóli	   án	   aðgreiningar	   verði	   að	  
veruleika	  þurfa	  því	  ákveðnar	  breytingar	  að	  verða	  á	  skipulagi	  skóla.	  Það	  þarf	  
að	   verða	   hugarfarsbreyting	   til	   þess	   að	   skóli	   fyrir	   alla	   virki	   í	   raun	   fyrir	   alla,	  
alltaf	   og	   alls	   staðar	   (Ainscow,	   Booth,	   &	   Dyson,	   2006;	   Ferguson,	   2006).	  
Ferguson	   (2006)	  hefur	   skoðað	   í	   rannsóknum	  sínum	  hvaða	  breytingar	  þurfi	  
að	  verða	  á	  skipulagi	  skóla	  til	  þess	  að	  skóli	  án	  aðgreiningar	  virki	   í	  raun.	  Hún	  
talar	  um	  eftirfarandi	  þætti	  í	  þessu	  sambandi	  :	  

• Að	  áherslan	  þurfi	  að	   færast	   frá	  því	  hvað	  skuli	  kenna	  yfir	  á	  það	  hvað	  
nemendur	  læri,	  þ.e.	  einstaklingsmiðað	  nám.	  	  

• Að	  sjónarhornið	  þurfi	  að	  flytjast	  frá	  því	  að	  verið	  sé	  að	  bjóða	  þjónustu,	  
s.s.	  sérkennslu,	  yfir	  á	  að	  það	  eigi	  að	  veita	  stuðning.	  	  

• Aukna	   samvinnu	   kennara;	   þar	   sem	   áhersla	   er	   að	   auka	   samstarf	  
sérkennara	  og	  umsjónarkennara.	  	  

• Að	  leggja	  beri	  áherslu	  á	  gagnkvæm	  tengsl	  fjölskyldna	  og	  skóla.	  	  

Allt	  eru	  þetta	  þættir	  sem	  möguleiki	  er	  á	  að	  breyta,	  en	  það	  sem	  gerist	  inni	  
í	  skólastofunni	  skiptir	  mestu	  máli	  um	  það	  hvort	  um	  raunverulegan	  skóla	  án	  
aðgreiningar	  er	  að	  ræða	  eða	  ekki	  (Ferguson,	  2006;	  Sapon-‐Shevin,	  2007).	  Ef	  
skóli	   án	   aðgreiningar	   á	   að	   verða	   að	   veruleika	   er	   þörf	   á	   róttækum	  
breytingum	  og	  árangursríkum	  aðferðum	   í	   stað	  aðlögunar	  og	   lagfæringar	   á	  
ríkjandi	  hefðum.	  Tveir	  þættir	  af	  þeim	  fjórum	  sem	  Ferguson	  nefnir	  að	  þurfi	  
að	   breytast	   í	   skipulagi	   skóla,	   snúa	   að	   verkefni	   mínu.	   Hún	   nefnir	   aukið	  
samstarf	   kennara	  og	  að	   leggja	  beri	   áherslu	  á	   gagnkvæm	  tengsl	   fjölskyldna	  
og	   skóla	   en	   þessir	   þættir	   eru	   báðir	   þungamiðjan	   í	   þessu	   verkefni	   ásamt	  
bættri	   þátttöku	   foreldra.	   Þátttökuhugtakið	   þarf	   að	   skýra	   nánar	   en	   það	   er	  
nátengt	   hugtakinu	   um	   lýðræði	   sem	   er	   rauður	   þráður	   í	   öllu	   skólastarfi	   á	  

Íslandi	   og	  hugmyndafræðinni	   um	   skóla	   án	   aðgreiningar.	   Síðar	   í	   verkefninu	  
verður	  samstarf	  og	  hugtök	  því	  tengdu	  útskýrð	  betur.	  

Skólasamfélagið	  er	  sá	  vettvangur	  sem	  hefur	  góða	  möguleika	  á	  að	  stuðla	  
að	  samfélagi	  umburðarlyndis	  því	  þar	  eru	  mestar	   líkur	  á	  að	  finna	  þverskurð	  
af	   íbúum	  samfélagsins.	  Þar	  er	  möguleiki	  á	  að	  skapa	  samfélag	  þar	   sem	  allir	  
einstaklingar	  fá	  að	  taka	  virkan	  þátt	  á	  sínum	  forsendum.	  Jóhanna	  Karlsdóttir	  
og	  Hafdís	  Guðjónsdóttir	   (2010)	  hafa	   rannsakað	  hvernig	   skólar	   framkvæma	  
stefnu	  um	   skóla	   án	   aðgreiningar	  og	   skipuleggja	   skólastarf.	   Rannsóknin	   var	  
unnin	   út	   frá	   spurningum	   sem	   vöknuðu	   þegar	   niðurstöður	   lágu	   fyrir	   í	  
rannsókn	  sem	  gerð	  var	  árið	  2008	  á	   stefnumörkun	  grunnskóla	  um	  skóla	  án	  
aðgreiningar	  í	  fjórum	  stærstu	  sveitarfélögum	  landsins	  (Hafdís	  Guðjónsdóttir	  
og	  Jóhanna	  Karlsdóttir,	  2009).	  Með	  rannsókninni	  var	  hvorki	  ætlað	  að	  meta	  
skólastarf	   né	   dæma	   heldur	   reyna	   að	   skilja	   hvernig	   farið	   er	   að	   í	   þessum	  
skólum	   og	   því	   geta	   niðurstöður	   gefið	   okkur	   ákveðnar	   vísbendingar.	  
Samkvæmt	   niðurstöðum	   sem	   liggja	   fyrir	   úr	   þeirri	   rannsókn	   virðist	   sem	  
ákveðnir	  skólar	  hafi	  brugðist	  við	  stefnunni	  með	  auknu	  samstarfi	  starfsfólks	  
og	   aukinni	   umræðu	   um	   viðfangsefnið	   sem	   hefur	   m.a.	   leitt	   til	   þess	   að	  
sérkennarar	   fara	   í	   auknum	   mæli	   inn	   í	   bekkina	   til	   að	   aðstoða	   nemendur.	  
Meirihluti	   kennara	   og	   skólastjórnenda	   í	   þessari	   rannsókn	   hefur	   jákvætt	  
viðhorf	  gagnvart	  skóla	  án	  aðgreiningar	  og	  samvinna	  starfsfólks	  hefur	  leitt	  til	  
þess	  að	  nemandur	  með	  sérþarfir	  taka	  meira	  þátt	  í	  almennu	  bekkjarstarfi.	  	  

Í	   umræðu	  um	  skóla	  án	  aðgreiningar	  verður	  ekki	  hjá	  því	   komist	  að	  gera	  
grein	   fyrir	   hugtakinu	   lýðræði	   sem	   samofið	   er	   lögum	   um	   skóla	   á	   Íslandi.	  
Hugmyndir	   Dewey	   (1916)	   um	   lýðræði	   bera	   oft	   á	   góma	   en	   hann	   lagði	   ríka	  
áherslu	   á	   að	   lýðræði	   verði	   einungis	   að	   veruleika	   ef	   það	   á	   rætur	   í	  
einstaklingsbundnum	   lífsmáta	   og	   skapgerð	   einstaklinga.	   Lýðræði	   í	  
skólastarfi	  má	   skilgreina	   samkvæmt	  hugmyndum	  hans	   sem	   samfélag	   fólks	  
sem	   býr	   yfir	   sameiginlegum	   skilningi	   og	   trausti	   og	   trúir	   á	   rétt	   hverrar	  
manneskju	   til	   að	   tilheyra	   og	   taka	   þátt	   í	   sameiginlegum	   skuldbindingum.	  
Lýðræði	   felur	   í	   sér	   lýðræðislega	   þátttöku	   sem	   felur	   í	   sér	   virka	   þátttöku	  
einstaklinga	   í	   ákvörðunum	   innan	   samfélagsins	   (Dewey,	   1916).	   Til	   þess	   að	  
vera	   virkur	   í	   samfélaginu	   er	   nauðsynlegt	   að	   hver	   og	   einn	   leggi	   sitt	   af	  
mörkum	   en	   það	   er	   forsenda	   þátttöku	   sem	   er	   einn	   grunnurinn	   að	   farsælu	  
samstarfi.	   Misjafnt	   er	   hvernig	   hugtakið	   þátttaka	   er	   skilgreind.	   Í	   grein	  
Snæfríðar	   Þóru	   Egilson	   (2008)	   er	   þátttaka	   skilgreind	   sem:	   ,,hlutdeild	   í	  
fjölbreytilegum	   lífsaðstæðum“	  en	  þar	   er	   átt	   við	  þær	  daglegu	  athafnir	   sem	  
fólk	   tekur	   sér	   fyrir	   hendur.	   Þátttakan	   sjálf	   getur	   verið	  mismunandi	   túlkuð	  
eftir	   því	   í	   hvaða	   vistkerfi	   (makró,	  mesó,	  míkro)	   einstaklingsins	   um	   ræðir.	   Í	  
Makró-‐kerfi	   einstaklingsins	   (samfélag)	   getur	   þátttaka	   verið	   skilgreind	   sem	  
aðgengi	  og	   virk	  þátttaka	   í	   samfélagsathöfnum.	   Í	  Mesó-‐kerfi	   einstaklingsins	  

(t.d.	   skóli)	   getur	   hún	   verið	   skilgreind	   sem	   það	   aðgengi	   og	   nýtingu	   á	   þeim	  
björgum	   sem	   skólinn	   hefur	   upp	   á	   að	   bjóða.	   Í	   Míkró-‐kerfi	   einstaklingsins	  
(nærsamfélag,	   t.d.	   fjölskylda	   og	   vinir)	   getur	   hún	   verið	   skilgreind	   eftir	  
aðgengi	  og	  þátttöku	  í	  athöfnum	  hóps	  t.d.	  meðal	  vina	  eða	  í	  kennslustofunni	  
(Dóra	  S.	  Bjarnason	  og	  Grétar	  L	  Marinósson,	  2007).	  

Þegar	   ígrunduð	   er	   hugmyndafræði	   um	   skóla	   án	   aðgreiningar	   er	  
mikilvægt	   að	   hafa	   í	   huga	   kenningar	   um	   þátttöku	   og	   félagsauð	   (social	  
capital).	  Þær	  byggja	  á	  félagslegri	  hugsmíðahyggju	  (social	  constructivism)	  en	  
samkvæmt	  hugmyndum	  þeirra	  sem	  aðhyllast	  félagslega	  hugsmíðahyggju	  þá	  
er	  veruleikinn	  hugsmíð	  sem	  breytist	  og	  þróast	   í	   samskiptum	   fólks	   (Dóra	  S.	  
Bjarnason	  og	  Gretar	  L.	  Marinósson,	  2007).	  Bourdieu	  setti	  fram	  hugtakið	  um	  
félagsauð	  og	  skilgreinir	  sem	  það	  að	  hafa	   félagsleg	  sambönd	  og	  vera	   laginn	  
við	   að	   nýta	   þau	   og	   efla	   (Gestur	   Guðmundsson,	   2008).	   Félagsauður	   er	  
samkvæmt	   ýmsum	   höfundum	   aðallega	   menningarlegt	   fyrirbæri.	   Putnam	  
(1993)	  skilgreinir	  félagsauð	  sem	  þætti	  félagsskipunar,	  svo	  sem	  traust,	  norm	  
og	   félagsnet,	   sem	   geta	   bætt	   skilvirkni	   samfélags	   með	   því	   að	   stuðla	   að	  
samhæfðum	  athöfnum.	  Coleman	  (1988)	  nálgast	  hugtakið	   félagsauður	  með	  
aðeins	  öðrum	  hætti.	  Hann	  skilgreinir	  félagsauð	  þannig	  að	  hann	  samanstandi	  
af	   eðli	   tengsla	   milli	   fólks	   en	   leiði	   ekki	   beinlínis	   af	   eiginleikum	   þeirra	  
einstaklinga	   sem	   mynda	   tengslin.	   Félagsauður	   er	   þannig	   bjargir	   sem	  
einstaklingar	  geta	  nýtt	  sér	  í	  því	  félagslega	  neti	  sem	  þeir	  tilheyra.	  Kenningar	  
um	  félagsauð	  gegna	  lykilhlutverki	  í	  tengslum	  við	  margbreytileika	  og	  skóla	  án	  
aðgreiningar.	   Þær	   geta	   t.d.	   hjálpað	   til	   við	   að	   útskýra	   hvernig	   börnum	   og	  
foreldrum	  af	   erlendum	  uppruna	   gengur	   að	   aðlagast	   skólakerfi	   í	   nýju	   landi	  
(Allan	   og	   Smyth,	   2009).	   Einnig	   geta	   þær	   hjálpað	   okkur	   til	   þess	   að	   skilja	  
hvernig	  félagsauður	  foreldra	  getur	  haft	  áhrif	  á	  samstarf	  foreldra	  og	  skóla	  og	  
möguleikann	   á	   að	   auka	   þátttöku	   þeirra	   í	   samstarfi.	   Þessar	   kenningar	   er	  
einnig	  gott	  að	  hafa	  til	  hliðsjónar	  þegar	  skoðað	  er	  hvernig	  börnum	  gengur	  að	  
flytjast	  milli	   skólastiga	   og	   aðalagst	   nýju	   skólastigi.	   Félagsauður	   bindur	   fólk	  
saman	  eða	  tengir	  það	  í	  fjölskyldum,	  í	  samfélögum	  og	  öðrum	  tengslanetum.	  
Félagsauður	  hjálpar	  fólki	  að	  byggja	  brýr	  sín	  á	  milli	  og	  tengjast,	  til	  dæmis	  út	  
fyrir	   sitt	  nánasta	  umhverfi	   sem	  getur	  haft	  áhrif	  á	   tækifæri	   til	  menntunnar.	  
Þannig	   virðast	   tengsl	   við	   foreldra	   í	   leikskólum	   vera	  meiri	   en	   í	   grunnskóla.	  
Bindandi	   félagsauður	   tekur	   til	   tengsla	   fólks	   t.d.	   með	   svipuð	   einkenni	   eða	  
áhugamál	  og	  getur	  bæði	  verið	  einsleitur	  og	  útilokandi	  og	  getur	  átt	  við	  tengsl	  
innan	   fjölskyldu	   eða	   vinahóps.	   Brúandi	   félagsauður	   á	   við	   þegar	   fólk	   með	  
ólíkan	  bakgrunn	  tengist	  og	  er	  opnari	  en	  sá	  bindandi.	  Þar	  gætu	  komið	  tengsl	  
kennara	   og	   kennarahópa	   ásamt	   tengslum	   foreldra	   og	   kennara.	   Tengjandi	  
félagsauður	  á	  við	  samskipti	  fólks	  með	  ólíkan	  bakgrunn	  sem	  hefur	  mismikið	  
vald	   og	   mismunandi	   aðgang	   að	   gæðum	   í	   samfélaginu	   (Ozge,	   Humle	   &	  

McGonigal,	   2008).	   Þegar	   horft	   er	   á	   tengjandi	   félagsauð	   væri	   hægt	   að	   sjá	  
fyrir	   sér	   samskipti	   foreldra	   og	   skólastjórnenda	   en	   brúandi	   félagsauð	   um	  
tengsl	   foreldra	   og	   kennara.	   Félagsauður	   er	   missterkur	   og	   er	   byggður	   á	  
trausti	   og	   hægt	   er	   að	   byggja	   hann	   upp	   eða	   eyðileggja	   með	   samskiptum.	  
Hægt	   er	   að	   byggja	   upp	   félagsauð	   með	   því	   að	   horfa	   út	   fyrir	   hefðbundinn	  
ramma	   samskipta	   innan	   skólans	   ásamt	   því	   að	   hlusta	   á	   vilja	   og	   væntingar	  
samstarfsaðila.	  Einnig	  er	  hægt	  að	  rýra	  félagsauð	  með	  því	  að	  hunsa	  skoðanir,	  
vilja	  og	  væntingar	  þeirra	   sem	  við	  eigum	   í	   samstarfi	   við	   t.d.	   foreldra.	  Ozga,	  
Humle	   og	   McGonigal	   (2008)	   telja	   að	   lykilorðin	   bindandi,	   brúandi	   og	  
tengjandi	   félagsauður	   geti	   nýst	   fagstéttum	   til	   að	   gera	   sér	   grein	   fyrir	  
mikilvægi	   tengsla	   út	   fyrir	   veröld	   skólans.	   Með	   því	   að	   nýta	   kenningar	   um	  
félagsauð	  megi	  þannig	  skoða	  hvar	  jákvæður	  félagsauður	  er	  til	  staðar	  og	  hvar	  
hann	  skortir.	  

Þegar	  farið	  er	  að	  vinna	  að	  því	  að	  breyta	  vinnuumhverfi	  og	  andrúmslofti	  
innan	   einhvers	   ákveðins	   skóla	   þarf	   að	   skoða	   hvernig	   félagsauður	   er	   innan	  
hans.	  Þetta	  getur	  átt	  við	  þegar	  unnið	  er	  í	  samstarfi	  starfsfólks	  skólastiga	  og	  
eftir	  hugmyndum	  um	  skóla	  án	  aðgreiningar,	  markmiðið	  með	  breytingunum	  
er	   að	   félagsauður	   einstaklinga	   innan	   skólans	   aukist	   og	   að	   árangur	   skólans	  
skili	   sér	   út	   í	   samfélagið.	   Það	   er	   að	   ef	   það	   ríkir	   andrúmsloft	   jöfnuðar	   og	  
lýðræðis	   innan	  skólans	  þá	  taki	  nemendur	  skólans	  þau	  viðhorf	  með	  sér	  út	   í	  
lífið	   sem	   beri	   þann	   árangur	   að	   virðing	   og	   samkennd	   á	   milli	   ólíkra	   hópa	  
samfélagsins	   eflist.	   Í	   skólasamfélagi	   þar	   sem	   hugmyndafræði	   skóla	   án	  
aðgreiningar	   er	   fyrir	   hendi	   eiga	   nemendur	   að	   vera	   öruggir;	   andlega,	  
líkamlega	  og	  tilfinningalega.	  Þeir	  eiga	  að	  vera	  öruggir	  sem	  þeir	  sjálfir	  og	  að	  
virðing	   sé	   borin	   fyrir	   þeim	   sem	   slíkum	   (Sapon-‐Shevin,	   2007).	   Starfið	   í	  
skólanum	  á	  að	  vera	  þannig	  að	  nemendur	  komi	  út	  í	  lífið	  með	  þau	  viðhorf	  að	  
allir	   skipti	  máli	  og	  að	  allir	   séu	  hluti	  af	  ákveðinni	  heild.	   Í	   skólasamfélagi	  þar	  
sem	  hugmyndafræði	  um	  skóla	  án	  aðgreiningar	  er	  fyrir	  hendi	  er	  hver	  og	  einn	  
öruggur	  í	  samskiptum	  við	  aðra	  og	  virðing	  borin	  fyrir	  samstarfsaðilum.	  Hver	  
og	  einn	  er	  mikilvægur	  hlekkur	   í	  þeirri	  keðju	  sem	  mynduð	  er	  með	  samstarfi	  
um	  ákveðið	   viðfangsefni,	   hvort	   sem	  um	  er	   að	   ræða	  kennara,	   foreldra	  eða	  
nemendur.	  

Hugtakinu	   samstarf,	   fylgja	   ýmis	   önnur	   hugtök	   sem	   einnig	   þarf	   að	   gera	  
frekari	   skil	   til	   þess	   að	   auka	   skilning	   á	   viðfangsefninu.	   Hugmyndir	  
fræðimanna	  og	  kennismiða	  gefa	  okkur	  möguleika	  á	  því	  að	  skilja	  efnið	  betur	  
og	  verður	  nánar	  fjallað	  um	  það	  hér	  á	  eftir.	  

2.2 Menning	  

Þegar	   ígrundað	   er	   samstarf	   í	   skólasamfélagi	   er	   mikilvægt	   að	   huga	   að	  
hugtakinu,	   menning	   og	   hugmyndafræði	   henni	   tengdri.	   Þá	   er	   við	   hæfi	   að	  
skoða	   hugmyndir	   nokkurra	   kennismiða	   og	   hvernig	   þær	   tengjast	  
viðfangsefninu	   um	   samstarf.	   Ég	   ákvað	   að	   kynna	   mér	   hugmyndir	   þriggja	  
kennismiða	  varðandi	  viðfangsefnið;	  Bruner,	  Bourdieu	  og	  Bernstein.	  

Hugmyndir	   Bruner	   tengjast	   hugsmíðahyggju	   á	   þann	   hátt	   að	   hann	   sér	  
nám	  sem	  virkt	  félagslegt	  ferli	  þar	  sem	  nemendur	  setja	  fram	  hugmyndir	  um	  
viðfangsefni	  út	   frá	  þekkingargrunni	  sínum.	  Sýn	  Bruners	  á	  eðli	  meðvitundar	  
er	  stór	  hluti	  kenningar	  hans	  um	  þátt	  menningar	  í	  sýn	  mannsins	  á	  tilveruna.	  
Hann	   talar	   um	   tvö	   ríkjandi	   sjónarmið;	   annað	   	   er	   menningarhyggjan	  
(culturalism),	   sem	   beinir	   augum	   að	   því	   hvernig	   tilvera	   mannsins	   í	  
menningarsamfélögum	   býr	   til	   og	   umbreytir	   merkingunni.	   Hitt	   er	  
tölvuhyggjan	   (computational)	   en	   sýn	  hennar	   á	  menntun	  er	   að	  hægt	   sé	   að	  
nýta	   þá	   þekkingu	   sem	  aflað	   hefur	   verið	  með	   söfnun	  upplýsinga	   í	   tölvu	   og	  
flokkun	  á	  þeim	  (Bruner,	  1996).	  Að	  mati	  Bruner	  (1996)	  eru	  gagnkvæm	  tengsl	  
á	  milli	  mótunar	  mannsins	  á	  menningunni	  og	  þess	  hvernig	  menningin	  mótar	  
hugsun	   hans	   og	   gjörðir.	   Án	  menningar	   getur	  mannleg	   hugsun	   ekki	   þrifist,	  
nám	   og	   hugsun	   er	   alltaf	   tengd	   ákveðnum	   aðstæðum	   í	   menningarlegu	  
samhengi	   og	   er	   alltaf	   háð	   þeim	  möguleikum	   sem	  menningin	   sjálf	   skapar.	  
Maðurinn	  sækist	  sífellt	  eftir	  merkingu	  á	  tilveruna	  og	  meðvitund	  hans	  beinist	  
að	   því	   sem	   hefur	   merkingu.	   Menning	   er	   til	   vegna	   hugsana	   og	   þeirrar	  
merkingar	  sem	  við	  leggjum	  í	  aðstæður,	  þekking	  og	  samskipti	  eru	  háð	  hvort	  
öðru	   og	   því	   þarf	   maðurinn	   í	   samskiptum	   við	   aðra	   að	   skapa	   merkingu	   í	  
tilveruna.	   Nám	   er	   háð	   því	   að	   maðurinn	   hafi	   aðgang	   að	   verkfærum	   og	  
táknum	  sem	  eru	  áhugaverð,	  ögrandi	  og	  raunhæf	  fyrir	  það	  viðfangsefni	  sem	  
fengist	  er	  við	  hverju	  sinni.	  Því	  má	  spyrja	  þegar	  skoðað	  er	  samstarf	  skólastiga	  
hvort	   samskipti	   milli	   samstarfsaðila	   séu	   nægilega	   góð	   þannig	   að	   þeir	   hafi	  
náð	   að	   skapa	   sameiginlega	   merkingu.	   Það	   áhugaverða	   við	   hugmyndir	  
Bruners	   er	   að	   það	   er	   ákveðin	   víxlverkun	   í	   gangi,	   hugsun	   mannsins	   hefur	  
áhrif	   á	   menninguna	   sem	   hún	   sjálf	   hefur	   skapað,	   sem	   síðan	   hefur	   áhrif	   á	  
hugsunina.	   Þannig	   verður	   nám	   til	   fyrir	   tilstuðlan	   þeirrar	   menningar	   sem	  
maðurinn	   hefur	   skapað	   sér	   með	   hugsun	   sinni	   og	   þeim	   aðstæðum	   sem	  
menningin	  þannig	  skapar.	  

Leikskóli	   og	   grunnskóli	   eru	   tvö	   menningarsamfélög,	   skoða	   þarf	   hvaða	  
merking	  er	   lögð	  í	  þau	  hugtök	  og	  þau	  markmið	  sem	  sett	  eru	  og	  hvort	  að	  sú	  
sýn	   sé	   sameiginleg	   hjá	   þeim	   menningarsamfélögum	   sem	   þátt	   taka	   í	  
samstarfi.	   Eru	   þessi	   menningarsamfélög	   sammála	   um	   skilgreiningu	   á	  
hugtakinu	   samstarf	   skólastiga	   svo	  eitt	  hugtak	   sé	  nefnt.	  Hin	  menningarlega	  

tjáning	  okkar	   grundvallast	   á	  þeirri	  merkingu	   sem	  við	   setjum	   í	   hlutina,	   en	   í	  
mismunandi	   samhengi	   og/eða	   aðstæðum	   fá	   hlutir	   og	   fyrirbæri	   ákveðna	  
merkingu.	  Menningin	  mótar	  meðvitund	  okkar	  og	  hugsun	  og	  hún	  sér	  okkur	  
fyrir	  verkfærum	  sem	  við	  getum	  nýtt	  til	  að	  móta	  veruleikann	  og	  auka	  skilning	  
okkar	   í	   tilverunni	   (Bruner,	   1996).	   Þau	   verkfæri	   sem	   kennarar	   ólíkra	  
skólastiga	   nýta	   sér	   í	   samskiptum	   sín	   á	   milli	   þarf	   að	   skoða	   nánar.	   Er	   sami	  
skilningur	  fyrir	  hendi	  eða	  eru	  hindranir	  sem	  valda	  því	  að	  annar	  aðilinn	  getur	  
ekki	   notað	   verkfæri	   menningar	   sinnar	   í	   samskiptum	   við	   aðila	   á	   öðru	  
skólastigi.	   Þarf	   hann	   í	   samskiptum	   við	   hina	   að	   þróa	  með	   sér	   ný	   verkfæri.	  
Verkfæri	   menningar	   geta	   t.d.	   verið	   færni	   og	   þekking	   einstaklingsins	   í	  
samskiptum	   ásamt	   táknum,	   sem	   gerir	   samskipti	   möguleg	   og	   eru	   verkfæri	  
hugans	  til	  þess	  að	  skipuleggja	  verkefni	  hans.	  Verkfærin	  hjálpa	  manninum	  að	  
skilja	   veruleikann	   og	   meðvitundin	   hjálpar	   okkur	   að	   nýta	   þau,	   þau	   eru	  
manninum	  ákveðnar	  bjargir	  (Bruner,	  1996).	  Maðurinn	  er	  stöðugt	  að	  þróa	  ný	  
verkfæri,	  hann	  mótar	  og	  notar	  tákn,	  verkfæri	  hugans,	  sem	  hann	  skapar	  og	  
notar	   í	   samskiptum	  og	   til	   innra	   tals.	  Það	   tákn	  sem	  er	  hvað	  mikilvægast	  og	  
nýtist	   í	   samstarfi	   er	   tungumálið	   og	   er	   því	   fagleg	   samræða	   starfsfólks	  
skólastiganna	  mjög	  mikilvæg	  til	  þess	  að	  bæta	  gæði	  samstarfs.	  

Þegar	   horft	   er	   á	   hindranir	   í	   samstarfi	   starfsfólks	   skólastiga	   þá	   þarf	   að	  
hafa	  í	  huga	  að	  um	  fleiri	  en	  eitt	  menningarsamfélag	  er	  að	  ræða.	  Þetta	  þarf	  að	  
hafa	   til	   hliðsjónar	  þegar	   starfsfólk	   leikskóla	  og	   grunnskóla	   setjast	   niður	  og	  
ætla	   að	   vinna	   sameiginlega.	   Þegar	   starfsfólk	   tveggja	   skólastiga	   ákveða	   að	  
setja	  saman	  sameiginlega	  áætlun	  um	  samstarf	  getur	  komið	  upp	  ágreiningur	  
ef	   skilningur	   á	   viðfangsefninu	   er	   ekki	   sá	   sami.	   Getur	   verið	   að	   hluti	   af	  
hindrunum	   í	   samstarfi	   starfsfólks	   skólastiga	  sé	  að	  skólastigin	  eru	  ekki	  með	  
sama	  skilning	  á	  hugtökum	  og	  að	  samskipti	  þeirra	  á	  milli	  hafi	  því	  ekki	  verið	  
skilin	   til	   fulls,	   að	   ekki	   hafi	   verið	   lögð	   sama	   merking	   í	   hugtökin.	   Þessar	  
hugmyndir	   eru	   mjög	   áhugaverðar	   þegar	   skoðað	   er	   samstarf	   starfsfólks	  
tveggja	   skólastiga.	   Er	   sami	   skilningur	   á	   þeim	   hugtökum	   sem	   notuð	   eru	   í	  
samræðum	   eða	   er	   annar	   skilningur	   á	   bak	   við	   hugtökin.	   Þegar	   skoðuð	   er	  
samfella	  skólastiga	  leik-‐	  og	  grunnskóla	  kemur	  í	  ljós	  að	  um	  tvö	  ólík	  skólastig	  
er	  að	  ræða.	  Þau	  eru	  ólík	  að	  því	  leyti	  að	  unnið	  er	  með	  ólíkan	  aldur	  nemenda,	  
starfsumhverfi	   er	   annað	  og	  menntun	   kennara	  er	   ekki	   sú	   sama.	   Skólastigin	  
byggja	  á	  ólíkum	  uppeldis-‐	  og	  kennslufræðilegum	  hefðum	  og	  þegar	  talað	  er	  
um	  að	  þau	  hafi	  ólíka	  sýn	  á	  barnið	  er	  átt	  við	  að	   leikskólinn	  hafi	   rómantíska	  
sýn,	   að	   barnið	   vaxi	   og	   dafni	   sem	   hluti	   af	   náttúrunni	   og	   í	   samskiptum	   við	  
aðra	   og	   að	   grunnskólinn	   líti	   á	   barnið	   sem	   móttakanda	   þekkingar	   og	  
menningar.	   Einnig	   er	   mikill	   munur	   á	   hugmyndafræði	   skólastiganna,	  
væntingum	  til	  barnanna	  og	  daglegum	  venjum	  (Jóhanna	  Einarsdóttir,	  2003).	  	  

Í	   rannsókn	  Sigurborgar	   Sturludóttir	  og	   Jóhönnu	  Einarsdóttur	   (2008)	   var	  
viðfangsefnið	   að	   kanna	   upplifun	   og	   reynslu	   foreldra	   af	   grunnskólabyrjun	  
barna	  og	  áhrif	  þess	  á	  skólabyrjun.	  Einnig	  var	  skoðað	  hvort	  mismunur	  væri	  á	  
samskiptum	  leik-‐	  og	  grunnskóla.	  Þar	  kemur	  fram	  að	  margt	  bendi	  til	  þess	  að	  
samskipti	   foreldra	   við	   skóla	   barnsins	   breytist	   töluvert	   þegar	   barnið	   fer	   úr	  
leikskóla	   í	  grunnskóla.	  Meirihluta	  foreldra	  fannst	  samskiptin	  vera	  minni	  við	  
grunnskólann	  en	  við	   leikskólann	  og	  að	   foreldrar	  þyrftu	  að	  hafa	  meira	   fyrir	  
því	   að	   ná	   til	   kennarans.	   Samskiptin	   við	   leikskólakennarana	   hefðu	   oftast	  
verið	  þegar	  komið	  var	  með	  barnið	  í	  leikskólann	  eða	  það	  sótt,	  en	  samskiptin	  
á	   milli	   heimilis	   og	   grunnskóla	   væru	   formlegri	   og	   ópersónulegri.	   Foreldrar	  
söknuðu	  þess	  að	  geta	  ekki	  í	   lok	  skóladagsins	  átt	  spjall	  við	  kennara	  barnsins	  
um	  hvernig	  hefði	  gengið	  yfir	  daginn.	  Þeir	  telja	  að	  gagnkvæm	  samskipti	  séu	  
mikilvægustu	  samskiptin	  og	  finna	  fyrir	  miklum	  breytingum	  á	  samskiptum	  við	  
skóla	  barnsins	  þegar	  börnin	  byrja	  í	  grunnskólanum.	  Niðurstöður	  rannsóknar	  
Sigurborgar	   og	   Jóhönnu	   (2008)	   varpa	   ljósi	   á	   hvernig	   foreldrar	   upplifa	   þær	  
breytingar	   sem	   verða	   þegar	   barn	   þeirra	   fer	   úr	   leikskóla	   og	   í	   grunnskóla.	  
Starfshættir	  grunnskólans	  eru	  ólíkir	  leikskólanum	  en	  foreldrar	  vilja	  sjá	  meira	  
upplýsingaflæði	  og	  gagnkvæm	  samskipti	  og	  svo	  virðist	  sem	  grunnskólinn	  ná́	  
misjafnlega	  vel	  til	  þeirra.	  Menning	  hvers	  skóla	  er	  einstök	  og	  er	  byggð	  á	  þeim	  
mannauði	   sem	   í	   honum	   er	   og	   þannig	  má	   horfa	   á	   samfellu	   skólastiga	   sem	  
samfellu	  milli	  menninga.	  

Bourdieu	   þróaði	   kenningu	   um	   hvernig	   menntakerfið	   og	  menningarlífið	  
halda	   félagslegum	   mismun	   gangandi.	   Lykilhugtök	   í	   kenningum	   hans	   eru	  
vettvangur,	  habitus	  og	  auður	  en	  hann	  talaði	  einnig	  um	  táknbundið	  ofbeldi	  
sem	  vert	  er	  að	  huga	  að	  þegar	  skoðað	  er	  samstarf	  við	   foreldra.	  Félagslegur	  
vettvangur	   (social	   space)	   verður	   til	   þegar	   fólk	   keppist	   um	   einhver	   tiltekin	  
gæði	  og	  skapar	  sér	  ákveðnar	  leikreglur	  við	  það	  að	  berjast	  um	  þau.	  Hver	  og	  
einn	   skipar	   sér	   svo	   í	   ákveðna	   stöðu	   innan	   vettvangsins	   sem	   byggist	   á	   því	  
hvaða	  mat	  aðrir	  hafa	  á	  hæfni	  þeirra	  til	  að	  ná	  árangri	  í	  baráttunni	  um	  gæðin.	  
Vettvangur	  valdhafa	   svo	   sem	  stjórnmálamanna	  og	   fjármagnseigenda	   skipa	  
yfirvettvang	   en	   aðrir	   vettvangar	   í	   samfélaginu	   eru	   undir	   yfirráðum	  
yfirvettvangs.	  Menntavettvangur	   er	   háður	   yfirvettvangi	  með	   allt	   fjármagn	  
en	  þau	  gæði	  sem	  eftirsótt	  eru	  innan	  menntavettvangsins	  eru	  önnur	  en	  þau	  
gæði	  sem	  einkenna	  yfirvettvang	  (Bourdieu,	  P.,	  1986;	  Gestur	  Guðmundsson,	  
2008).	   Fagmennska,	   framfarir,	   námsárangur	   og	   prófgráður	   eru	   dæmi	   um	  
gæði	   sem	   keppst	   er	   um	   á	   menntavettvangi.	   Með	   samstarfi	   starfsfólks	  
tveggja	   skólastiga	   er	   gerð	   tilraun	   með	   að	   tengja	   saman	   tvo	  
menntavettvanga;	   annarsvegar	   grunnskólavettvang	   og	   hins	   vegar	  
leikskólavettvang.	   Þó	  margt	   sé	   líkt	  með	   þeim	   þá	   er	   ýmislegt	   sem	   er	   ólíkt,	  

menntun	   kennara	   er	   ekki	   eins	   og	   grunnskólinn	   snýst	   um	   skyldunám	   á	  
meðan	  leikskólinn	  er	  val	  foreldra.	  	  

Habitus	  hugtakið	  er	  haft	  yfir	  allt	  það	  sem	  verður	  hluti	  af	  einstaklingnum	  
og	   hann	   notar	   umhugsunarlaust	   svo	   sem	   ósjálfráð	   hegðun,	   smekkur	   og	  
háttalag.	  	  Hver	  og	  einn	  hefur	  sinn	  habitus	  og	  hefur	  hann	  sameiginlegan	  með	  
öðrum.	  Habitus	  mótast	  af	  uppeldi	  og	  þeirri	  menningu	  sem	  einstaklingurinn	  
lifir	   og	   hrærist	   í.	   Hann	   er	   samofinn	   félagslegri	   stöðu	   einstaklingsins	   og	  
endurspeglar	  fataval	  og	  borðsiði	  svo	  eitthvað	  sé	  nefnt	  (Bourdieu,	  P.,	  1986).	  
Þó	  að	  hver	  og	  einn	  hafi	  sinn	  sérstaka	  habitus	  eiga	  hópar	  fólks	  sameiginlegan	  
habitus	   sem	  myndar	   félagslega	   skiptingu	  milli	   manna.	   Þeir	   sem	   koma	   frá	  
svipuðum	  aðstæðum	  hafa	  gjarnan	  sameiginlegan	  habitus	  sem	  einkennir	  alla	  
sem	   koma	   frá	   slíkum	   aðstæðum	   (Davíð	   Kristinsson,	   2007).	   Sameiginlegur	  
habitus	  er	  því	  þeirra	  sem	  starfa	  saman	   í	  skóla.	  Þannig	  getur	  habitus	  þeirra	  
sem	   starfa	   í	   grunnskólanum	  haft	   áhrif	   á	   samstarf	   og	   samvinnu	   í	   tengslum	  
við	   samstarfsverkefni	   sem	   og	   habitus	   þeirra	   sem	   starfa	   í	   leikskólanum.	  
Kennarar	   koma	  úr	  öllum	  áttum	  með	  mismunandi	  bakgrunn	  og	  misjafnt	   er	  
hvernig	   þeim	   tekst	   að	   takast	   á	   við	   skipulag	   samstarfsins	   og	   áherslur	   og	  
væntingar	   samstarfsaðila.	   Sameiginlegur	   habitus	   þeirra	   sem	   starfa	   í	  
leikskólum	  verður	  þannig	  ólíkur	  þeim	  sem	  starfa	  í	  grunnskólum	  að	  því	  leyti	  
að	   aðrar	   hugmyndir	   og	   grunnur	   er	   að	   baki	   hvorum	   kennarahóp.	   Ólíkur	  
habitus	   er	   því	   á	   skólastigunum	   og	   skoða	  má	   t.d.	   ólíkar	   áherslur	   er	   varðar	  
lestur	   út	   frá	   þessum	   þætti.	   Vinnubrögð	   skólastiganna	   og	   einnig	   hvernig	  
tekist	  er	  á	  við	  viðfangsefnið.	  Þessi	  ólíka	  nálgun	  og	  ólíki	  habitus	  getur	  hjálpað	  
til	  við	  að	  ná	  góðu	  samstarfi	  milli	  starfsfólks	  skólastiga	  ef	  fólk	  gerir	  sér	  grein	  
fyrir	  því.	  	  

Í	   umræðum	   við	   nokkra	   hjá	   leikskólakennara	   kom	   í	   ljós	   að	   þeir	   telja	  
lestrarkennslu	   ekki	   tilheyra	   starfi	   sínu,	   heldur	   sé	   hún	   í	   verkahring	  
grunnskólans.	  Þeir	  ræddu	  þó	  vandlega	  alla	  þá	  þætti	  sem	  þeir	  eru	  að	  rækta	  í	  
sambandi	  við	  málörvun	  og	  undirbúning	  lestrarnáms.	  Barnið	  er	  í	  brennidepli	  
á	   sínum	   forsendum	   að	   skoða	   og	   kanna	   en	   engin	   eða	   lítil	   inngrip	   frá	  
leikskólakennaranum.	  Með	  þetta	   í	  huga	  er	  áhugavert	  að	  skoða	  með	  hvaða	  
hætti	   skólastigin	   geta	   sameinast	   um	   nálgun	   sína	   við	   lestararnám	   og	  
lestrarkennslu	   og	   þætti	   sem	   tengjast	   henni.	   Í	   flestum	   leikskólum	   fer	   fram	  
öflugur	   undirbúningur	   fyrir	   lestrarnám	   og	   mörg	   börn	   koma	   mjög	   vel	  
undirbúin	  í	  grunnskólann	  vegna	  þeirrar	  góðu	  og	  markvissu	  vinnu	  sem	  á	  sér	  
stað	   í	   leikskólanum.	   Þetta	   lestrarnám	   telst	   ennþá	   óformlegt	   þó	   svo	   að	  
leikskólakennarar	  hafi	   lagt	  mikla	  faglega	  vinnu	   í	  að	  þróa	  starf	  sitt	  og	  skapa	  
aðstæður	   sem	   hjálpa	   börnum	   áfram	   í	   lestaraþróun	   sinni.	   Eftir	   þessar	  
umræður	   tel	   ég	   að	   mögulega	   sé	   feimni	   eða	   óöryggi	   fyrir	   hendi	   hjá	  
leikskólanum	   um	   að	   opna	   faglega	   umræðu	   við	   grunnskólann	   um	   þennan	  

þátt.	   En	   ef	   til	   vill	   er	   sýn	   leikskólakennara	   á	   barnið	   önnur	   en	  
grunnskólakennara	  og	  á	  það	  hvernig	  börn	  læra.	  Starf	   leikskólans	  verður	  að	  
vera	   sýnilegt	   og	   viðurkennt	   af	   öllum	   aðilum	   og	   þar	  með	   grunnskólum	   og	  
foreldrum	  sem	  eru	  þeirra	  aðalsamstarfsaðilar.	  Ef	   til	  vill	  þarf	  að	  opna	  betur	  
augu	   alls	   skólasamfélagsins	   fyrir	   þessum	   þætti	   og	   benda	   á	   mikilvægi	  
leikskólans	  í	  lestrarþróun	  barna	  og	  lestrarkennslu.	  

Auður	  er	  þýðing	  á	  „capital“	  hugtaki	  Bourdieu	  sem	  er	  yfir	  þær	  bjargir	  sem	  
einstaklingur	  notar	   til	   að	   koma	   sér	   áfram	  á	   vettvangi.	   Fjárhagsauður	  er	   sá	  
auður	   einstaklings	   sem	   hann	   safnar	   í	   formi	   peninga,	   eigna,	   þekkingar	   eða	  
öðru	   efnislegu.	   Táknbundinn	   auður	   er	   yfirhugtak	   þar	   sem	   auðurinn	   felst	   í	  
félagslegri	   viðurkenningu	   sem	   getur	   fært	   einstaklingnum	   völd	   og	   gæði	   og	  
felst	   verðmæti	   hans	   í	   því	   að	   hann	   sé	   notaður	   markvisst	   í	   samfélaginu.	  
Samkvæmt	   Bourdieu	   (1986)	   er	   auðveldast	   að	   öðlast	   völd	   og	   gæði	   með	  
fjárhagsauð	   en	  menningarauður	   kemur	  þar	   á	   eftir.	   Félagsauður	   er	   hluti	   af	  
táknbundnum	   auði	   og	   er	   sá	   auður	   sem	   nýtist	   einstaklingi	   til	   að	   koma	   sér	  
áfram	   í	  gegnum	  félagsleg	  sambönd.	  Bourdieu	   (1986)	  gat	   sýnt	   fram	  á,	  með	  
rannsóknum	   sínum,	   að	   með	   félagsauði	   væri	   hægt	   að	   komast	   áfram	   í	  
samfélaginu	   til	   dæmis	   með	   því	   að	   nota	   sér	   sambönd.	   Í	   skólastarfi	   skiptir	  
máli	  hvernig	  samband	  milli	  einstaklinga	  þróast	  og	  hver	  félagsauður	  hvers	  og	  
eins	  er,	  samanber	  hugmyndir	  um	  brúandi,	  bindandi	  og	  tengjandi	  félagsauð	  
(Ozge,	  Humle	  &	  McGonigal,	  2008).	  Bourdieu	  rannsakaði	  félagsleg	  sambönd	  
fólks	   og	   setti	   fram	   hugtakið	   um	   félagsauð.	   Rannsóknir	   hans	   höfðu	   sýnt	  
honum	  að	  virðing	  og	  viðurkenning	  safnast	  upp	  hjá	  einstaklingum	  og	  að	  hún	  
væri	  sérstaks	  eðlis	  í	  heimi	  mennta	  og	  menninga.	  Í	  kjölfar	  þess	  mótaði	  hann	  
hugtak	   sitt	   um	   menningarauð	   (Bourdieu,	   P.,	   1986).	   Menningarauður	   er	  
einnig	  hluti	  af	  táknbundnum	  auði	  sem	  líkt	  og	  fjármagnsauður	  hleðst	  upp	  hjá	  
einstaklingnum	   en	   í	   formi	   viðurkenningar	   og	   virðingar	   en	   ekki	   efnislegs	  
auðs.	   Bourdieu	   (1986)	   lagði	   áherslu	   á	   að	   menningarauður	   væri	   afar	  
mikilvægur	   einstaklingnum	   og	   virkar	   eins	   og	   gjaldmiðill	   sem	   byggist	   á	  
virðingu	  og	  viðurkenningu.	  Eftir	  því	  sem	  	  viðkomandi	  fær	  meiri	  virðingu	  og	  
eða	   viðurkenningu	   þeim	   mun	   ríkari	   er	   hann	   af	   menningarauði.	  
Menningarauður	   hvers	   einstaklings	   er	   fólgin	   í	  menntun	  hans,	   þekkingu	  og	  
færni	   á	   sviði	   menningar.	   Menningarauðurinn	   er	   einstaklingsbundinn	   en	  
jafnframt	   samfélagsbundinn	   þar	   sem	   hann	   byggist	   á	   viðurkenningu	  
samfélagsins	   (Bourdieu,	   P.,	   1986;	   Gestur	   Guðmundsson,	   2008).	  Menntun,	  
færni	  og	  kunnátta	  hvers	  einstaklings	  verður	  að	  njóta	  viðurkenningar	  á	  þeim	  
vettvangi	   sem	  hann	  beitir	   sér	  og	   verðmæti	  menningarauðsins	  byggir	   á	  því	  
að	   hann	   sé	   nýttur	   á	   virkan	   hátt	   í	   samfélaginu.	   Þetta	   gæti	   átt	   við	  
skólasamfélagið	  og	  þann	  menningarauð	  sem	  kennarar	  bera	  með	  sér	  og	  þá	  
viðurkenningu	   sem	   þeir	   njóta	   innan	   þess.	   Hugmyndir	   um	   menningarauð	  

hjálpa	   okkur	   að	   skilja	   að	   viðurkenning	   á	   færni	   og	   þekkingu	   kennara	   á	  
samstarfi	   skipta	   miklu	   máli	   til	   þess	   að	   hann	   verði	   virkur	   þátttakandi	   í	  
samstarfsverkefni.	  Einnig	  hjálpar	  þetta	  okkur	  að	  skilja	  að	  hlutverk	  hvers	  og	  
eins	  í	  skólasamfélaginu	  skiptir	  máli	  og	  mikilvægt	  er	  að	  allir	  njóti	  virðingar.	  

Þegar	  Bourdieu	  (1986)	  notar	  hugtakið	  auður	  þá	  leggur	  hann	  áherslu	  á	  að	  
það	   sama	   gildi	   að	   mörgu	   leyti	   um	   menningarauð	   og	   fjármagnsauð.	  
Samansöfnun	   fylgir	   báðum,	   þeir	   fela	   í	   sér	   verðmæti	   og	   þeim	   getur	   fylgt	  
ákveðið	   vald	   (Gestur	   Guðmundsson,	   2008).	   Kjarni	   menningarauðs	   er	  
almenn	  menntun	  og	  ákveðin	  þekking	  á	  menningu	  samfélagsins.	  Til	  þess	  að	  
teljast	   fullgildur	   þjóðfélagsþegn	   þarf	   einstaklingurinn	   að	   hafa	   ákveðið	  
lágmark	   þessa	   menningarauðs.	   Rannsóknir	   Bourdieu	   benda	   til	   þess	   að	  
grunnur	  menningarauðsins	   sé	   yfirleitt	   lagður	   á	  æskuheimili	   einstaklingsins	  
(Gestur	   Guðmundsson,	   2008).	   Heimilin	   móta	   viðhorf	   einstaklingsins	   til	  
menntunar	  og	  menningar	  og	  virðingar	  fyrir	  henni.	  Aðstæður	  og	  aðbúnaður	  
á	   heimilum	   hvetja	   einstaklinginn	   áfram	   þar	   sem	   aðgangur	   er	   að	   bókum	  
ásamt	  umræðu	  um	  mennta-‐,	  menningar-‐,	   og	  þjóðfélagsmál.	   Þar	   sem	   ríkur	  
menningarauður	   er	   fyrir	   hendi	   á	   einstaklingurinn	   auðvelt	   með	   að	   fá	  
stuðning	   við	   nám	   og	   er	   upplýstur	   um	  mikilvægi	   menntunar.	   Þannig	   telur	  
Bourdieu	  að	  menningarauður	  flytjist	  tiltölulega	  auðveldlega	  á	  milli	  kynslóða	  
á	  meðan	  flutningur	  fjárhagsauðs	  sé	  flóknari	  og	  erfiðari	  viðureignar	   (Gestur	  
Guðmundsson,	   2008).	   Samkvæmt	   þessari	   kenningu	   gæti	   það	   sama	   átt	   við	  
þegar	   foreldra	   styðja	   barn	   sitt	   í	   námi	   eða	   lesa	   fyrir	   það.	   Foreldrar	   safna	  
menningarauði	   og	   flytja	   hann	   til	   barna	   sinna	   þegar	   þeir	   lesa	   fyrir	   þau	   og	  
senda	   skilaboð	  um	  mikilvægi	   lesturs.	   Í	   sumum	   fjölskyldum	  þykir	  það	  alveg	  
sjálfsagt	  að	  lesa	  fyrir	  börn	  og	  er	  hluti	  af	  samveru	  fjölskyldunnar,	  en	  í	  öðrum	  
fjölskyldum	  þykir	  það	  ekki	  sjálfsagt.	  Þessi	  þáttur	  er	  því	  mikilvægur	  í	  umræðu	  
um	  foreldrasamstarf	  og	  þátttöku	  foreldra	  í	  lestrarnámi	  barna.	  Einstaklingur	  
með	  góðan	  menningarauð	  er	  félagslega	  sterkur	  í	  samfélaginu	  vegna	  þess	  að	  
hann	   kemur	   frá	   heimili	   sem	   hefur	   góða	   þekkingu	   og	   færni	   innan	   þess.	  
Tækifæri	   okkar	   og	   verðleikar	   eru	   háð	   viðurkenningu	   samfélagins	   á	   færni	  
okkar	  og	  kunnáttu	  sem	  eru	   í	  senn	  háð	  arfi	  og	  afurð	  umhverfis.	  Samkvæmt	  
kenningu	  Bourdieu	  eru	  einstaklingar	  háðir	  menningararfi	   sínum	  sem	  getur	  
verið	  bæði	  hvetjandi	  eða	  letjandi,	  allt	  eftir	  því	  hve	  ríkulegur	  hann	  er	  (Gestur	  
Guðmundsson,	   2008).	   Þennan	   þátt	   má	   ekki	   vanmeta	   þegar	   hugað	   er	   að	  
samskiptum	  við	   foreldra	  og	   forráðamenn	  barna.	  Hugmyndir	  um	   félags-‐	  og	  
menningarauð	  hjálpa	  okkur	  til	  skilnings	  á	  þeim	  veruleika	  sem	  fer	  fram	  þegar	  
skoðað	  er	  samstarf	  skólastiga	  og	  samstarf	  foreldra	  og	  skóla.	  	  

Táknbundið	  ofbeldi	   (symbolic	   violence)	   er	  hugtak	   sem	  Bourdieu	   (1991)	  
setti	   fram	   til	   skýringar	   á	   misskiptri	   félagslegri	   viðurkenningu.	   Táknbundið	  
ofbeldi	  á	  sér	  stað	  þegar	  einhver	  manneskja	  eða	  hópur	  fólks	  nær	  andlegum	  

eða	  hugmyndafræðilegum	  yfirráðum	  yfir	  öðrum.	  Bourdieu	  notaði	  það	  til	  að	  
skýra	  þegar	  þeir	  sem	  búa	  yfir	  litlum	  táknbundnum	  auði	  verða	  fyrir	  ofbeldi	  af	  
hálfu	   þeirra	   sem	   búa	   yfir	   meiri	   táknbundnum	   auði	   (Bourdieu,	   P.,	   1991;	  
Gestur	   Guðmundsson,	   2008).	   Hann	   notaði	   hugtakið	   einkum	   þegar	   hann	  
fjallaði	   um	  menntakerfið.	   Kennsla	   í	   skólum	   er	   sniðin	   að	   þörfum	   ákveðins	  
hóps	   nemenda	   það	   er	   þeirra	   sem	   búa	   yfir	   ákveðnum	   táknbundnum	   auði,	  
hinir	  eru	  þvingaðir	  til	  að	  læra	  eitthvað	  sem	  þeir	  skilja	  ekki	  þar	  sem	  þeir	  búa	  
ekki	  yfir	  þeim	  táknbundna	  auði	  sem	  kennslan	  byggir	  á.	  Þannig	  væri	  hægt	  að	  
yfirfæra	   táknbundið	   ofbeldi	   á	   samstarf	   við	   foreldra	   þegar	   kennarar	   gera	  
kröfur	   til	   foreldra	  um	  hluti	   sem	  þeir	  hafa	  ekki	   táknbundinn	  auð	  til	  þess	  að	  
takast	  á	  við.	  

Kenningar	  Bernsteins	  (2000)	  um	  táknkerfi	  og	  orðræðu	  eru	  margslungnar	  
og	  flóknar	  og	  snúa	  að	  samskiptum	  manna.	  Hugmyndir	  hans	  renna	  að	  mörgu	  
leyti	   saman	   við	   hugmyndir	   Bourdieu	   og	   byggja	   að	   hluta	   til	   á	   sömu	  
hugmyndum.	  Hann	  skilgreinir	  hugtökin	  umgerð	  og	  flokkun	  sem	  hægt	  er	  að	  
nota	   til	   að	   skoða	   framkvæmd	   samstarfsverkefnis,	   þau	   geta	   gefið	   okkur	  
mynd	   af	   því	   hvernig	   framkvæmdin	   gæti	   farið	   fram.	   Hugtakið	   flokkun	  
(classification)	  notar	  Bernstein	  til	  að	   lýsa	  uppbyggingu	  félagslegs	  rýmis	  svo	  
sem	  skóla	   (Bernstein,	  2000;	  Cause,	  2010).	  Við	  getum	  notað	  hugtakið	  til	  að	  
kanna	  hvernig	  samstarfsverkefni	  er	  hrint	  af	  stað	  sem	  snertir	  mörg	  rými	  enda	  
er	   með	   samstarfi	   leik-‐	   og	   grunnskóla	   gripið	   inn	   í	   skólastarf	   tveggja	  
skólastiga.	  En	  flokkun	  snýr	  ekki	  bara	  að	  rýminu	  sjálfu.	  Áhugavert	  er	  að	  nota	  
hugtakið	   flokkun	   til	   að	   skoða	   vald	   og	   valdatengsl	   milli	   kennara	   innbyrðis,	  
milli	   kennarahópa	   og	   jafnvel	   milli	   skóla	   annars	   vegar	   og	   fræðsluyfirvalda	  
hins	  vegar.	  Þannig	  getum	  við	  kannað	  hvort	  togstreita	  milli	  skólastiga	  stafi	  af	  
valdatengslum	  milli	  kennara.	  Hægt	  er	  að	  spyrja	  sig	  hvaða	  flokkun	  sé	  við	  lýði	  
í	   samstarfsverkefni	   og	   hvort	   hinir	   almennu	   þátttakendur	   hafi	   eitthvað	   að	  
segja	   um	   framgang	   verkefnisins.	   Einnig	   er	   mikilvægt	   að	   kanna	   hvaða	  
aðferðir	   eru	   notaðar	   til	   þess	   að	   miðla	   upplýsingum	   áfram	   í	   tengslum	   við	  
verkefnið.	   Vald	   og	   valdatengsl	   endurspeglast	  m.a.	   í	   því,	   hvaða	   aðferðir	   og	  
hvaða	   boðleiðir	   hafa	   verið	   valdar	   til	   að	   koma	   upplýsingum	   á	   framfæri	   til	  
þátttakenda	  varðandi	  framkvæmd	  og	  uppbyggingu	  samstarfsverkefnisins.	  	  

Hugtakið	  umgerð	  (framing)	   lýsir	  eðli	  samskipta	  sem	  hafa	  verið	  notuð	  til	  
að	   miðla	   upplýsingum	   (Bernstein,	   2000).	   Við	   getum	   með	   því	   að	   nota	  
hugtakið	  umgerð	  kannað	  hvernig	  samskipti	  fara	  fram	  milli	  samstarfsaðila,	  til	  
dæmis	   milli	   kennara,	   milli	   skólastiga,	   milli	   fræðsluyfirvalda	   og	   skólastiga,	  
o.s.frv.	   Umgerðin	   mun	   vísa	   okkur	   á	   hver	   hefur	   yfirráð	   yfir	   vali	   á	  
samskiptamáta	   og	   hver	   hefur	   yfirráð	   yfir	   vettvangi	   samskiptanna.	   Hafa	  
þátttakendur	  í	  samstarfi	  skólastiga	  til	  dæmis	  vald	  yfir	  því	  í	  hvaða	  formi	  þeir	  
fá	   að	   miðla	   upplýsingum	   og	   hvaða	   orðalag	   er	   notað.	   Er	   það	   gert	   í	   formi	  

fyrirlestra	   eða	   vinna	   kennarar	   saman	   og	   taka	   þátt	   í	   að	   móta	  
samstarfsverkefnið.	   Umgerðin	   mun	   geta	   sagt	   okkur	   til	   um	   hvernig	  
starfshættir	  eru,	  sem	  eru	  oft	  duldir	  og	  byggja	  á	  ákveðnum	  hefðum.	  Ef	  þessi	  
hugtök	  eru	  notuð	  til	  að	  skoða	  skólastarf	  má	  t.d.	  afhjúpa	  hvernig	  sambandið	  
milli	   valds	   og	   þekkingar	   er	   og	   áhrif	   þeirra	   á	   samstarf,	   áætlunargerð	   og	  
lestrarnám	  (Cause,	  2010).	  	  

Bernstein	   (2000)	   notar	   hugtakið	   orðræða	   (discourse)	   til	   að	   útskýra	  
hvernig	  til	  dæmis	  hefðir	  hafa	  mótast.	  Orðræðan	  nær	  þangað	  sem	  umræðan	  
nær	  eða	  nær	  ekki,	  hún	  fer	  eftir	  því	  hvort	  talað	  er	  um	  viðfangsefnið	  eða	  ekki.	  
Í	  skólasamfélagi	  eru	  til	  ákveðnar	  siðareglur	  sem	  snerta	  til	  dæmis	  framkomu	  
og	   hegðun.	   Þetta	   má	   skilgreina	   sem	   einskonar	   táknkerfi	   bæði	   á	   sviði	  
uppeldis	   og	   kennslu	   (kennsluorðræða/instructional	   discourse)	   og	   á	   sviði	  
stjórnunar	   (stýrandi	   orðræða/regulative	   discourse).	   Augljóst	   er	   að	  
samstarfsverkefni	  ætti	  að	  stuðla	  að	  breytingu	  á	  flokkun	  og	  umgerð	  á	  báðum	  
skólastigum	   sem	   leiðir	   af	   sér	   að	   breyta	   þurfi	   bæði	   kennsluorðræðu	   og	  
stýrandi	   orðræðu	   í	   skólunum.	  Mikilvægt	   er	   þó	   að	   hafa	   í	   huga	   að	   stýrandi	  
orðræða	   er	   sú	   orðræða	   sem	   liggur	   í	   framkvæmd	   samstarfs	   skólastiga.	   Í	  
henni	   felst	   framkoma	   þátttakenda,	   hegðun	   þeirra,	   mannkostir	   og	   viðmið	  
um	   þekkingu.	   Þetta	   táknkerfi	   er	   undirstaða	   kennsluorðræðu.	   Allt	   er	   þetta	  
hluti	  af	  því	  sem	  	  verið	  er	  að	  breyta	   í	  verkefni	  sem	  snýst	  um	  það	  að	  búa	  til	  
samfellu	  milli	  skólastiga.	  	  

Þegar	   kennarar	   og	   aðrir	   samstarfsaðilar	   fara	   út	   í	   samstarfsverkefni	   er	  
mikilvægt	  að	  þeir	  geti	  lesið	  í	  umhverfið	  til	  að	  vita	  hvaða	  væntingar	  og	  kröfur	  
eru	  gerðar	   til	  þeirra.	  Þetta	   læsi	  á	  umhverfið	  er	  eitthvað	   sem	  við	   tileinkum	  
okkur	   ómeðvitað	   og	   oftast	   gerum	   við	   okkur	   ekki	   grein	   fyrir	   hvað	   felst	   á	  
bakvið.	  Merkingin	   felur	   í	   sér	   læsi	   á	   táknkerfi	   (recognition	   rule)	   sem	   stýrir	  
samskiptum	   og	   athöfnum	   í	   viðurkennda	   farvegi	   (Bernstein,	   2000).	   Þegar	  
samstarfsaðilar	   tveggja	   skólastiga	   sem	   ekki	   starfa	   í	   sama	   umhverfi	   dags	  
daglega	  koma	  saman,	  þá	  er	  umhverfislæsi	  hvor	  hóps	  mismunandi.	  Þar	  með	  
vita	   þátttakendur	   ekki	   alltaf	   í	   upphafi	   til	   hvers	   er	   ætlast	   af	   þeim.	   Læsi	   á	  
umhverfið	  gerir	  samstarfsaðilum	  t.d.	  foreldrum	  kleift	  að	  gera	  sér	  grein	  fyrir	  
til	   hvers	  er	  ætlast	   af	  þeim,	  hvað	  einkennir	   viðkomandi	   samhengi	  og	  hvers	  
konar	  atferli	  og	  hvers	  konar	  orðræða	  er	  viðeigandi	  og	  tekin	  gild	  í	  því	  tiltekna	  
samhengi	  (Cause,	  2010).	  	  

Hér	  á	  undan	  hefur	  verið	   rætt	  um	  þær	  stefnur	  og	  strauma	  sem	   liggja	   til	  
grundvallar	  þeirri	  menntastefnu	  sem	  íslensk	  yfirvöld	  hafa	  ákveðið	  að	  fylgja.	  
Hugmyndafræði	   um	   skóla	   án	   aðgreiningar	   er	   opinber	   menntastefna	  
landsins	  og	  liggja	  alþjóðasamþykktir	  til	  grundavallar	  henni.	  Mikilvægt	  er	  að	  
íhuga	  þetta	  þegar	  hugmyndir	  um	  samstarf	  eru	  skoðaðar.	  Þar	  eru	  hugtökin	  

þátttaka,	  lýðræði,	  félagsauður	  og	  menningarauður	  mikilvæg	  og	  ber	  að	  hafa	  í	  
huga	   þegar	   verið	   er	   að	   skoða	  mikilvægi	   samstarfs	  milli	   skólastiga	   sem	   og	  
foreldrasamstarfs.	   Allir	   þessir	   þættir	   eru	   grunnur	   samstarfs	   en	   samstarf	  
hefur	  mismunandi	  merkingu	  í	  hugum	  fólks	  sem	  er	  jafn	  mismunandi	  og	  það	  
er	  margt.	  Sumir	  álíta	  það	  vera	  samstarf	  þegar	  aðilar	  vinna	  að	  sameiginlegu	  
markmiði	  á	  meðan	  aðrir	  horfa	  fyrst	  og	  fremst	  á	  það	  hvernig	  samskipti	  eiga	  
sér	   stað.	   Skilgreining	   á	   hugtakinu	   er	   því	   mikilvæg	   og	   að	   þeir	   sem	   starfa	  
saman	  séu	  með	  sameiginlegan	  skilning	  á	  því.	  Hér	  á	  eftir	  verður	  betur	  gerð	  
grein	  fyrir	  samstarfi	  og	  mikilvægi	  þess	  í	  ljósi	  fræða	  og	  framkvæmdar.	  Fjallað	  
verður	   um	   samstarf	   leik-‐	   og	   grunnskóla	   ásamt	   samstarfi	   við	   foreldra	   þar	  
sem	  hugað	  verður	  að	  hlutverki	  hvers	  og	  eins,	  en	  það	  hjálpar	  okkur	  að	  skilja	  
viðfangsefnið	  betur	  og	  vera	  færari	  um	  að	  tileinka	  okkur	  það.	  	  

3 Samstarf	  

Alla	   daga	   er	   starfsfólk	   leik-‐	   og	   grunnskóla	   sem	   og	   foreldrar	   í	   samstarfi	   á	  
einhvern	  hátt.	  Í	  skólastarfi	  er	  samstarf	  einn	  sá	  þáttur	  sem	  vanda	  þarf	  vel	  til	  
og	   gott	   er	   að	   allir	   aðilar	   séu	   vel	   upplýstir	   um.	   Samstarf	   í	   skólastarfi	   getur	  
verið	   á	   marga	   vegu	   en	   oftast	   er	   um	   að	   ræða	   samstarf	   milli	   einstaklinga	  
innan	  skólans,	   samstarf	  heimilis	  og	  skóla	  eða	  milli	   skóla	  og/eða	  skólastiga.	  
Mismunandi	   er	   hvernig	   samstarfið	   er	   útfært	   og	   hvaða	   skilningur	   er	   á	  
fyrirbærinu.	  Samstarf	  hefur	  mismunandi	  merkingu	  hjá	  ólíkum	  einstaklingum	  
og	  er	  skilgreining	  á	  hugtakinu	  mikilvæg.	  	  

Kagan	  (1991)	  skilgreinir	  samstarf	  á	  þann	  veg	  að	  það	  sé	  skipulag	  þar	  sem	  
úrræði,	  áhrif	  og	  völd	  eru	  samnýtt	  innan	  stofnannna,	  milli	  stofnana	  eða	  fólks	  
til	   að	   ná	   fram	   sameiginlegum	   markmiðum.	   Gagnkvæm	   virðing	   og	   traust	  
viðkomandi	   aðila	   er	   talin	   ein	   forsenda	   samstarfs,	   það	   ásamt	   því	   að	   deila	  
upplýsingum	   og	   taka	   sameiginlegar	   ákvarðanir	   einkenna	   gott	   samstarf	  
(Tuchman,	   1996).	   Turnbull	   og	   Turnbull	   (2006)	   skilgreina	   samstarf	   á	   þann	  
veg	   að	   ákveðnir	   aðilar	  ætli	   að	   vinna	   saman	   að	   fyrirfram	   skilgreindu	  marki	  
um	  tiltekinn	  tíma.	  Báðir	  aðilar	  leggja	  sitt	  af	  mörkum	  til	  samstarfsins	  og	  finna	  
sameiginlega	   leið	   til	   þess	   að	   leysa	   þau	   mál	   sem	   upp	   koma	   á	  
samstarfstímanum.	  Í	  upphafi	  er	  gott	  fyrir	  báða	  aðila	  að	  leggja	  til	  grundvallar	  
hvað	   þeir	   ætlast	   til	   af	   hvor	   öðrum	   og	   hvaða	   hlutverki	   þeir	   gegna	   í	  
samstarfinu	  (Turnbull	  ofl.,	  2006).	  Þessar	  skilgreiningar	  henta	  vel	  þegar	  rætt	  
er	  um	  samstarf	   í	   skólastarfi	  og	  það	  skipulagt.	  Einnig	  gefa	  þær	  möguleika	  á	  
því	   að	   efla	   þátttöku	   þeirra	   sem	   að	   samstarfinu	   koma.	   Ef	   til	   vill	   má	   líta	   á	  
orðið	   samstarf	   sem	  yfirhugtak	  yfir	   fjölbreytta	   flóru	   samstarfs	  og	   samvinnu	  
kennara,	  starfsfólks	  skóla,	  stjórnenda,	  sérfræðinga	  og	  foreldra	  sem	  hafa	  það	  
sameiginlega	  markmið	   að	   koma	   börnum	   gegnum	   leik-‐	   og	   grunnskóla	   þótt	  
samstarfið	  sem	  þróast	  sé	  mismunandi	  (Gargiulo	  og	  Metcalf,	  2010;	  Jóhanna	  
Karlsdóttir	  og	  Hafdís	  Guðjónsdóttir,	  2010).	  	  

Skólasamfélagið	   er	   stór	   þáttur	   þess	   samfélags	   sem	   við	   búum	   í	   og	  
mikilvægi	   velferðar	   þeirra	   sem	   að	   því	   standa	   verður	   að	   vera	   öllum	   ljós.	  
Skólasamfélagið	   mynda	   nemandi,	   foreldrar,	   kennarar	   og	   annað	   starfsfólk	  
skóla.	   Til	   þess	   að	   það	   starfi	   sem	   best	   þá	   er	  mikilvægt	   að	   allir	   aðilar	   verði	  
virkir	  þátttakendur.	  Samstarf	  og	  samábyrgð	  þarf	  að	  ríkja	  í	  skólasamfélaginu	  
og	  kennarar	  og	  aðrir	   starfsmenn	  skóla	   jafnt	  og	   foreldrar	  þurfa	  að	  gera	   sér	  
grein	   fyrir	   ábyrgð	   sinni	   sem	   fyrirmyndir	   í	   þeim	   þætti.	   Mikilvægt	   er	   að	  
frumkvæði	   að	   samstarfi	   komi	   frá	   skólanum,	   að	   hann	   leiti	   til	   foreldra	   eftir	  

upplýsingum,	   veiti	   þeim	   upplýsingar	   og	   stuðli	   þannig	   að	   góðu	   samstarfi	  
(Hafdís	  Guðjónsdóttir	  ofl.,	  2005;	  Rúnar	  Sigþórsson	  ofl.,	  1999;	  Aðalnámskrá	  
grunnskóla,	   2011).	   Öflugt	   og	   markvisst	   samstarf	   starfsfólks	   skólastiga	  
stuðlar	  að	  því	  að	  kennarar	  séu	  vel	  upplýstir	  um	  starf	  hvers	  annars	  og	  betri	  
möguleikar	  eru	  að	  finna	  einstaklinga	  sem	  mögulega	  þurfa	  á	  aukinni	  aðstoð	  
að	  halda.	   Samstarf	  þarf	   að	  byggja	  á	   gagnkvæmu	   trausti	  og	  að	  báðir	   aðilar	  
leggi	  sitt	  að	  mörkum	  með	  velferð	  hvers	  og	  eins	  einstaklings	  í	  huga	  (Turnbull	  
ofl.,	  2006;	  Aðalnámskrá	  grunnskóla,	  2011).	  Skipuleggja	  þarf	  samstarf	  þannig	  
að	   allir	   aðilar	   sem	   að	   því	   koma	   hafi	   hag	   af	   því	   og	   leggi	   sig	   fram	   til	   að	  
samvinnan	  verði	   farsæl	   (Rúnar	   Sigþórsson	  ofl.,	   1999).	   Til	   þess	   að	   samstarf	  
nái	  tilætluðum	  árangri	  þarf	  að	  setja	  fram	  samstarfsáætlun,	  fylgja	  henni	  eftir	  
og	   stefna	  að	  því	  markmiði	   sem	  ákveðið	  var	   í	  upphafi.	  Allir	  þeir	   sem	  starfa	  
saman	   að	   ákveðnu	   markmiði	   verða	   að	   vita	   hvert	   hlutverk	   þeirra	   er	   í	  
samstarfinu,	  þannig	  verður	  hver	  og	  einn	  öruggari	  og	  getur	  nýtt	  færni	  sína	  og	  
mannauð	  samstarfinu	  til	  heilla.	  

3.1 Hlutverk	  	  

Í	   samstarfi	  þarf	  hver	  og	  einn	  að	  vita	  hvert	  hlutverk	  hans	  er	  og	  þekkja	  það,	  
sama	   hvort	   talað	   er	   um	   skóla,	   kennara	   eða	   foreldra.	   Skólar	   eru	  
menntastofnanir	   og	   er	   hlutverk	   þeirra	   skilgreint	   í	   löggjöf	   um	   menntun.	  
Skólar	   landsins	  mynda	   samstæða	   heild,	   skólakerfi	   sem	   tryggja	   á	   samræmi	  
og	  samhengi	  í	  menntun	  frá	  leikskólum	  til	  háskóla.	  Lögð	  er	  áhersla	  á	  skýr	  en	  
vel	   skilgreind	   skil	   á	  milli	   skólastiga	   þannig	   að	   nemendur	   flytjist	   eðlilega	   á	  
milli	   leikskóla	  og	  grunnskóla	   í	   samræmi	  við	  einstaklingsbundna	  námsstöðu	  
og	   þroska.	   Á	   hverju	   skólastigi	   er	   stefnt	   að	   fjölbreyttum	   viðfangsefnum	   og	  
starfsháttum	   til	   að	   koma	   til	   móts	   við	   mismunandi	   námsþarfir	   ólíkra	  
einstaklinga	  og	  stuðla	  að	  alhliða	  þroska,	  velferð	  og	  menntun	  hvers	  og	  eins.	  
Almenn	  menntun	  stuðlar	  á	  hverjum	  tíma	  að	  aukinni	  hæfni	  einstaklingsins	  til	  
að	   takast	   á	   við	   áskoranir	   daglegs	   lífs.	   Hún	   er	   hvort	   tveggja	   í	   senn	  
einstaklingsbundin	  og	  samfélagsleg.	  Almenna	  menntun	  öðlast	  fólk	  víðar	  en	  í	  
skólakerfinu	  en	  skólakerfið	  er	  grundvöllur	  þess	  að	  samfélagið	  tryggi	  hana.	  	  

Við	   þróun	   nýrrar	   menntastefnu	   er	   byggt	   á	   nokkrum	   grunnþáttum	  
menntunar	   sem	   hafðir	   voru	   að	   leiðarljósi	   við	   gerð	   nýrra	   námsskráa	   fyrir	  
skólastigin	   (Aðalnámskrá	   grunnskóla,	   2011;	   Aðalnámskrá	   leikskóla,	   2011).	  
Þessir	  grunnþættir	  eru:	  Læsi,	  sjálfbærni,	   lýðræði	  og	  mannréttindi,	   jafnrétti,	  
sköpun,	   heilbrigði	   og	   velferð.	   Grunnþættirnir	   eiga	   að	   fléttast	   inn	   í	   allt	  
skólastarf	   og	   snúast	   um	   læsi	   á	   samfélag,	   umhverfi	   og	   náttúru	   þannig	   að	  
börn	  og	  unglingar	   læri	  að	  bjarga	  sér	   í	  samfélaginu	  ásamt	  því	  að	  vinna	  með	  
öðrum.	  Þeir	  snúast	  einnig	  um	  framtíðarsýn	  og	  getu	  og	  vilja	  til	  að	  hafa	  áhrif	  

og	   taka	   virkan	   þátt	   í	   að	   viðhalda	   samfélagi	   sínu	   breyta	   því	   og	   þróa	   það.	  
Þættirnir	   eiga	   að	   vera	   sýnilegir	   í	   öllu	   skólastarfi	   og	   koma	   fram	   í	   inntaki	  
námsgreina	  og	  námssviða,	  bæði	  hvað	  varðar	  aðferðir	  og	  þá	  hæfni,	  þekkingu	  
og	   leikni,	   sem	   börn	   og	   unglingar	   skulu	   afla	   sér	   (Aðalnámskrá	   grunnskóla,	  
2011;	  Aðalnámskrá	  leikskóla,	  2011).	  	  

3.1.1 Leikskóli	  

Leikskólinn	   er	   fyrsta	   stig	   skólakerfisins	   og	   upphaf	   formlegrar	   menntunar.	  
Leikskólaaldurinn	   er	   því	   mikilvægur	   námstími	   barna	   og	   myndar	   grunn	   að	  
námi	  á	  öðrum	  skólastigum.	  Langflest	  börn	  hafa	  notið	  þess	  að	  vera	  í	  leikskóla	  
um	   lengri	  eða	  skemmri	   tíma	  áður	  en	  grunnskólaganga	  hefst	  en	   leikskólinn	  
annast	  að	  ósk	  foreldra	  og	  í	  samstarfi	  við	  þá	  uppeldi,	  umönnun	  og	  menntun	  
barna	  á	  leikskólaaldri	  (Lög	  um	  leikskóla,	  2008).	  Í	  lögum	  um	  leikskóla	  (2008)	  
segir	  að	  í	  leikskólum	  skuli	  velferð	  og	  hagur	  barna	  hafður	  að	  leiðarljósi	  í	  öllu	  
starfi	   og	   að	   þeim	   skuli	   veitt	  menntun	   og	   umönnun	   við	   hollt	   og	   hvetjandi	  
uppeldisumhverfi.	  Þar	  segir	  einnig	  að	  náms-‐	  og	   leikskilyrði	  skuli	  vera	  örugg	  
og	  að	  það	  sé	  stuðlað	  að	  því	  að	  styrkja	  sjálfsmynd	  þeirra,	  öryggi	  og	  hæfni	  til	  
mannlegra	   samskipta.	   Í	   lögunum	   er	   einnig	   kveðið	   á	   um	   það	   að	   það	   sé	  
hlutverk	   leikskólans	   í	   samvinnu	   við	   heimilin	   að	   efla	   alhliða	   þroska	   barna	   í	  
samræmi	   við	   eðli	   og	   þarfir	   hvers	   og	   eins.	   Við	   þessar	   aðstæður,	   að	  það	   sé	  
hlúð	  að	  þeim	  bæði	  andlega	  og	  líkamlega,	  er	  börnum	  búið	  umhverfi	  þar	  sem	  
þau	  geta	  best	  notið	  bernsku	  sinnar	  í	  öruggu	  umhverfi.	  	  

Í	   Aðalnámsskrá	   leikskóla	   (2011)	   kemur	   fram	   að	   leikurinn	   sé	   megin	  
námsleið	  barna,	  hann	  skapi	  börnum	  tækifæri	   til	  að	   læra	  og	  skilja	  umhverfi	  
sitt,	  tjá	  hugmyndir	  sínar,	  reynslu	  og	  tilfinningar	  og	  þróa	  félagsleg	  tengsl	  við	  
önnur	   börn.	   Þegar	   börn	   leika	   sér	   saman	   mynda	   þau	   félagslega	   hópa	   og	  
skapa	   eigin	   menningu.	   Þau	   efla	   sig	   í	   lýðræðislegum	   athöfnum	   þegar	   þau	  
setja	   fram	   eigin	   hugmyndir	   og	   þurfa	   jafnframt	   að	   skilja	   hlutina	   frá	  
sjónarmiði	  annarra.	   Í	   leik	  geta	  börn	  prófað	  sig	  áfram	  með	  hugmyndir	  sínar	  
og	   byggt	   upp	   nýjan	   skilning	   og	   nýja	   þekkingu.	   Leikur	   getur	   virkjað	  
sköpunarkraft	  barna	  og	  löngun	  þeirra	  til	  að	  læra	  og	  afla	  sér	  þekkingar.	  Þau	  
læra	  ný	  orð	  og	  hugtök	  og	  æfa	  tungumálið	  í	  daglegum	  samskiptum	  og	  þegar	  
þau	   fá	   tækifæri	   til	   að	   tjá	   sig	  og	  hlusta	   á	   frásagnir,	   sögur,	   ljóð	  og	  ævintýri.	  
Vegna	   mikilvægis	   leiksins	   sem	   námsleiðar	   barna	   er	   nauðsynlegt	   að	  
leikskólinn	   upplýsi	   foreldra	   um	   þennan	   þátt	   og	   bendi	   þeim	   á	   leiðir	   til	   að	  
stykja	  hann.	  Einnnig	  að	  hann	  vinni	  í	  samstarfi	  við	  þá	  að	  skapa	  aðstæður	  þar	  
sem	   barnið	   nær	   að	   auka	   lestrarfærni	   sína	   og	   lestrarþróun.	   Í	   leikskóla	   er	  
mikilvægt	   að	   nýta	   þau	   tækifæri	   sem	   gefast	   í	   daglegu	   starfi	   til	   að	   efla	  



 

34 

málvitund	   og	   koma	   börnum	   af	   stað	   í	   lestrarþróun	   sinni	   (Burns,	   Griffin	   og	  
Snow,	  1999).	  	  

Samstarf	   foreldra	   og	   leikskóla	   þarf	   að	   byggja	   á	   því	   að	   foreldrar	   beri	  
aðalábyrgð	  á	  uppeldi	  barnsins.	  Þætti	   leikskólans	  má	  þó	  ekki	  gleyma	  vegna	  
þess	  að	  í	  því	  þjóðfélagi	  sem	  við	  búum	  í	  dag	  er	  meirihluti	  barna	  stóran	  hluta	  
dagsins	   í	   umsjón	   starfsfólks	   leikskóla.	   Góð	   samskipti	   og	   samstarf	   er	   því	  
lykillinn	   að	   farsælli	   leikskóladvöl	   barnsins.	   Foreldrar	   eru	   í	   daglegum	  
samskiptum	   við	   starfsfólk	   leikskólans	   og	   geta	   því	   auðveldlega	   skipst	   á	  
upplýsingum	  sem	  gerir	  það	  að	  verkum	  að	  öll	  samskipti	  verða	  auðveldari.	  Því	  
er	  mikilvægt	  að	  leikskólakennarar	  og	  annað	  starfsfólk	  leikskóla	  nýti	  vel	  þann	  
tíma	  sem	  þeim	  gefst	  þegar	  foreldrar	  koma	  með	  barnið	  og	  sækja	  það.	  Þessi	  
tími	  getur	  haft	  mikil	  áhrif	  á	  það	  hvernig	  samkipti	  við	  foreldra	  koma	  til	  með	  
að	   ganga.	   Ef	   dagleg	   samskipti	   eru	   góð	   þá	   eru	   þau	   undirstaða	   annarra	  
samskipta	   (Turnbull	   ofl.,	   2006).	   Vellíðan	   barns	   í	   leikskóla	   er	   samtengd	  
velferð	  fjölskyldu	  þess	  og	  heimili.	  Sjónarmið	  fjölskyldna	  barna	  gefa	  innsýn	  í	  
líf	   þeirra	   og	   eru	   sjónarmið	   foreldra	   og	   framlag	   þeirra	   til	   leikskólastarfs	  
mikilvægur	   liður	   í	   því	   að	   hafa	   heildarsýn	   á	   velferð	   og	   vellíðan	   barna.	  
Samstarf	   starfsfólks	   leikskóla	   og	   foreldra	   þarf	   að	   byggja	   á	   gagnkvæmum	  
skilningi	  og	  virðingu	  fyrir	  viðhorfum	  og	  þekkingu	  hvor	  annars.	  Mikilvægt	  er	  
að	  þessir	   aðilar	   geti	   treyst	   hvor	  öðrum,	  deilt	   sjónarmiðum	   sínum	  og	   tekið	  
sameiginlegar	   ákvarðanir	   er	   varða	   einstök	   börn	   (Aðalnámskrá	   leikskóla,	  
2011).	  

3.1.2 Grunnskóli	  

Grunnskólinn	  tekur	  við	  af	  leikskóla	  og	  leggur	  grunn	  að	  áframhaldandi	  námi	  
og	  lífi	  í	  skólasamfélagi.	  Grunnskólinn	  er	  vinnustaður	  barna	  og	  ungmenna	  um	  
tíu	   ára	   skeið	   á	   mikilvægu	   þroska-‐	   og	   mótunarskeiði	   þeirra	   og	   er	   því	  
mikilvægur	   liður	   í	   ferli	   einstaklingsins	   til	   alhliða	   þroska	   og	   almennrar	  
menntunar.	  Þegar	  barn	  byrjar	  í	  grunnskóla,	  er	  möguleiki	  á	  að	  hefja	  áralangt	  
samstarf	  heimilis	  og	  skóla.	   Í	   lögum	  um	  grunnskóla	  (2008)	  segir	  að	  hlutverk	  
grunnskóla	   sé,	   í	   samvinnu	   við	   heimilin,	   að	   stuðla	   að	   alhliða	   þroska	   allra	  
nemenda	  og	  þátttöku	  þeirra	  í	  lýðræðisþjóðfélagi	  sem	  er	  í	  sífelldri	  þróun.	  Þar	  
segir	   einnig	   að	   grunnskóli	   skuli	   stuðla	   að	   góðu	   samstarfi	   heimilis	   og	   skóla	  
með	   það	   að	   markmiði	   að	   tryggja	   farsælt	   skólastarf,	   almenna	   velferð	   og	  
öryggi	   nemenda.	   Árin	   sem	   barn	   stundar	   nám	   í	   grunnskóla	   eru	   mikilvægt	  
mótunarskeið	  þess	  sem	  einstaklings	  og	  þjóðfélagsþegns.	  Skólanum	  er	  ætlað	  
að	  gefa	  nemendum	  tækifæri	  til	  að	  tileinka	  sér	  þekkingu,	  leikni	  og	  hæfni	  sem	  
býr	   þá	   undir	   nám	   að	   loknum	   grunnskóla	   og	   ævilangt.	   Í	   grunnskóla	   er	  
undirstaða	   lögð	   að	   þátttöku	   einstaklinga	   í	   lýðræðisþjóðfélagi	   og	   þau	  

manngildi	   ræktuð	   sem	   styðja	   eiga	   alhliða	   þroska	   þeirra	   og	   efla	   vitund	   um	  
eigin	  menningu	   sem	   og	   fyrir	  menningu	   annarra	   (Aðalnámskrá	   grunnskóla,	  
2011).	  

Skólinn	   endurspeglar	   samfélagið	   og	   er	   skólastarf	   á	   ábyrgð	   alls	  
samfélagsins	   en	   ekki	   eingöngu	   þeirra	   sem	   starfa	   innan	   skólans	   og	  
gagnkvæmur	   ávinningur	   er	   af	   samstarfi	   heimilis	   og	   skóla.	   Í	   lögum	   um	  
grunnskóla	   (2008)	   kemur	   fram	   skýr	   ábyrgð,	   réttindi	   og	   skyldur	   barna	   og	  
foreldra	   sem	   stuðla	   eiga	   að	   aukinni	   velferð	   nemenda.	   Því	   ber	   samkvæmt	  
lögunum	   að	   leggja	   áherslu	   á	   þátttöku	   foreldra	   í	   skólastarfi	   og	   góð	   tengsl	  
þeirra	   við	   stjórn	   skóla,	   kennara	   og	   skólasamfélagið.	   Þar	   segir	   einnig	   að	  
grunnskóli	   skuli	   leitast	  við	  að	  haga	  störfum	  sínum	   í	   samræmi	  við	   stöðu	  og	  
þarfir	   nemenda	  og	   stuðla	   að	   alhliða	   þroska,	   velferð	   og	  menntun	  hvers	   og	  
eins.	   Hlutverk	   grunnskólans	   er	   samkvæmt	   þessu	  margþætt	   og	   kemur	   það	  
m.a.	  í	  hlut	  kennara	  að	  framfylgja	  þessum	  lögum.	  Hann	  þarf	  meðal	  annars	  að	  
kynna	   foreldrum	   starf	   skólans	   og	   stefnu.	   Einnig	   verður	   hann	   að	   upplýsa	  
foreldra	  um	  það	  samstarf	  sem	  á	  sér	  stað,	  því	  mikilvægt	  er	  að	  allir	  þeir	  sem	  
koma	  að	  þessum	  þætti	  séu	  öruggir	  og	  vel	  upplýstir	  (Turnbull	  ofl.,	  2006).	  	  

Skólinn	   á	   að	   vera	   griðastaður	   barna	   þar	   sem	   þau	   finna	   til	   öryggis,	   fá	  
tækifæri	   til	   að	   þroska	   og	   nýta	   hæfileika	   sína	   og	   njóta	   bernsku	   sinnar.	  
Bernskuárin	  eru	  mikilvægt	  skeið	  í	  ævi	  hvers	  einstaklings,	  hver	  skóladagur	  og	  
hver	   kennslustund	   ber	   því	   í	   sér	   þroskamöguleika	   sem	   nýta	   þarf	   til	   fulls.	  
Mikilvægt	   er	   að	   halda	   við	   eðlislægri	   forvitni	   barnsins,	   sem	   er	   ein	  
mikilvægasta	  forsenda	  alls	  náms.	  Miklu	  skiptir	  að	  leiknum	  sem	  námsaðferð	  
sé	   gert	   hátt	   undir	   höfði	   í	   grunnskóla	  og	   sú	   áhersla	   einskorðist	   ekki	   aðeins	  
við	   yngstu	  nemendurna	   (Aðalnámskrá	   grunnskóla,	   2011).	   Leikurinn	   er	   leið	  
barna	  til	  að	  læra	  á	  heiminn	  og	  læra	  um	  heiminn.	  Þessi	  aðferð	  er	  sú	  leið	  sem	  
leikskólar	  hafa	  valið	  að	  fara	  og	  grunnskólinn	  þarf	  að	  útfæra	  betur.	  Ef	  til	  vill	  
gefast	  tækifæri	   fyrir	  grunnskólann	  að	   leita	   í	   reynslubanka	   leikskólans	  til	  að	  
nýta	   leikinn	   sem	   námsleið.	   Hluti	   af	   samstarfi	   skólanna	   gæti	   falist	   í	   því	   að	  
útfæra	  hvernig	  betur	  mætti	  nýta	  leikinn	  sem	  námsleið.	  	  

3.1.3 Kennari	  

Samkvæmt	  lögum	  leik-‐	  og	  grunnskóla	  (2008)	  er	  hlutverk	  kennara	  í	  samstarfi	  
við	  foreldra	  stórt	  og	  mjög	  mikilvægt.	  Auknar	  kröfur	  eru	  til	  kennara	  um	  þætti	  
í	   uppeldi	   barna	   sem	   áður	   tilheyrðu	   heimilum.	   Í	   dag	   eru	   flestir	   foreldrar	  
útivinnandi	   og	   hafa	   þess	   vegna	   minni	   tíma	   til	   umönnunar	   barna	   sinna.	  
Samfélagsþróun	  og	  skólaþróun	  virðast	  ekki	  haldast	   í	  hendur	  og	  þess	  vegna	  
er	  hlutverk	  skólans	  að	  aukast	  hvað	  þetta	  varðar.	  Deila	  má	  um	  hvort	  hann	  sé	  
að	  valda	  þessu	  hlutverki	  eins	  og	  vera	  ber	  eða	  ekki.	  	  

Í	   vinnu	   við	   gerð	   nýrra	   aðalnámskráa	   skólastiga	   var	   reynt	   að	   samflétta	  
þessi	  hlutverk	  og	  skilgreina	  þau	  betur	  með	  viðmiðum	  um	  hæfni.	  Samkvæmt	  
þeim	  verður	  einstaklingurinn	  strax	  á	  unga	  aldri	  að	  búa	  sig	  undir	  að	  menntun	  
er	   æviverk.	   Viðmið	   um	   hæfni	   beinist	   að	   einstaklingnum	   og	   með	   því	   að	  
skilgreina	   námshæfni	   í	  menntun	   frá	   upphafi	   skólagöngu	   í	   leikskóla	   til	   loka	  
framhaldsskóla	   sé	   lagður	   grunnur	   að	   heildstæðri	   almennri	   menntun.	   Í	  
Aðalnámskrá	   leikskóla	   (2011)	   og	   Aðalnámskrá	   grunnskóla	   (2011)	   er	   talað	  
um	   námshæfni	   sem	   undirstöðuþátt	   í	   öllu	   skólastarfi	   sem	   byggist	   á	  
sjálfsskilningi	  og	  áhuga.	  Námshæfni	  felur	   í	  sér	  að	  þekkja	  eigin	  styrkleika	  og	  
veikleika	  og	  að	  vera	  fær	  um	  að	  taka	  ákvarðanir	  á	  þeim	  grunni.	  Hún	  byggist	  á	  
eðlislægri	   forvitni	  barna	  og	  áhugahvöt	  þeirra,	   trú	  á	  eigin	  getu	  og	  hæfileika	  
til	  að	  beita	  hæfni	  sinni	  í	  margvíslegum	  viðfangsefnum	  á	  uppbyggilegan	  hátt.	  

Kennarar	   gegna	   lykilhlutverki	   í	   öllu	   skólastarfi	   og	   er	   hlutverk	   þeirra	  
viðamikið	  og	  fjölbreytt.	  Í	  skólakerfinu	  eru	  hlutverkin	  mörg	  og	  geta	  verið	  ólík	  
hvað	  varðar	  viðfangsefni	  s.s.	  kennslu,	  stjórnun,	  uppeldi,	  ráðgjöf,	  rannsóknir	  
og	   þróunarstörf.	   Í	   nýjum	   aðalnámskrám	   skólastiganna	   virðist	   hafa	   verið	  
reynt	   að	   samræma	  almennan	  hluta	  þeirra	  en	   svo	   virðist	   sem	  áherslur	   séu	  
aðeins	  ólíkar	  milli	   skólastiganna	  hvað	  varðar	  hlutverk	  kennara.	  Meiri	  mýkt	  
virðist	   vera	   í	   orðalagi	   hjá	   leikskólum	   en	   hjá	   grunnskólum.	   Áhersla	   er	   á	  
kennslu	   í	   hlutverki	   grunnskólakennarans,	   ef	   til	   vill	   er	   þetta	   ein	  
birtingarmyndin	   á	   ólíkri	   orðræðu	   skólastiganna.	   Í	   Aðalnámskrá	   leikskóla	  
(2011)	   kemur	   fram	   að	   leikskólakennari	   eigi	   að	   vera	   leiðandi	   í	   mótun	  
uppeldis-‐	   og	   menntastarfsins,	   eigi	   að	   fylgjast	   með	   nýjungum	   og	   miðla	  
þekkingu.	   Þar	   er	   einnig	   talað	  um	  hlutverk	  hans	   sem	  góð	   fyrirmynd	   í	   starfi	  
með	   börnum	   og	   að	   hann	   eigi	   að	   leitast	   við	   að	   styrkja	   faglegt	   hlutverk	  
leikskólans.	   Litið	  er	  á	   leikskólakennara	  sem	   leiðandi	   samverkamann	  barna,	  
foreldra	  og	  annars	  starfsfólks	  leikskóla	  og	  ber	  honum	  að	  sjá	  til	  þess	  að	  hvert	  
barn	  sé	  virt	  að	  verðleikum	  og	  að	  námsumhverfið	  sé	  skipulagt	  á	  þann	  veg	  að	  
börn	   fái	   notið	   bernsku	   sinnar.	   Hlutverk	   leikskólakennara	   er	   einnig	  
samkvæmt	  henni	  að	  styðja	  við	  nám	  barna	  í	  gegnum	  leik	  á	  margvíslegan	  hátt	  
og	  velja	  leiðir	  sem	  hvetja	  til	  skapandi	  hugsunar	  og	  sjálfstæðra	  vinnubragða	  
hjá	   börnunum	  og	   vekja	   og	   viðhalda	   áhuga	   nemenda	   á	   námi.	   Í	   drögum	  að	  
Aðalnámskrá	  grunnskóla	  (2011)	  kemur	  fram	  að	  kennarinn	  sé	  leiðtogi	  í	  námi	  
nemandans	   þar	   sem	   áherslan	   er	   að	   skapa	   þeim	   frjóar	   og	   fjölbreytilegar	  
námsaðstæður.	  Þar	  kemur	  fram	  að	  meginhlutverk	  kennarans	  er	  kennslu-‐	  og	  
uppeldisfræðilegt	  starf	  með	  nemendum,	  að	  vekja	  og	  viðhalda	  áhuga	  þeirra	  
á	   námi,	   veita	   þeim	   handleiðslu	   á	   sem	   fjölbreytilegastan	   hátt	   og	   stuðla	   að	  
góðum	   starfsanda	   og	   vinnufrið	   meðal	   þeirra.	   Þar	   kemur	   fram	   að	   vönduð	  
kennsla,	   sem	   lagar	   sig	   að	   þörfum	   og	   stöðu	   einstakra	   nemenda	   í	   skóla	   án	  
aðgreiningar,	   eykur	   líkur	   á	   árangri	   og	   að	   mikilvægt	   er	   að	   kennarar	   vinni	  

saman	   að	   menntun	   nemenda.	   Í	   báðum	   aðalnámsskrám	   kemur	   fram	  
mikilvægi	  kennarans	  sem	  fyrirmyndar.	  Kennarinn	  er	  fyrirmynd	  nemandans	  í	  
öllum	  störfum	  sínum	  og	  atferli	  og	  því	  reynir	  mjög	  á	  færni	  hans	  í	  samskiptum	  
og	  samstarfi,	  sem	  gera	  þarf	  betur	  skil.	  Til	  þess	  að	  bæta	  gæði	  sín	  í	  samstarfi	  
er	  gott	  að	  kennari	  hugi	  vel	  að	  færni	  sinni	  í	  samskiptum,	  enda	  eru	  samskipti	  
og	   samstarf	   stór	   þáttur	   í	   starfi	   hans.	   Þeir	   kennarar	   sem	  ná	   að	   tileinka	   sér	  
góða	  samskiptafærni	  eru	  betur	  í	  stakk	  búnir	  að	  takast	  á	  við	  öflugt	  samstarf	  
við	  foreldra	  og	  samkennara	  sína	  (Sapon-‐Shevin,	  2007;	  King,	  1999).	  

Eitt	  meginhlutverk	  kennara	  er	  ásamt	  skólastjórnendum	  að	  kappkosta	  að	  
skapa	  tækifæri	  til	  að	  auka	  hlutdeild	  foreldra	  í	  skólastarfi	  og	  stuðla	  að	  virku	  
samstarfi	   á	   jafnréttisgrundvelli	   (Aðalnámskrá	   grunnskóla,	   2011).	   Kennara	  
ber	   því	   skylda	   til	   að	   efla	   samstarf	   við	   heimilin	   og	   sem	   fagaðila	   að	   bera	  
ábyrgð	  á	  samstarfinu.	  En	  samstarf	  krefst	  mikillar	  vinnu	  og	  er	  ekki	  einungis	  
unnið	   af	   einum	   aðila,	   foreldrar	   bera	   því	   einnig	   ábyrgð	   á	   samstarfinu.	  
Mikilvægt	   er	   því	   að	   skólinn	   ásamt	   foreldrum	   finni	   samstarfinu	   farveg	   sem	  
báðir	  aðilar	  eru	  sáttir	  við	  (Turnbull	  ofl.,	  2006).	  Samstarfið	  þarf	  að	  byggjast	  á	  
gagnkvæmum	   skilningi	   og	   virðingu	   fyrir	   viðhorfum	   og	   þekkingu	   hvors	  
annars	   og	   gera	   þarf	   grein	   fyrir	   markmiðum	   og	   fyrirkomulagi	   samstarfsins	  
þannig	  að	  allir	  aðilar	  séu	  öryggir.	  	  

Fjölbreytt	  samfélag	  gerir	  auknar	  kröfur	  um	  meiri	  hæfni	  einstaklingsins	  og	  
því	  er	  mikilvægt	  að	  mæta	  þörfum	  hvers	  barns	  um	  öryggi,	   samskipti	  og	   sjá	  
þeim	   fyrir	   námshvetjandi	   umhverfi.	   Efla	   þarf	   vitund	   nemenda	   um	   viðhorf	  
sín,	  áhuga	  og	  hæfileika	  þannig	  að	  þeir	  fái	  notið	  sín	  í	  námi	  og	  starfi.	  Foreldrar	  
leggja	  mikla	  áherslu	  á	  að	  fá	  góða	  menntun	  fyrir	  börn	  sín	  og	   í	  því	  samfélagi	  
sem	  við	  búum	  í	  dag	  verður	  kennarinn	  að	  aðlaga	  sig	  að	  þeim	  margbreytileika	  
sem	   í	   samfélaginu	   býr.	  Mikilvægt	   er	   að	   kennari	  mæti	   ekki	   foreldrum	   sem	  
einsleitum	  hópi	  heldur	  sjái	  hvern	  einstakling	  og	  fjölskyldu	  hans	  heildrænt	  og	  
í	   samhengi.	   Taka	   þarf	   tillit	   til	   menningarlegs	   bakgrunns,	   trúarháttar	   og	  
sérstökum	   einkennum	   hvers	   og	   eins	   (Turnbull	   ofl.,	   2006;	   Nanna	   Kr.	  
Christiansen,	   2010).	   Mikilvægt	   er	   að	   foreldrar	   geti	   treyst	   kennara	   og	   virt	  
ákvarðanir	   hans	   enda	   á	   traust	   að	   vera	   gagnkvæmt	   en	   kennari	   verður	   að	  
ávinna	   sér	   traust	   nemenda	   og	   foreldra	   (Turnbull	   ofl.,	   2006;	   King,	   1999).	  
Hægt	  er	  að	  byggja	  upp	  traust	  við	   foreldra	  á	  ýmsa	  vegu.	  Til	  þess	  að	  ávinna	  
sér	   traust	   foreldra	   þarf	  meðal	   annars	   að	   upplýsa	   þá	   um	   alla	   þá	   hluti	   sem	  
snúa	   að	   barni	   þess	   og	   skólanum,	   svara	   þeim	   skýrt	   og	   af	   heiðarleika	   og	  
útskýra	   vel	   fyrir	   þeim	   stöðu	   barnsins	   og	   gefa	   þeim	   raunveruleg	   dæmi	  
(Turnbull	  ofl.,	  2006;	  Tuchman,	  1996).	  En	  til	  að	  kennari	  geti	  verið	  öruggur	  um	  
hvaða	   ábyrgð	   hann	   beri	   gagnvart	   foreldrum	   þurfa	   ábyrgðarsvið	   hans	   að	  
vera	  mjög	  skýr	   í	  vinnureglum	  skólans	  (King,	  1999).	  Kennarar	  eru	  fagaðilar	   í	  
samstarfi	   við	   foreldra	   og	   verða	   að	   bjóða	   foreldrum	   upp	   á	   aðstoð	   við	   þá	  

þætti	   sem	  mikilvægt	   er	   að	   barnið	   nái	   tökum	   á	   (Danforth	  &	   Smith,	   2005).	  
Þeir	  geta	  aðstoðað	   foreldra	  við	  að	  hjálpa	  barninu	  að	   takast	  á	  við	  þá	  þætti	  
og/eða	  kunnáttu	  sem	  mikilvæg	  er	  þegar	  barn	  færist	  milli	  skólastiga.	  Þannig	  
verða	  bæði	  nemendur	  og	  foreldrar	  öruggari	  og	  betur	  tilbúnir	  að	  takast	  á	  við	  
þau	  verkefni	  sem	  bíða	  þeirra	  í	  samstarfi	  við	  kennara.	  	  

	  

3.1.3.1	  Færni	  í	  samskiptum	  

Kennarar	  sem	  hafa	  yfir	  að	  ráða	  góðri	  samskiptafærni	  hafa	  betri	  möguleika	  á	  
að	   leggja	  grunn	  að	  farsælu	  samstarfi	  og	  ná	  gæðasamskiptum	  við	  nemanda	  
og	   foreldra.	   (King,	   1999).	   Samskipti	   og	   framkoma	   endurspegla	   visst	  
gildismat	   sem	   vert	   er	   að	   hafa	   í	   huga	   þegar	   þessir	   þættir	   eru	   skoðaðir	   og	  
mikilvægt	   er	   að	   kennari	   sé	   vakandi	   fyrir	   þessum	   þáttum	   (Sapon-‐Shevin,	  
2007;	   Rúnar	   Sigþórsson	   ofl.,	   1999;	   King,	   1999).	  Ætli	   kennari	   að	   ná	   þessari	  
færni	  eru	  eftirfarandi	  þættir	  mikilvægir	  fyrir	  hann	  að	  huga	  að	  (King,	  1999):	  

	  

Virk	  hlustun	  og	  vandað	  orðaval:	  	  

Einn	  mikilvægasti	   þátturinn	   er	   virk	   hlustun,	   að	   nota	   öll	   skilningarvit	   þegar	  
hlustað	  er	  á	  viðmælandann,	  einbeita	  sér	  að	  honum	  og	   láta	  ekki	   truflast	  af	  
umhverfi	  eða	  innri	  hugrenningum	  sem	  ekki	  koma	  málinu	  við	  (Turnbull,	  ofl.,	  
2006;	  King,	  1999).	  Að	  leggja	  sig	  fram	  við	  að	  heyra	  það	  sem	  sagt	  er	  þannig	  að	  
hægt	   sé	   að	   endurtaka	   það.	   Kennarar	   eru	   oft	   önnum	   kafnir	   og	   ef	   þeir	  
einbeita	   sér	   ekki	   að	   viðmælandanum,	   því	   sem	   hann	   er	   að	   segja,	   bæði	  
orðum	  og	   látbragði,	   tónfalli	  og	  svipbrigðum	  geta	  þeir	  misst	  af	  mikilvægum	  
skilaboðum	   (King,	   1999).	   Það	   er	   margt	   sem	   getur	   truflað	   eftirtekt	   og	  
einbeitingu,	   svo	   sem	   þreyta,	   veikindi,	   yfirvofandi	   fundur	   eða	   viðhorf	  
kennara	  í	  ákveðnum	  málum.	  Mikilvægt	  er	  að	  kennari	  sé	  varkár	  í	  orðavali	  og	  
hagi	   því	   þannig	   að	   viðmælandi	   skilji	   hann.	   Einnig	   er	  mikilvægt	   að	   kennari	  
sýni	   viðmælanda	   viðbrögð	   þess	   eðlis	   að	   viðmælandi	   finni	   að	   á	   hann	   sé	  
hlustað	  (King,	  1999).	  

	  

Staðsetning	  og	  aðstæður:	  	  	  

Þegar	  leitað	  er	  til	  kennara	  með	  vandamál	  er	  oft	  erfitt	  að	  bíða	  með	  að	  ræða	  
málið	   og/eða	   finna	   laust	   afdrep	   þar	   sem	  hægt	   er	   að	   vera	   í	   næði.	   Kennari	  
þarf	  að	  vera	  meðvitaður	  um	  þennan	  þátt	  til	  að	  geta	  einbeitt	  sér	  og	  vita	  hvar	  
hann	   á	   að	   draga	   mörkin	   og	   ákveða	   hvenær	   mál	   þurfi	   að	   bíða	   betri	   tíma	  
(King,	   1999).	   Best	   er	   að	   velja	   afdrep	   þar	   sem	   lítil	   hætta	   er	   á	   truflun	   frá	  
umhverfinu.	   Stundum	   getur	   verið	   gott	   að	   foreldrar	   velji	   staðinn,	   hittast	   á	  
heimili	  foreldra	  eða	  finna	  stað	  sem	  hentar	  viðfangsefni	  og	  aðstæðum.	  

Góð	  sjálfsþekking,	  tilfinningar	  og	  samkennd:	  	  	  

Mikilvægt	  er	  að	  kennari	  hafi	  góða	  sjálfsþekkingu	  með	  því	  að	  þekkja	  trú	  sína,	  
viðhorf,	  gildi	  og	  fordóma	  og	  þróa	  með	  sér	  dýpri	  sjálfsvitund.	  Hann	  verður	  að	  
vera	   meðvitaður	   um	   lífsviðhorf	   sín	   og	   viðbrögð	   gagnvart	   öllum	   þessum	  
þáttum	   (King,	   1999).	   Til	   að	   öðlast	   góða	   sjálfsþekkingu	   verður	   kennari	   að	  
leggja	   mat	   á	   sjálfan	   sig	   og	   framkomu	   sína.	   Þegar	   rætt	   er	   um	   viðkvæm	  
málefni	  þarf	  kennari	  að	  vera	  vakandi	  fyrir	  tilfinningum	  sínum	  og	  meðvitaður	  
um	   sjálfan	   sig.	   Einnig	   þarf	   hann	   að	   vera	   vakandi	   fyrir	   tilfinningum	  
viðmælandans	   og	   tilbúinn	   að	   taka	   ákvörðun	   um	   hvort	   halda	   eigi	   samtali	  
áfram	   eða	   ekki.	   Hann	   verður	   að	   sýna	   viðmælandanum	   fulla	   samkennd	   og	  
vera	  tilbúinn	  að	  setja	  sig	  í	  spor	  hans	  (Turnbull	  ofl.,	  2006,	  King,	  1999).	  	  

	  

Virðing,	  traust	  og	  ólík	  sjónarmið:	  	  	  

Hagur	  barnsins	  er	  foreldrum	  efst	  í	  huga	  og	  þurfa	  þeir	  að	  vita	  hvert	  á	  að	  leita	  
og	   við	   hvern	   skal	   ræða	   innan	   skólans.	   Kennari	   barnsins	   er	   sá	   aðili	   sem	   er	  
helsti	   tengiliður	  skólans	  við	  heimilin	  og	  er	  réttast	  að	   leitað	  sé	  fyrst	  til	  hans	  
(King,	   1999).	   Í	   sumum	   tilfellum	   geta	   foreldrar	   átt	   í	   erfiðleikum	   með	  
samskipti	   við	   kennara	   og	   þurfa	   því	   að	   leita	   til	   annarra.	   Erfiðleikar	   í	  
samskiptum	  geta	   t.d.	   verið	  að	   foreldrum	   finnst	   kennari	  ekki	  hlusta	  eða	  að	  
þeim	   finnst	   hann	   ekki	   skilja	   sig.	  Mikilvægt	   er	   að	   kennari	   sýni	   viðmælenda	  
sínum	   skilning,	   að	   hann	   heyri	   og	   skilji	   það	   sem	   sagt	   er	   og	   sýni	   rétt	   og	  
viðeigandi	   viðbrögð	  við	  því	   sem	  sagt	  er	  og	  gert	   (King,	  1999;	  Nanna	  Kristín	  
Christiansen,	  2010).	  

	  

Kennari	  sem	  tileinkar	  sér	  ofangreinda	  þætti	  (King,	  1999)	  getur	  verið	  viss	  um	  
að	  þeir	   hjálpa	  honum	   til	   þess	   að	   stuðla	   að	   góðu	   sambandi	   við	  nemendur,	  
foreldra	   og	   samkennara	   og	   annað	   starfsfólk	   skólans.	   Þessir	   þættir	   hjálpa	  
honum	  einnig	   persónulega	   í	   samskiptum	  við	   aðra	   enda	   eru	   samskipti	   stór	  
hluti	  af	  starfi	  kennara	  sem	  og	   í	   lífinu	  sjálfu.	  Kennari	  sem	  notar	  þessa	  þætti	  
beinir	  athygli	  nemanda/foreldra	  að	  eigin	  tilfinningum,	  hugsunum	  og	  hegðun	  
og	  gefur	  honum/þeim	  tækifæri	  að	  takast	  á	  við	  tilfinningar	  óttalaust	  og	  með	  
gagnrýni.	  Nemanda	  gefst	  tími	  og	  svigrúm	  til	  þess	  að	  átta	  sig	  á	  og	  skilgreina	  
vandamál	  sitt	  og	   finna	  sjálfur	  bestu	   lausnina	  án	  þess	  að	   fá	   til	  þess	  aðstoð.	  
Gott	   er	  þó	  að	  hafa	   skýrar	   einfaldar	   reglur,	   ákveðin	   takmörk	  og	   viðmið	  því	  
það	  gerir	  fólk	  öruggara	  (King,	  1999).	  Framkoma	  kennara	  skiptir	  miklu	  máli	  í	  
samskiptum	  við	  nemendur	  og	  foreldra	  en	  hún	  getur	  haft	  mikil	  áhrif	  á	  líðan	  
þeirra.	  Gildismat	  skólans	  endurspeglast	  í	  þeim	  aðferðum	  sem	  kennari	  beitir	  

og	   verða	   skólar	   því	   að	   setja	   skýr	   viðmið	   um	   framkomu	   og	   vinnubrögð	  
kennara	   (Rúnar	   Sigþórsson	   ofl.,	   1999).	   Þessir	   þættir	   og	   þessar	   hugmyndir	  
hjálpa	  okkur	  til	  skilnings	  á	  því	  hvernig	  best	  er	  að	  eiga	  samskipti	  við	  foreldra	  
og	  aðra	  kennara	  þegar	  hugað	  er	  að	  samstarfi	  og	  það	  skipulagt.	  

3.1.4 Foreldrar	  

Velferð	   barna	   og	   farsæl	   námsframvinda	   byggist	   meðal	   annars	   á	   því	   að	  
foreldrar	   styðji	   við	   skólagöngu	   barna	   sinn	   og	   gæti	   hagsmuna	   þeirra	  
(Aðalnámskrá	   grunnskóla,	   2011).	   Gott	   samstarf	   við	   skóla	   hefur	   áhrif	   og	  
mikilvægt	  er	  að	   foreldrar	  veiti	   skólanum	  viðeigandi	  upplýsingar	  um	  barnið	  
sem	  varðar	  velferð	  þeirra.	  Upplýsingagjöf	  milli	  heimila	  og	  skóla	  og	  samráð	  
kennara	   og	   foreldra	   um	   nám	   og	   kennslu	   er	   mikilvæg	   forsenda	   fyrir	  
árangursríku	  skólastarfi.	  Virk	  hlutdeild	  og	  þátttaka	  foreldra	   í	  námi	  og	  starfi	  
barna	  sinna	  er	  ein	  forsenda	  þess	  að	  foreldrar	  geti	  axlað	  þá	  ábyrgð	  sem	  þeir	  
bera	  á	  menntun	  barna	  sinna	  (Aðalnámskrá	  grunnskóla,	  2011).	  Mikilvægt	  er	  
að	  skólinn	  og	  fjölskyldan	  séu	  samstarfsaðilar	  og	  að	  foreldrar	  fá	  þau	  skilaboð	  
strax	   í	   upphafi	   að	   framlag	   þeirra	   sé	   mikils	   metið	   og	   litið	   sé	   á	   þá	   sem	  
mikilvæga	  samstarfsaðila	  (Aðalnámskrá	  leikskóla,	  2011).	  	  

Ein	  helstu	  rökin	  fyrir	  því	  að	  foreldrar	  tengist	  skólum	  náið	  byggjast	  á	  þeim	  
niðurstöðum	   rannsókna	   að	   þátttaka	   og	   áhugi	   þeirra	   hafi	   veruleg	   áhrif	   á	  
færni	   barna	   til	   náms	   og	   er	   því	   nauðsynlegt	   að	   efla	   foreldra	   til	   virkrar	  
þátttöku	   í	   skólastarfi	   (Rúnar	   Sigþórsson	   ofl.,	   1999;	   Fullan,	   1991;	   Nanna	  
Kristín	  Christiansen,	  2010).	  Samstarf	  er	  alltaf	  árangursríkast	  þegar	  þeir	  sem	  
að	  því	  koma	  vita	  að	  hverju	  er	   stefnt	  og	  styðja	  það	  af	  heilum	  hug.	  Opin	  og	  
hreinskiptin	  samskipti	  leiða	  til	  þess	  að	  traust	  myndast	  og	  aðilar	  styðja	  hvern	  
annan,	  sem	  leiðir	  til	  þess	  að	  foreldrar	  eflast	  og	  verða	  betur	  upplýstir.	  Traust	  
foreldrasamstarf	   skilar	   árangri	   fyrir	   alla	   þá	   sem	   koma	   að	   skólastarfi	   en	  
fjölmargir	   sem	   hafa	   rannsakað	   nám	   og	   kennslu	   eru	   sammála	   um	   það	   að	  
aðild	   og	   tengsl	   foreldra	   í	   skólastarfi	   er	   grundvallaratriði	   í	   velgengni	   skóla	  
(Danforth	  &	  Smith,	  2005;	  Turnbull	  ofl.,	  2006;	  Tuchman,	  1996).	  Ánægðir	  og	  
vel	   upplýstir	   foreldrar	   stuðla	   að	   góðu	   skólastarfi	   og	   gott	   skólastarf	   með	  
samstarfi	  foreldra	  gefur	  af	  sér	  ánægða	  foreldra.	  Samskipti	  heimilis	  og	  skóla	  
getur	   verið	   á	  marga	   vegu	   og	   eru	   skiptar	   skoðanir	  meðal	   foreldra	   um	   það	  
hvernig	  þeir	  vilja	  koma	  að	  því	  starfi.	  Fjölmargir	  foreldrar	  tala	  um	  að	  helst	  sé	  
haft	  samband	  við	  þá	  ef	  eitthvað	   fer	  úrskeiðis	  hjá	  barninu	   í	   skólanum.	  Sem	  
dæmi	  má	  nefna	  eru	  foreldrar	  barna	  með	  tilfinningar-‐	  og	  hegðunarerfiðleika	  
oft	   á	   tíðum	   taldir	   ábyrgir	   fyrir	   hegðun	   barnsins	   og	   getur	   það	   skapað	  
togstreitu	  á	  milli	  aðila.	  Viðhorf	  kennara	  skipa	  þar	  stóran	  sess,	  því	  þeir	  eiga	  
það	   til	   að	   horfa	   á	   vandann	   og	   tengja	   hann	   heimilinu	   og	   foreldrum.	   En	  

viðhorf	   kennara	   litast	   af	   því	   umhverfi	   sem	  þeir	   vinna	   í	   og	   eru	   þeir	   aðeins	  
hluti	  af	  þeirri	  heild	  sem	  í	  skólanum	  starfa	  (Danforth	  &	  Smith,	  2005;	  Sapon-‐
Shevin,	  2007).	  	  

Skólar	   stýra	   upplýsingaflæði	   til	   foreldra	   og	   þar	   sem	   foreldrar	   eru	   ekki	  
virkir	   í	   samstarfi	   þá	   er	   vitneskja	   þeirra	   takmörkuð.	   Turnbull	   og	   félagar	  
(2006)	  leggja	  mikla	  áherslu	  á	  að	  þeir	  sem	  í	  samstarfi	  eiga,	  kortleggi	  hlutverk	  
hvor	   annars	   í	   samstarfinu	   þannig	   að	   báðir	   aðilar	   viti	   til	   hvers	   er	  ætlast	   af	  
þeim.	  Það	  skiptir	  mikli	  máli	   í	   skólastarfi	  hvernig	  samband	  milli	  einstaklinga	  
þróast	   en	   grunnur	   þessa	   sambands	   verður	   að	   byggjast	   á	   gagnkvæmum	  
skilningi	   og	   virðingu	   (Turnbull	   ofl.,	   2006;	   Hafdís	   Guðjónsdóttir	   o.fl.	   2005;	  
Nanna	  Kristín	  Christiansen,	  2010).	  Foreldrar	  eru	  ekki	  einsleitur	  hópur	  frekar	  
en	  nemendahópurinn	  og	  koma	  þarf	   fram	  við	  hvern	  og	  einn	  af	   virðingu	  og	  
viðurkenna	  mikilvægi	  hans	  í	  samstarfinu.	  Kennari	  getur	  styrkt	  foreldra	  með	  
því	  að	  hafa	  trú	  á	  þeim	  og	  treysta	  og	  einnig	  geta	  foreldrar	  með	  viðbrögðum	  
sínum	   styrkt	   kennarann	   og	   þannig	   aukið	   félagsauð.	   Saman	   læra	   því	   báðir	  
aðilar	   hvar	   og	   hvernig	   þeir	   geta	   með	   styrk	   sínum	   haft	   áhrif	   á	   samstarfið	  
(Turnbull	  ofl.,	  2006).	  	  

Velferð	   barna	   og	   farsæl	   námsframvinda	   byggist	   ekki	   síst	   á	   því	   að	  
foreldrar	   styðji	   við	   skólagöngu	   barna	   sinna	   og	   gæti	   hagsmuna	   þeirra	   í	  
hvívetna,	  eigi	  gott	  samstarf	  við	  skóla,	  veiti	  skólanum	  viðeigandi	  upplýsingar	  
og	   taki	   þátt	   í	   námi	   barna	   sinna	   og	   foreldrastarfi	   frá	   upphafi	   til	   loka	  
grunnskóla.	   Upplýsingagjöf	   milli	   heimila	   og	   skóla	   og	   samráð	   kennara	   og	  
foreldra	   um	   nám	   og	   kennslu	   er	   mikilvæg	   forsenda	   fyrir	   árangursríku	  
skólastarfi.	  Virk	  þátttaka	  foreldra	   í	  uppeldisstarfi	  skóla	  er	   forsenda	  þess	  að	  
foreldrar	  geti	  axlað	  þá	  ábyrgð	  sem	  þeir	  bera	  á	  farsælli	  menntun	  barna	  sinna	  
(Aðalnámskrá	  grunnskóla,	  2011).	  Skýr	  ábyrgð,	   réttindi	  og	  skyldur	  barna	  og	  
foreldra	   stuðla	   að	   aukinni	   velferð	   nemenda,	   því	   er	   mikilvægt	   að	   leggja	  
áherslu	  á	  þátttöku	  foreldra	  í	  skólastarfi	  og	  góð	  tengsl	  þeirra	  við	  stjórn	  skóla,	  
kennara	  og	  skólasamfélagið.	  Auknum	  réttindum	  foreldra	  fylgir	  einnig	  aukin	  
ábyrgð	   sem	   gerist	  með	   virkri	   þátttöku	   foreldra	   og	   vönduðu	   ferli	   við	   val	   á	  
fulltrúum	  í	  skólaráð	  ásamt	  virku	  flæði	  upplýsinga	  og	  samráði	  þeirra	  við	  aðra	  
foreldra	  (Lög	  um	  grunnskóla,	  2008).	  

3.2 Tengsl	  skólastiga	  

Mikilvægt	  er	  að	  skólaganga	  barna	  myndi	  samfellda	  heild	  þannig	  að	  reynsla	  
og	  nám	  barna	  á	  fyrri	  skólastigum	  nýtist	  þeim	  á	  næsta	  skólastigi.	  Að	  fara	  úr	  
leikskóla	   í	   grunnskóla	   felur	   í	   sér	  breytingar	   fyrir	  börn	  og	   fjölskyldur	  þeirra.	  
Vegna	   þessa	   er	   mikilvægt	   að	   nám	   og	   uppeldi	   í	   grunnskóla	   byggi	   á	   fyrri	  
reynslu	  og	  námi	  barna	  til	  að	  skapa	  þeim	  öryggi	  og	  ný	  námstækifæri.	  Þannig	  

þarf	   sú	  þekking	  og	   sú	  hæfni	   sem	  börnin	  öðluðust	   í	   leikskólanum	  að	  verða	  
grunnur	   sem	   námið	   í	   grunnskólanum	   byggir	   á,	   jafnframt	   því	   sem	   þau	   fá	  
tækifæri	   til	  að	  takast	  á	  við	  ögrandi	  verkefni	  og	  öðlast	  nýja	  reynslu.	  Farsæll	  
flutningur	  barna	  úr	   leikskóla	   í	   grunnskóla	   felur	  einnig	   í	   sér	  undirbúning	  og	  
aðlögun	  fyrir	  og	  eftir	  lok	  leikskólanáms.	  Leikskólabörn	  eiga	  að	  fá	  tækifæri	  til	  
að	  kynnast	  umhverfi	  og	  starfi	  grunnskóla	  meðan	  þau	  eru	  enn	  í	  leikskóla	  og	  
líta	   ber	   á	   síðasta	   ár	   barna	   í	   leikskóla	   og	   fyrsta	   ár	   þeirra	   í	   grunnskóla	   sem	  
mikilvægan	   þátt	   í	   ævimenntun	   barna	   (Aðalnámskrá	   leikskóla,	   2011;	  
Aðalnámskrá	  grunnskóla,	  2011).	  

Tengsl	   leikskóla	   og	   grunnskóla	   er	   samstarfsverkefni	   barna,	   foreldra	   og	  
starfsfólks	   beggja	   skólastiga,	   þar	   sem	   barnið,	   velferð	   þess,	   þroski	   og	  
menntun	  eru	  í	  brennidepli.	  Mikilvægt	  er	  að	  kennarar	  á	  báðum	  skólastigum	  
kynni	  sér	  nám	  og	  starfsaðferðir	  hver	  annars,	  leiti	  leiða	  til	  að	  móta	  samstarf	  
og	  skapi	  samfellu	  í	  námi.	  Gera	  þarf	  grein	  fyrir	  markmiðum,	  fyrirkomulagi	  og	  
uppbyggingu	   samstarfs	   og	   tengsla	   milli	   skólastiga	   í	   skólanámskrá	   hvers	  
skóla.	   Til	   þess	   að	   tryggja	   að	   svo	   verði	   þurfa	   leikskólar	   og	   grunnskólar	   að	  
vinna	  saman	  áætlun	  sem	  felur	  í	  sér	  sameiginlegar	  áherslur	  beggja	  skólastiga	  
samkvæmt	   aðalnámskrám	   sem	   og	   ákvarðanir	   um	   verklag	   og	   ábyrgð	   á	  
framkvæmdinni	   (Aðalnámskrá	   leikskóla,	   2011;	   Aðalnámskrá	   grunnskóla,	  
2011).	  	  

Helstu	   markmið	   samstarfs	   milli	   skólastiga	   eru	   að	   efla	   tengslin	   milli	  
starfsfólks	  skólastiganna,	  skapa	  samfellu	  í	  námi	  barnanna,	  koma	  til	  móts	  við	  
þarfir	   þeirra	   og	   stuðla	   að	   markvissari	   uppbyggingu	   náms.	   Einnig	   er	  
mikilvægt	   að	   treysta	   gagnkvæma	  þekkingu	   og	   skilning	   á	   starfi	   kennara	   og	  
námi	  nemenda	  milli	  skólastiga	  og	  stuðla	  að	  vellíðan	  og	  öryggi	  barna	  við	  að	  
flytjast	   milli	   skólastiga	   (Aðalnámskrá	   leikskóla,	   2011;	   Aðalnámskrá	  
grunnskóla,	  2011;	  Sapon-‐Shevin,	  2007).	  Oft	  er	  rætt	  um	  samfellu	  skólastiga	  
og	  hefur	  það	  hugtak	  verið	  notað	  í	  vinnu	  að	  aðalnámskrám	  allra	  skólastiga	  á	  
undanförnum	  árum.	  Hugtakið	  sjálft	  er	  ekki	  nýtt	  en	  misjafnt	  er	  hvernig	  það	  
hefur	   verið	   túlkað	   í	   skólasamfélaginu	   og	   hver	   hugsunin	   á	   bak	   við	   það	   er.	  
Þegar	   þetta	   hugtak	   er	   skoðað	   þarf	   einnig	   að	   huga	   að	   því	   hver	   notar	   það.	  
Hvort	  skólastig	  hefur	  sín	  sérkenni	  og	  hefðir	  sem	  móta	  starfsaðferðir	  þeirra,	  
hafa	  áhrif	  á	  starfsemi	  þeirra	  og	  þar	  með	  tengsl	  þeirra	  við	  annað	  skólastig.	  	  

Hugmyndir	  Dewey	  (2000b)	  um	  samfellu	  er	  nátengd	  reynslu	  og	  má	  túlka	  
þannig	   að	   ef	   einhver	   lífsreynsla	   vekur	   forvitni,	   eflir	   frumkvæði,	   vekur	  
langanir	  og	  setur	  markmið	  sem	  eru	  nægilega	  sterk,	  virkar	  hún	  sem	  hreyfiafl	  
og	   samfella	   verður	   milli	   reynslu	   og	   athafnar	   (Dewey,	   2000b).	   Samkvæmt	  
þessum	  hugmyndum	  er	  samfella	   í	  námi	  undirstaða	  þess	  að	  nemandi	  byggi	  
upp	   reynslu,	   þekkingu,	   færni	   og	   viðhorf.	   Hann	   er	   sífellt	   leitandi	   og	  

rannsakandi	  en	  engin	  rannsókn	  leiðir	  til	  endanlegrar	  niðurstöðu.	  Hugmyndir	  
okkar	   eru	   að	   mestu	   tilgátur,	   leiðarljós	   og	   rannsóknartæki,	   það	   er	   því	  
þekking	   á	   hverjum	   tíma	   sem	   við	   höfum	   bestu	   fáanlegar	   sannanir	   og	  
heimildir	  fyrir,	  eftir	  ígrundaða	  hugsun	  og	  rannsókn.	  Þekking	  og/eða	  reynsla	  
getur	   aldrei	   verið	   markmið	   í	   sjálfu	   sér	   heldur	   aðeins	   efniviður	   til	   að	  
umbreyta	  reynslunni	  til	  skilnings	  á	  nútíðinni	  (Dewey,	  2000a).	  Reynsla	  okkar	  
getur	  bæði	  verið	  jákvæð	  og	  neikvæð	  en	  mestu	  máli	  skiptir	  þó	  að	  sú	  reynsla	  
sem	   við	   öflum	   okkur,	   hafi	   menntunargildi	   á	   þann	   hátt	   að	   hún	   nýtist	   til	  
sífelldrar	   jákvæðrar	   uppbyggingar.	   Reynsla	   okkar	   hefur	   bæði	   áhrif	   á	  
vitsmuni	   okkar	   og	   viðhorf,	   hún	   getur	   opnað	   möguleika	   á	   tækifærum	   til	  
nýrrar	  reynslu	  og	  nýrra	  möguleika	  til	  náms.	  Einstaklingur	  sem	  hefur	  lært	  að	  
tjá	   sig	   hefur	   opnað	   nýjar	   leiðir	   til	  mun	   víðtækari	   reynslu	   (Dewey,	   2000a).	  
Raunveruleg	  reynsla	  mótast	  af	  umhverfisskilyrðum	  og	  mikilvægt	  er	  því	  fyrir	  
kennara	   að	   vita	   hvaða	   umhverfi	   stuðlar	   að	   reynslu	   sem	   leiðir	   til	   þroska	  
(Dewey,	  2000a).	  Öll	  reynsla	  okkar	  er	  því	  samspil	  ytri	  og	   innri	  þátta	  og	  gefa	  
verður	   báðum	   þáttum	   jafn	   mikið	   vægi	   þegar	   um	   er	   að	   ræða	  
menntunarhlutverk	   hennar	   og	   menntunargildi	   í	   umræðu	   um	   samfellu	  
skólastiga.	   Þessar	   hugmyndir	   Dewey	   geta	   hjálpað	   okkur	   til	   skilnings	   á	   því	  
hvernig	   öll	   reynsla	   hefur	   áhrif	   á	   þær	   ákvarðanir	   sem	   við	   tökum	   þegar	   við	  
erum	   í	   samstarfi.	  Hún	   getur	   einnig	   hjálpað	  okkur	   til	   þess	   að	   skilja	   hvernig	  
umhverfið	  mótar	   hugsun	  okkar	   og	   skilning	   á	   þeim	   viðfangsefnum	   sem	  við	  
tökum	  okkur	  fyrir	  hendur.	  

Samkvæmt	   Íslenskri	   samheitaorðabók	   (1985)	   er	   hugtakið	   samfella	  
útskýrt	  sem;	  áframhaldandi,	  samhengi,	  sífelldur,	  samstæður,	  þráður,	  heild,	  
óslitið;	  ein	   samfelld	  heild.	  Af	  þessu	  má	  skýra	  samfellu	   skólastiga	  sem	  þráð	  
milli	  skólastiga	  sem	  er	  óslitinn,	  sífelldur	  og	  er	  í	  samhengi.	  Tvö	  skólastig	  eiga	  
því	   samkvæmt	   þessari	   skilgreiningu	   að	   vera	   sem	   ein	   heild	   þar	   sem	   annað	  
tekur	   við	   af	   hinu.	   Samfella	   þýðir	   að	   eðlilegt	   flæði	   og	   samhengi	   sé	   á	   milli	  
þeirra	   krafna	   sem	   gerðar	   eru	   til	   barna	   í	   stað	   snöggra	   breytinga.	   Kagan	  
(1991)	   hefur	   einnig	   bent	   á	   að	   það	   þurfi	   að	   vera	   ákveðið	   samhengi	   í	  
hugmyndafræði,	   kennslufræði	   og	   skipulagi	   þessara	   skólastiga	   til	   þess	   að	  
hægt	   sé	   að	   tala	   um	   samfellu	   í	   námi	   barna.	   Skólaganga	  barna	   á	   að	  mynda	  
samfellda	  heild	  þannig	  að	  reynsla	  og	  nám	  á	  fyrri	  skólastigum	  nýtist	  þeim	  á	  
þeim	  næstu.	  Þegar	  börn	  byrja	   í	   grunnskóla	  þarf	  að	  byggja	  á	   fyrra	  námi	  og	  
reynslu	  þeirra	  úr	   leikskólanum.	  Sú	  þekking	  og	   færni	   sem	  börnin	  öðluðust	   í	  
leikskóla	  verður	  sá	  grunnur	  sem	  grunnskólanámið	  byggir	  á.	  Til	  að	  tryggja	  að	  
byggt	  sé	  á	  fyrra	  námi	  og	  reynslu	  leikskólabarna	  þegar	  þau	  byrja	  í	  grunnskóla	  
og	  að	  aðlögun	  þeirra	  verði	  eins	  og	  best	  verður	  á	  kosið	  er	  gert	   ráð	   fyrir	  að	  
upplýsingar	  um	  einstaka	  börn	  sem	  nauðsynlegar	  eru	  fyrir	  velferð	  þeirra	  og	  

þroska	   fylgi	   þeim	   í	   grunnskóla	   (Aðalnámskrá	   grunnskóla,	   2011;	  
Aðalnámsskrá	  leikskóla,	  2011).	  	  

Allar	  þessar	   skilgreiningar	  er	  hægt	  að	  nota	  þegar	   samfella	   skólastiga	  er	  
skoðuð.	   Það	   sem	   skiptir	  mestu	  máli	   er	   að	   þeir	   sem	   vinna	   í	   samstarfi	   hafi	  
sameiginlegan	  skilning	  á	  hugtakinu.	  Skólastigin	  eru	  ólík	  en	  mikill	  munur	  er	  á	  
hugmyndafræði	   skólastiganna,	   væntingum	   til	   	   barnanna	   og	   daglegum	  
venjum	  (Jóhanna	  Einarsdóttir,	  2003).	  Um	  tvenns	  konar	  menningarheima	  er	  
að	   ræða	  en	  menning	  okkar	   verður	   til	   vegna	  hugsana	  og	  þeirrar	  merkingar	  
sem	  við	   leggjum	   í	   þær	  hverju	   sinni	   (Bruner,	   1996).	   Þrátt	   fyrir	  mismunandi	  
skilgreiningar	   og	   viðhorf,	   hafa	   viðfangsefni	   og	   starfshættir	   sem	   stuðla	   að	  
tengslum	   þessara	   skólastiga	   verið	   viðurkennd	   (Kagan	   og	   Neuman,	   1998).	  
Sumir	   leggja	   fyrst	   og	   fremst	   áherslu	   á	   viðfangsefni	   eða	   úrræði	   undir	   lok	  
leikskóladvalarinnar,	   aðrir	   hafa	   vistfræðilega	   sýn	   Bronfenbrenners	   að	  
leiðarljósi	  og	  líta	  á	  tengsl	  skólastiganna	  sem	  viðleitni	  til	  að	  skapa	  tengsl	  milli	  
barnsins	   og	   fjölskyldu	   þess,	   samfélagsins	   og	   skólans,	   enn	   aðrir	   leggja	  
megináherslu	   á	   hugmyndafræðilega	   samfellu	   milli	   þessara	   skólastiga	   og	  
sameiginlega	  sýn	  þeirra	  (Jóhanna	  Einarsdóttir,	  2003).	  Samkvæmt	  núgildandi	  
lögum	   eru	  meginmarkmið	   þessara	   stofnana	   að	   verulegu	   leyti	   sambærileg.	  
Báðar	   stofnanir	   skulu	   stefna	   að	   því	   að	   búa	   börn	   undir	   líf	   og	   starf	   í	  
lýðræðisþjóðfélagi,	  stuðla	  að	  umburðarlyndi	  og	  víðsýni	  og	  efla	  sjálfstæði	  og	  
samvinnu.	  Jafnframt	  er	  lögð	  áhersla	  á	  að	  efla	  alhliða	  þroska	  barna	  og	  vinna	  
með	  þeim	   í	   samræmi	  við	  eðli	  þeirra	  og	  þarfir.	  Ásamt	  því	  er	   lögð	  áhersla	  á	  
samvinnu	  við	  heimilin	  og	  önnur	   skólastig	   (Lög	  um	   leikskóla,	   2008;	   Lög	  um	  
grunnskóla,	  2008).	  Þegar	  allir	  aðilar	  eru	  vel	  upplýstir	  og	  samfella	  er	   í	  námi	  
barnsins	  eru	  meiri	  líkur	  á	  að	  barnið	  kynnist	  betur	  nýjum	  verkefnum	  á	  nýjum	  
stað	  og	  byggi	   á	   grunni	   sínum,	  þannig	   getur	   það	  haldið	   áfram	  að	  bæta	   við	  
þekkingu	  sína.	  	  

Í	  rannsókn	  Jóhönnu	  Einarsdóttur	  (2004b)	  á	  þeim	  leiðum	  sem	  leikskóla-‐og	  
grunnskólakennarar	  í	  Reykjavík	  notuðu	  til	  að	  tengja	  skólastigin	  kom	  í	  ljós	  að	  
yfirleitt	  er	  um	  einhverja	  samvinnu	  að	  ræða	  á	  milli	  starfsfólks	  skólastiganna	  
og	   algengastar	   voru	   heimsóknir	   leikskólabarna	   með	   leikskólakennurum	   í	  
grunnskólann.	   Algengustu	   leiðirnar	   höfðu	   það	   að	   markmiði	   að	   kynna	  
grunnskólann	  fyrir	  börnunum	  en	  fátítt	  var	  að	  lögð	  væri	  áhersla	  á	  samfellu	  í	  
hugmyndafræði,	   kennslufræði	   eða	   skipulagi	   þátttökuskólanna	  eða	   að	   lögð	  
væri	   áhersla	   á	   tengsl	   milli	   barnanna,	   fjölskyldu	   þeirra,	   leikskólans,	  
grunnskólans	   og	   samfélagsins	   eins	   og	   fræðimenn	   hafa	   lagt	   áherslu	   á.	  
Samstarfsverkefni	   sem	   byggjast	   á	   sameiginlegri	   sýn,	   stefnu	   og	  
vinnubrögðum	   á	   báðum	   skólastigum	   ganga	   út	   frá	   því	   að	   tengja	  
hugmyndafræði	  skólanna	  saman	  og	  nýta	  það	  besta	  frá	  báðum	  til	  að	  mynda	  
eðlilega	   samfellu	   í	   skólagöngu	   barnsins.	   Til	   þess	   að	   samstarf	   verði	   farsælt	  

þarf	  kennari	  sem	  fagaðili	  að	  vanda	  til	  samstarfsins	  og	  nýta	  sér	  þá	  þekkingu	  
sem	   fyrir	   hendi	   er.	   Markmið	   allra	   samstarfsverkefna	   þegar	   barnið	   flyst	   á	  
milli	  skólastiga	  ætti	  að	  vera	  að	  veita	  því	  stuðning	  og	  öryggi	  og	  auðvelda	  þá	  
breytingu	   sem	   verður	   á	   aðstæðum	   þegar	   það	   skiptir	   um	   skólastig.	   Þó	   að	  
samstarfsverkefnin	  séu	   jafn	  misjöfn	  og	  þau	  eru	  mörg	  þá	  ættu	  þau	  að	  hafa	  
það	  að	  leiðarljósi	  að	  aðlaga	  börnin	  að	  breyttum	  aðstæðum,	  hvort	  sem	  það	  
er	   gert	  með	  því	   að	   skólarnir	   samræmi	   áherslur	   og	   væntingar	   til	   barnanna	  
eða	   með	   auknum	   samskiptum	   og	   miðlun	   upplýsinga	   á	   milli	   starfsfólks	  
skólanna	  og/eða	  til	  heimilanna	  (Jóhanna	  Einarsdóttir,	  2004).	  	  

3.3 Heimili	  og	  skóli	  	  

Þegar	   barn	   byrjar	   í	   grunnskóla	   er	   mikilvægt	   að	   foreldrar	   og	   skóli	   byggi	  
saman	   upp	   farsælt	   samstarf.	   Samstarf	   heimilis	   og	   skóla	   er	   samvinna	   sem	  
skilar	   sér	   síðar	   í	  heilsteyptum	  og	  ábyrgum	  einstaklingum	  sem	  munu	  verða	  
samfélaginu	  til	   fyrirmyndar.	  Hver	  og	  einn	  einstaklingur	  velur	  sér	   leið	  út	   frá	  
eigin	   forsendum,	   einstaklingslega	   eða	   með	   öðrum	   og	   á	   að	   fá	   aðstoð	   og	  
hvatningu	  frá	  foreldrum	  og	  þeim	  kennurum	  sem	  leiða	  hann	  áfram	  í	  gegnum	  
skólagönguna.	  Saman	  verða	  foreldrar	  og	  skóli	  að	  leita	  sameiginlegra	  lausna	  
til	   þess	   að	   samstarf	   þeirra	   verði	   farsælt	   og	   komið	   verði	   á	   móts	   við	  
einstaklinginn	   á	   hans	   forsendum	   (Sapon-‐Shevin,	   2007;	   Nanna	   Kristín	  
Christiansen.	   2010).	   Þessa	   þætti	   verða	   heimili	   og	   skóli	   meðal	   annars	   að	  
vinna	  saman	  til	  þess	  að	  þarfir	  barna	  séu	  uppfylltar.	  Horfa	  verður	  á	  styrkleika	  
þeirra	   sem	   í	   hlut	   eiga	   og	   byggja	   á	   þeim,	   hvort	   sem	   verið	   er	   að	   tala	   um	  
foreldra,	   kennara	   og/eða	   barnið.	   Ef	   aðeins	   er	   einblínt	   á	   veikleika	  
einstaklingsins	  þá	  dregur	  það	  úr	  honum	  og	  fjölskyldu	  hans	  og	  minni	  líkur	  eru	  
á	   farsælu	   samstarfi	   (Turnbull	   ofl.,	   2006).	   Þegar	   styrkleiki	   einstaklingsins	   er	  
nýttur	   erum	   við	   að	   gefa	   honum	   tækifæri	   á	   að	   efla	   sig	   en	   þannig	   á	   hann	  
möguleika	   á	   að	   ná	   sem	   bestum	   árangri.	   Öflugir	   einstaklingar	   eru	   betur	   í	  
stakk	  búnir	  að	  hafa	  áhrif	  á	  það	  sem	  þeir	  þurfa	  og	  vilja.	  Einnig	  eru	  þeir	  betur	  
tilbúnir	  að	  takast	  á	  við	  aðstæður	  og	  finna	  lausnir	  til	  þess	  að	  leysa	  vanda	  sem	  
fyrir	  hendi	  er.	  Í	  samvinnu	  við	  foreldra	  sem	  hafa	  styrk	  til	  þess	  að	  takast	  á	  við	  
þessa	  hluti	  er	  betur	  hægt	  að	  vinna	  að	  því	  sem	  er	  barninu	  fyrir	  bestu.	  Þannig	  
hafa	  báðir	  aðilar	  áhrif	  á	  styrk	  hvers	  annars	  og	  eflast	  sameiginlega	  (Turnbull	  
ofl.,	  2006).	  

Allar	   mikilvægar	   ákvarðanir	   er	   varða	   barnið	   verða	   að	   vera	   teknar	   í	  
samráði	   við	   foreldra	   og	   skólinn	   verður	   að	   taka	   tillit	   til	   misjafnra	   viðhorfa	  
þeirra.	   Ekki	   er	   alltaf	   auðvelt	   fyrir	   foreldra	   að	   nálgast	   skólann,	   sérstaklega	  
þegar	  eitthvað	  bjátar	   á	  og	   verður	   skólinn	  að	  vera	   tilbúinn	  að	  bregðast	   við	  
því	   (Danforth	  &	  Smith,	  2005;	  Rúnar	  Sigþórsson	  ofl.,	  1999).	  Mjög	  mikilvægt	  

er	  að	  foreldrar	  fylgist	  vel	  með	  skólagöngu	  barna	  sinna,	   líðan	  þeirra	   í	  skóla,	  
námsárangri	   og	   framförum	   enda	   er	   það	   hluti	   ábygðar	   þeirra.	   Einnig	   er	   á	  
ábyrgð	   þeirra	   að	   upplýsa	   skólann	   um	   alla	   þá	   þætti	   sem	   áhrif	   geta	   haft	   á	  
velferð	  barnsins.	  

Eftir	   því	   sem	   þátttaka	   foreldra	   er	   meiri	   á	   sviði	   viðfangsefna	   tengdum	  
námi	  og	  kennslu,	  því	  meiri	  áhrif	  hefur	  hún	  á	  námsárangur	  og	  þroska	  barna.	  
Þess	   vegna	   er	   mikilvægt	   	   fyrir	   alla	   aðila,	   að	   setja	   sér	   raunhæf	  markmið	   í	  
samstarfinu.	   Engu	   að	   síður	   er	   mikilvægt	   að	   gera	   sér	   grein	   fyrir	   þeirri	  
staðreynd	   að	   tími	   foreldra	   og	   kennara	   er	   takmarkaður	   og	   því	   áríðandi	   að	  
verja	  honum	  á	  þann	  veg	  að	  sem	  bestur	  árangur	  náist.	  Foreldrum	  er	  annt	  um	  
börn	  sín	  og	  vilja	  að	  þau	  taki	  framförum	  í	  námi	  og	  því	  er	  eðlilegt	  að	  þeir	  leggi	  
áherslu	   á	   að	   fá	   að	   fylgjast	   með	   og	   hafa	   áhrif	   á	   vinnubrögð	   skólans.	  
Mikilvægt	   er	   að	   skólar	   átti	   sig	   á	   mikilvægi	   þess	   að	   koma	   til	   móts	   við	  
væntingar	   foreldra	  og	  byggja	  upp	  samstarf	  sem	  einkennist	  af	  samvinnu	  og	  
samábyrgð	   (Rúnar	   Sigþórsson	   ofl.,	   1999;	   Turnbull	   ofl.,	   2006;	   Danforth	   &	  
Smith,	   2005).	   Starfsfólk	   skóla	   verða	   jafnframt	   að	   gera	   ráð	   fyrir	   að	   viðhorf	  
foreldra	   geta	   verið	   misjöfn	   og	   jafnvel	   stangast	   á	   við	   markmið	   og	   viðhorf	  
skólans.	  En	  mikilvægast	  er	  að	  taka	  vel	  á	  móti	  foreldrum,	  hlusta	  á	  þá	  og	  bera	  
virðingu	  fyrir	  ólíkum	  sjónarmiðum	  þeirra.	  Foreldrar	  koma	  úr	  öllum	  stéttum	  
samfélagsins,	   hafa	   mismunandi	   bakgrunn	   og	   tilheyra	   ólíkum	   trúarhópum.	  
Börn	   búa	   við	  mismunandi	   fjölskylduform	  og	   ber	   að	   virða	   það	   eins	   og	   það	  
kemur	  fyrir.	  Allt	  eru	  þetta	  þættir	  sem	  hafa	  áhrif	  á	  barnið	  og	  foreldra	  þess	  og	  
skipta	  máli	   þegar	   barnið	   er	   skoðað	   heildrænt	   (Turnbull	   ofl.,	   2006;	   Nanna	  
Kristín	  Christiansen.	  2010).	   	   Samstarf	  heimilis	  og	   skóla	  getur	  því	  haft	  mikil	  
áhrif	   á	   hvernig	   barninu	   vegnar,	   bæði	   heima	   fyrir	   og	   í	   skólanum	   en	   gott	  
samstarf	  eykur	  verulegar	  líkur	  á	  því	  að	  vel	  til	  takist	  með	  þá	  vinnu	  sem	  fyrir	  
höndum	  er	   í	   skólanum	  (Sapon-‐Shevin,	  2007;	   Ingibjörg	  Auðunsdóttir,	  2007;	  
Turnbull	  ofl.,	  2006;	  Hafdís	  Guðjónsdóttir	  ofl.	  2005).	   Jafnframt	  er	  mikilvægt	  
að	  miðla	  upplýsingum	  til	  foreldra	  svo	  þeir	  séu	  betur	  í	  stakk	  búnir	  til	  að	  taka	  
þátt	  í	  mótun	  skólasamfélagsins.	  	  

Menntun	   barna	   er	   sameiginleg	   ábyrgð	   skóla	   og	   heimila	   og	   ef	   við	  
hjálpumst	   að	   aukast	   líkur	   á	   góðu	   gengi	   hvers	   einstaklings	   í	   námi	   og	   starfi	  
(Epstein,	   1995).	   Þegar	   gott	   upplýsingarflæði	   er	   á	  milli	   heimilis	   og	   skóla	  þá	  
eru	  báðir	  aðilar	  öruggir.	  Öryggir	  foreldrar	  eru	  öflugir	  í	  samstarfi	  við	  skólann	  
og	   eru	   tilbúnir	   að	   takast	   á	   við	   sameiginleg	   verkefni	  með	   skólanum.	   Þegar	  
skóli	   og	   foreldrar	   vinna	   vel	   saman	   þá	   hefur	   það	   góð	   áhrif	   á	   velferð	   og	  
vellíðan	   nemenda	   (Turnbull	   ofl.,	   2006;	   Danforth	   &	   Smith,	   2005).	   Hagur	  
barnsins	   er	   í	   fyrirrúmi	   og	   nauðsynlegt	   er	   að	   byggt	   sé	   á	   styrk	   þess	   sem	  og	  
foreldra,	   ásamt	   því	   að	   fylgt	   er	   þeirri	   stefnu	   sem	   skólinn	   hefur	   sett	   sér.	  
Skilaboð	   frá	  mörgum	  kennurum,	   foreldrum	  og	  skólastjórnendum	  eru	  bæði	  

trú	  á	  og	  ósk	  um	  þátttöku	  foreldra	  í	  skólastarfi.	  Samstarf	  heimila	  og	  skóla	  er	  
grunnur	   að	   vellíðan	   nemenda	   og	   er	   ekki	   byggt	   á	   einum	   degi.	   Þróun	  
samstarfs	   er	   ferli	   sem	   tekur	   tíma	   og	   er	   þáttur	   í	   skólaþróun	   hvers	   skóla	  
(Rúnar	  Sigþórsson	  ofl,	  1999;	  Epstein,	  1995).	  Samstarf	  er	  ferli	  sem	  mun	  vara	  
meðan	  barnið	  er	  í	  skóla.	  Samstarf	  heimilis	  og	  skóla	  er	  afar	  mikilvægt	  og	  tel	  
ég	  að	  hægt	  sé	  að	  gera	  ennþá	  betur	  í	  þeim	  efnum	  en	  gert	  er	  í	  dag.	  	  Mikilvægt	  
er	   að	   nýta	   þann	   auð	   sem	   felst	   í	   traustu	   samstarfi	   við	   foreldra	   og	   fagna	  
athugasemdum	  þeirra	  og	  gagnrýni	  (Rúnar	  Sigþórsson	  ofl.,	  1999).	  	  

Fræðimönnum	   ber	   saman	   um	   mikilvægi	   samstarfs	   heimila	   og	   skóla	  
vegna	   áhrifa	   sem	   slíkt	   samstarf	   getur	   haft	   á	   líðan,	   þroska	   og	   árangur	  
nemenda	  og	  starfið	   í	  skólanum	  (Epstein	  1995;	  Rúnar	  Sigþórsson	  ofl.,	  1999;	  
Ingibjörg	  Auðunsdóttir,	   2007).	   Stuðningur	  milli	   skóla	  og	   foreldra	  er	   jafnvel	  
talinn	  ein	  forsenda	  þess	  að	  markmið	  um	  skóla	  án	  aðgreiningar	  nái	  fram	  að	  
ganga.	   Samstarf	   við	   foreldra	   og	   stöðug	   samskipti	   við	   heimilin	   er	   talið	  
grundvallaratriði	   (Meijer,	   2003;	   Jóhanna	   Karlsdóttir	   og	   Hafdís	  
Guðjónsdóttir,	   2010).	   Til	   þess	   að	   foreldrar	   geti	   verið	   virkir	   þátttakendur	   í	  
skólsamfélaginu	   þá	   verða	   skólar	   að	   upplýsa	   þá	   um	   alla	   þætti	   er	   snúa	   að	  
þeirra	   barni	   og	   hlutverki	   þeirra	   í	   skólasamfélagi.	   Skólar	   stýra	  
upplýsingaflæði	  til	  foreldra	  og	  þar	  sem	  foreldrar	  eru	  ekki	  virkir	  í	  samstarfi	  þá	  
er	   vitneskja	   þeirra	   takmörkuð.	   Turnbull	   og	   félagar	   (2006)	   leggja	   mikla	  
áherslu	   á	   að	   þeir	   sem	   í	   samstarfi	   eiga,	   kortleggi	   hlutverk	   hvor	   annars	   í	  
samstarfinu	  þannig	  að	  báðir	  aðilar	  viti	  til	  hvers	  er	  ætlast	  af	  þeim.	  Samstarf	  
við	   foreldra	  er	  rauður	  þráður	  alls	  samstarfs	  þegar	  nemendur	  eiga	   í	  hlut	  og	  
farsælt	   foreldrasamstarf	   stuðlar	   að	   aukinni	   færni	   nemandans	   og	   vellíðan	  
hans.	   Í	   hugmyndafræði	   um	   skóla	   án	   aðgreiningar	   ber	   að	   leggja	   áherslu	   á	  
gagnkvæm	   tengsl	   fjölskyldna	   og	   skóla	   ásamt	   þátttöku	   foreldra	   (Ferguson,	  
2006).	  

Hér	   á	   undan	   hef	   ég	   fjallað	   um	   samstarf,	   skilgreiningu	   á	   hugtakinu	   og	  
þætti	   því	   tengdu.	   Ég	   hef	   kynnt	   hugmyndir	   um	   samfellu	   skólastiga	   og	  
mikilvægi	   samstarfs	   starfsfólks	   tveggja	   skólastiga,	   leik-‐	   og	   grunnskóla.	  Von	  
mín	  er	  að	  sú	  umfjöllun	  auki	  skilning	  á	  nauðsyn	  samstarfs	  leik-‐	  og	  grunnskóla	  
og	   þeim	   þáttum	   sem	   huga	   þarf	   að	   þegar	   verið	   er	   að	   skoða	   samstarf	  
skólastiga	  og	  bæta	  samstarf	  við	  foreldra.	  Ég	  hef	  valið	  að	  fjalla	  um	  samstarf	  
um	  lestrarnám	  barna	  sem	  dæmi	  um	  einn	  þátt	   í	  útfærslu	  á	  samstarfi.	  Hér	  á	  
eftir	   verður	   fjallað	  um	   lestur	   í	   samstarfi,	   þróun	   lesturs	   kynnt	  og	   ígrunduð.	  
Bent	  verður	  á	   leiðir	  og	  hugmyndir	   kynntar	   sem	  hjálpað	  geta	   foreldrum	  og	  
kennurum	   í	   samstarfi	   og	   mögulega	   aukið	   áhuga	   foreldra	   á	   þátttöku	   í	  
lestrarkennslu	  barna.	  

4 Lesum	  saman	  

Viðfangsefni	   þessa	   kafla	   er	   að	   kynna	   og	   fjalla	   um	   lestur	   og	   útfærslu	   á	  
samstarfi	   í	   lestrarkennslu	   barna.	   Þegar	   fjallað	   er	   um	   samstarf	   starfsfólks	  
tveggja	  skólastiga,	  leikskóla	  og	  grunnskóla,	  er	  ekki	  hjá	  því	  komist	  að	  skoða	  á	  
hvaða	   hátt	   hægt	   er	   að	   vinna	   saman	   með	   lestur	   og	   lestrarkennslu.	  
Næmiskeið	   barna	   varðandi	   lestrarþróun	   liggur	   á	   báðum	   þessum	  
skólastigum	  og	  er	  því	  mikilvægt	  að	  starfsfólk	  beggja	  skólastiga	  og	  foreldrar	  
séu	  upplýst	  um	  þróun	  lesturs	  og	  þær	  aðstæður	  sem	  hvetja	  börnin	  áfram	  og	  
bæta	  færni	  þeirra	  (Burns,	  Griffin	  og	  Snow,	  1999).	  Samstarf	  foreldra	  og	  skóla	  
er	   grunnurinn	   að	   farsælu	   lestrarnámi	   barna	   og	   mikilvægt	   er	   að	   kennarar	  
upplýsi	  foreldra	  um	  nauðsyn	  lesturs,	  leiðbeini	  þeim	  og	  bendi	  á	  leiðir	  til	  þess	  
að	  hjálpa	  barninu	  að	  ná	  þessari	  mikilvægu	  færni.	  Til	  þess	  að	  afla	  upplýsinga	  
er	  mikilvægt	  að	  huga	  að	  grunnþáttum	   lesturs	  og	  þeirri	   færni	   sem	   liggur	   til	  
grundvallar	   lestri.	   Einnig	   þarf	   að	   átta	   sig	   á	   mikilvægi	   lesturs	   og	   hvaða	  
þýðingu	   þessi	   færni	   hefur	   fyrir	   einstaklinginn.	   Lestur	   er	   undirstaða	  
þekkingar	  og	  þekking	  er	  það	  sem	  allt	  nám	  byggir	  á.	  

Í	   Aðalnámsskrá	   grunnskóla	   (2011)	  og	   í	  Aðalnámskrá	   leikskóla	   (2011)	   er	  
lögð	   áhersla	   á	  mikilvægi	   lesturs	   og	   að	   börn	   nái	   sem	   bestum	   tökum	   á	   því	  
ferli.	  Góð	  lestrarfærni	  er	  mikilvæg	  til	  þess	  að	  einstaklingar	  geti	  tekið	  virkan	  
þátt	   í	   samfélaginu	   og	   lestrarkunnátta	   er	   ein	   undirstaða	   almennrar	  
menntunar.	   Það	   skiptir	   því	   miklu	   máli	   að	   börn	   nái	   tökum	   á	   ákveðinni	  
lestrarfærni	   til	   þess	   að	   getað	  notað	   í	   samskiptum,	   í	   námi,	   fyrir	   sig	   sjálf	   og	  
fyrir	   samfélagið	   allt.	   Lestur	   gerir	   okkur	   kleift	   að	   nota	   tungumálið	   á	  marga	  
vegu	   því	   við	   hugsum	   og	   lærum	   í	   gegnum	   tungumálið.	   Nám	   og	   samskipti	  
byggjast	  á	  lestri	  því	  allsstaðar	  í	  samfélaginu	  eru	  stafir,	  rituð	  orð,	  upplýsingar	  
og/eða	  skilaboð	  sem	  krefjast	  þess	  að	  einstaklingur	  hafi	  færni	  til	  þess	  að	  geta	  
meðtekið	   (Burns,	   Griffin	   og	   Snow,	   1999).	   Það	   er	   ekki	   sjálfgefið	   að	  
einstaklingur	  sé	  fær	  um	  að	  lesa	  og	  eru	  fjölmargir	  þættir	  sem	  spila	  þar	  saman	  
og	   ákveðið	   ferli	   sem	   á	   sér	   stað.	   Lestur	   er	   ferli	   sem	   á	   sér	   stað	   þegar	  
einstaklingur	   breytir	   bókstöfum	   í	   hljóð,	   til	   þess	   að	   skilja	   ritmálið	   (Höien	  &	  
Lundberg,	  2000).	  Lestur	  krefst	  þess	  að	  umskráning	  sé	  góð	  þ.e.	  að	  orðum	  sé	  
skipt	   niður	   í	  málhljóð,	   við	   sjáum	  orð	   sem	  við	   þekkjum	  og	   vitum	  hvað	  þau	  
þýða.	  Þannig	  er	  hægt,	  með	  lestri,	  að	  móttaka	  skilaboð	  og	  bregðast	  við	  þeim.	  
Lesskilningur	  þarf	  að	  vera	  fyrir	  hendi	  því	  ef	  skilningur	  er	  ekki	  til	  staðar	  veit	  
einstaklingurinn	   ekki	   hvað	   lesið	   er	   um	   og	   getur	   ekki	   tengt	   það	   eigin	  
reynsluheimi.	  Orðin	  verða	  aðeins	  bókstafir	  á	  blaði	  í	  stað	  aukinnar	  þekkingar	  

sem	   lesturinn	  veitir	   (Nation,	  2006).	  Það	  er	   ljóst	  að	   lestur	  er	   sá	  þáttur	   sem	  
menntun	  byggist	   á	  og	  því	   er	  mikilvægt	  að	  gera	   sem	   flestum	  kleift	   að	  geta	  
náð	  þessari	  færni.	  

Lestur	   er	   einn	   grunnþáttur	   þekkingaröflunar	   í	   lífi	   hvers	   einstaklings	   og	  
því	   mikilvægt	   að	   vera	   læs.	   Lestrarnám	   felst	   í	   því	   að	   tileinka	   sér	   lestur	   og	  
læra	   að	   lesa.	   Undirstaða	   lestrarnáms	   er	   samstarf	   heimilis	   og	   skóla	   en	  
óformleg	  lestrarkennsla	  byrjar	  hjá	  foreldrum	  og	  öðrum	  uppalendum	  frá	  því	  
að	  barn	  er	  mjög	  ungt	   (Burns,	  Griffin	  og	  Snow,	  1999).	  Það	  er	  ekki	  sjálfgefið	  
að	  einstaklingur	  verði	  fær	  um	  að	  lesa	  og	  eru	  fjölmargir	  þættir	  sem	  spila	  þar	  
saman	   en	   með	   góðu	   samstarfi	   við	   foreldra	   og	   aukinni	   þátttöku	   þeirra	   í	  
lestrarkennslu	   er	   verið	   að	   bæta	   gæði	   og	   möguleika	   barna	   til	   farsæls	  
lestrarnáms.	   Til	   þess	   að	   foreldrar	   geti	   aukið	  þátttöku	   sína	  er	  mikilvægt	   að	  
þeir	   séu	   vel	   upplýstir	   um	  þróun	   lesturs	   og	   þá	  þætti	   sem	  þeir	   geta	   lagt	   að	  
mörkum	   til	   þess	   að	   aðstoða	   barn	   sitt	   í	   lestrarnáminu.	   Af	   þessu	   má	   sjá	  
mikilvægi	   þess	   að	   auka	   þátttöku	   foreldra	   í	   lestrakennslu	   barna	   og	   hjálpa	  
þeim	  að	  vera	  færari	   til	  þess	  að	  taka	  að	  sér	  þetta	  mikilvæga	  verkefni.	  En	  til	  
þess	  að	  auka	  skilning	  og	  þátttöku	  foreldra	  er	  gott	  að	  skoða	  skilgreiningar	  á	  
lestri	  til	  þess	  að	  átta	  sig	  betur	  á	  lestrarþróuninni.	  	  

4.1 Hvað	  er	  lestur?	  

Lestur	  er	  einstaklingsbundin,	  lærð	  færni	  sem	  krefst	  þjálfunar	  og	  þróast	  stig	  
af	  stigi.	  Sumir	  læra	  lestur	  mjög	  auðveldlega	  meðan	  aðrir	  eiga	  erfiðara	  með	  
það	  og	  enn	  aðrir	  ná	  ekki	  góðum	  tökum	  á	  því.	  Hvernig	  barni	  gengur	  að	  byrja	  
að	   læra	  að	   lesa	  gefur	  vísbendingu	  um	  það	  hvernig	  því	  vegnar	  síðar	  (Burns,	  
Griffin	   og	   Snow,	   1999).	   Sá	   sem	   nær	   strax	   góðum	   tökum	   á	   að	   lesa	   og	   les	  
mikið,	  fræðist	  um	  margt	  og	  sjálfsmyndin	  styrkist.	  Miklu	  máli	  skiptir	  að	  lestur	  
verði	  ánægjuleg	  reynsla	  fyrir	  barnið	  og	  mikilvægt	  er	  að	  börnum	  finnist	  þau	  
ráða	  við	  viðfangsefnið.	  	  

Til	  þess	  að	  geta	  kennt	  lestur	  og	  skilið	  það	  ferli	  sem	  á	  sér	  stað	  þegar	  börn	  
læra	  að	  lesa	  er	  mikilvægt	  að	  þekkja	  lestrarþróunina.	  Ýmsar	  kenningar	  eru	  til	  
um	   lestur	   og	   lestrarþróun	   og	   hafa	   margir	   fræðimenn	   rannsakað	   þennan	  
þátt.	  Rannsóknir	  sýna	  að	  lestur,	  ritun	  og	  talmál	  þróast	  samhliða	  og	  í	  nánum	  
tengslum	  hvert	  við	  annað	  í	  skapandi	  umhverfi.	  Mikill	  einstaklingsmunur	  er	  á	  
áhuga	   barna	   á	   lestri	   og	   verður	   að	   hafa	   það	   í	   huga	   þegar	   þróun	   lesturs	   er	  
skoðað.	   Þau	   börn	   sem	   hafa	   slaka	   færni	   í	   grunnþáttum	   lesturs	  munu	   hafa	  
minni	  möguleika	  á	  að	  efla	  grundvallarfærni	  (Torgesen,	  2005).	  Lestur	  er	  eitt	  
öflugasta	   tækið	   til	   að	   byggja	   upp	   orðaforða	   og	   ef	   barn	   nær	   ekki	   tökum	   á	  
lestri	   þá	   eru	   margir	   mikilvægir	   þættir	   sem	   það	   fer	   á	   mis	   við.	   Lestur	   er	  
víxlverkandi	  ferli	  sem	  byggist	  á	  æfingu,	  því	  meiri	  færni	  sem	  barnið	  hefur	  að	  

byggja	   á,	   því	   árangursríkari	   verður	   lestrarþróun	   þess	   (Torgesen,	   2005).	  
Mikilvægt	  er	  að	   foreldrar	  staldri	  við	  og	  átti	   sig	  á	  þessum	  þætti	  því	  æfingin	  
fer	   að	   að	   stórum	   hluta	   fram	   heima	   hjá	   barninu.	   Ákveðnir	   þættir	   hafa	  
forspárgildi	  varðandi	  lestur	  og	  er	  gott	  að	  hafa	  þá	  í	  huga	  þegar	  unnið	  er	  með	  
lestur	  og	  þætti	  honum	  tengdum.	  Þessir	  þættir	  eru	  (Snowling	  &	  Stackhouse,	  
2006):	  

• Hljóðkerfisvitund	  -‐	  sérstaklega	  hæfileikinn	  við	  að	  stjórna	  stöku	  hljóði	  
innan	  setninga.	  

• Stafakunnátta	   -‐	  hæfileikinn	   til	  að	   læra	  stafi	  hefur	  mikil	  áhrif	  á	   lestur	  
sérstaklega	   fyrstu	   tvö	   árin.	   Það	   er	   samspil	   milli	   stafakunnáttu	   og	  
hljóðkerfisvitundar.	  

• Munnleg	   skammtímaminni	   -‐	   hæfileikinn	   sem	   felur	   í	   sér	   að	   geta	  
endurheimt	  tölur	  eða	  orðarunur	  og	  langar	  setningar.	  	  	  

• Nefnuhraði	  -‐	  sem	  er	  hæfileikinn	  að	  nefna	  hluti	  hratt	  jafnt	  innan	  stafa,	  
númera	  eða	  hluta.	  

• Talhraði	  -‐	  hraðinn	  við	  að	  nefna	  orð	  hefur	  áhrif	  á	  lestur.	   	  

• Málkunnátta	  -‐	  sem	  felur	  í	  sér	  málfræðivitund	  og	  orðaforða.	  

• Fjölskyldusaga	   -‐	   börn	   frá	   fjölskyldum	   með	   sögu	   um	   dyslexíu	   eru	   í	  
áhættuhópi	  því	  hún	  getur	  verið	  ættgeng.	  	  

Lestur	   er	   hluti	   af	   málinu	   og	   því	   er	   mikilvægt	   að	   mál	   og	   málörvun	   sé	  
rauður	   þráður	   í	   námi	   leik-‐	   og	   grunnskólabarna.	   Ýmsir	   þættir	   eru	  
áhættuþættir	   varðandi	   lestur	   og	   er	   því	  mikilvægt	   að	   leikskólakennarar	   og	  
foreldrar	   séu	   upplýstir	   um	   hlutverk	   sitt	   í	   lestrarkennslu	   (Muter,	   2003).	  
Mikilvægt	  er	  að	  þeir	  þekki	  til	  þeirra	  þátta	  sem	  hafa	  forspárgildi	  um	  lestur	  og	  
geti	  brugðist	  við	  þeim.	  Einn	  þátturinn	  sem	  hefur	  forspárgildi	  varðandi	  lestur	  
er	  stafakunnátta	  og	  er	  mikilvægt	  að	  sá	  þáttur	  sé	  kannaður	  hjá	  börnum	  sem	  
eru	  að	  færast	  milli	  leik-‐	  og	  grunnskóla.	  Einnig	  er	  einstaklingsmunur	  á	  áhuga	  
barna	  á	  lestri	  og	  börn	  sem	  hafa	  slaka	  færni	  í	  grunnþáttum	  lesturs	  hafa	  minni	  
möguleika	  á	  að	  efla	  grundvallarfærni	  sína	  (Torgesen,	  2005;	  Snowling,	  2006).	  
Alvarlegir	   talerfiðleikar	   sem	  barnið	   hefur	   ekki	   komist	   yfir	   þegar	   það	   hefur	  
skólagöngu	  eru	   líklegir	   til	  að	  valda	  erfiðleikum	  með	   lestur	  hvort	   sem	  þeim	  
fylgja	  víðtæk	  málvandamál	  eða	  ekki	  (Stackhouse,	  2006).	  

Ýmsar	   kenningar	   eru	   til	   um	   lestur	   og	   lestrarþróun.	   Lestrarlíkön	   eru	  
myndrænar	  skilgreiningar	  á	  því	  sem	  gerist	   í	  hugarferlinu	  við	   lestur	  og	  hafa	  
rannsakendur	   reynt	   að	   varpa	   ljósi	   á	   það	   með	   hugmyndum	   sínum.	  
Hugmyndum	   um	   skilning	   á	   töluðu	   og	   rituðu	   máli	   er	   oftast	   skipt	   í	  
mismunandi	  leiðir	  eftir	  því	  hvaða	  aðferð	  er	  notuð	  til	  að	  lesa	  orð	  og	  texta,	  í	  
hvaða	  röð	  lesturinn	  á	  sér	  stað	  og	  hver	  tilgangurinn	  er.	  Flestar	  skilgreiningar	  

á	   lestri	   falla	   í	   tvo	   meginflokka,	   annarsvegar	   eru	   skilgreiningar	   sem	   leggja	  
áherslu	  á	  að	  lestur	  sé	  fólginn	  í	  umskráningu	  skriftákna	  í	  hljóð	  stafa	  og	  orða	  
en	  hins	   að	   lestur	   feli	   í	   sér	   að	   greina	  merkingu	   textans.	   Þessir	   tveir	   flokkar	  
skilgreininga	   byggja	   á	  mismunandi	   forsendum	   en	   lestrarlíkan	   verður	   til	   út	  
frá	  ákveðinni	  kenningu	  um	  lestur	  sem	  tekur	  mið	  af	  því	  hugarstarfi	  sem	  talið	  
er	  að	  eigi	  sér	  stað	  hjá	  einstaklingi	  þegar	  hann	   les	   (Rannveig	   Jóhannsdóttir,	  
2007).	   Lestrarlíkönum	  er	  oft	   skipt	   í	  þrjár	  mismunandi	   leiðir	  eftir	  því	  hvaða	  
aðferð	  er	  valin	  til	  að	  lesa	  orð	  og	  texta,	  í	  hvaða	  röð	  úrvinnslan	  á	  sér	  stað	  og	  í	  
hvaða	  tilgangi	  er	  lesið	  (Stackhouse,	  	  2006):	  

• Umskráningarlíkanið	  (Bottom	  up)	  gerir	  ráð	  fyrir	  að	  skilningur	  á	  töluðu	  
og	   rituðu	   máli	   fari	   fram	   samkvæmt	   stigskiptu	   ferli	   sem	   hefst	   á	  
sjónrænu	   eða	   heyrnrænu	   áreiti.	   Unnið	   er	   út	   frá	   hljóðkerfisvitund,	  
stafaþekkingu,	  orðum	  og	  merkingu	  þeirra.	  

• Merkingarlíkanið	   (Top	  down);	  gerir	  ráð	  fyrir	  að	  ferlið	  sé	   í	  gagnstæða	  
átt	   við	   umskráningarlíkanið.	   Það	   byggir	   á	   því	   að	   unnið	   sé	  
sundurgreinandi,	   frá	   heild	   til	   eininga.	   Lögð	   er	   áhersla	   á	   mikilvægi	  
innihaldsins	  og	  merkingarleit	  lesandans.	  

• Samvirknilíkön	   (Interactive	  model)	   sýna	   vel	   það	   ferli	   sem	   á	   sér	   stað	  
við	   lestur	   og	   leggur	   áherslu	   á	   samvirkni	   margra	   þátta	   í	   stað	   eins	  
ákveðins	   kerfis.	   Lögð	   er	   áhersla	   á	   að	   lestur	   sé	   víxlverkandi	   og	  
gagnvirkt	  ferli.	  	  

Lestur	  þróast	  í	  stigum	  og	  ljóst	  er	  að	  einstaklingar	  fara	  mismunandi	  hratt	  
gegnum	   ólík	   stig	   lestrarþróunar.	   Stigin	   spanna	   færni	   barnsins	   frá	   því	   það	  
þekkir	  myndir	   og	   orðmyndir	   til	   þess	   að	   það	   getur	   umskráð	  og	   lesið	   ný	   og	  
óþekkt	   orð	   óháð	   því	   hvernig	   þau	   eru	   stafsett	   (Rannveig	   Jóhannsdóttir,	  
1997).	   Þekking	   á	   stigum	   lestrarþróunar	   gagnast	   bæði	   foreldrum	   og	  
kennurum	   því	   hún	   auðveldar	   þeim	   að	   átta	   sig	   á	   hvar	   barnið	   er	   statt	   í	  
þróuninni	   og	   hvernig	   taka	   á	   mið	   af	   hvatningu	   og	   leiðsögn	   (Rannveig	  
Jóhannsdóttir,	  2007).	  Þeir	  fræðimenn	  sem	  rannsakað	  hafa	  þróun	  lestur	  eru	  
flestir	  sammála	  um	  að	  einstaklingur	  þurfi	  að	  ná	  ákveðinni	   færni	  til	  þess	  að	  
geta	  þróað	  lestrarfærni	  sína.	  Fræðimenn	  á	  borð	  við	  Ehri,	  Frith	  og	  O´Donnell	  
&	  Wood	  styðja	  það	  og	   skipta	  þróun	   lesturs	   í	  nokkur	  mismunandi	   stig	  eftir	  
hugmyndafræði	  þeirra.	  Stig	   lestrarþróunar	  eru	  sett	   fram	   í	  þeim	  tilgangi	  að	  
auðvelda	   umræðuna	   um	   hvernig	   lestur	   þróast	   en	   einstaklingar	   fara	  
mismunandi	  hratt	  í	  gegnum	  stigin	  (Þóra	  Kristinsdóttir,	  2000).	  

Kenning	   Linneu	   C.	   Ehri	   um	   þróun	   lesturs	   felur	   í	   sér	   nákvæma	  
skilgreiningu	   á	   lestrarferlinu	   sem	   skiptist	   í	   fjögur	   stig	   (Ehri,	   2005).	   Hún	  
skoðar	  hvaða	   tengsl	  þurfa	  að	  eiga	   sér	   stað	  við	  að	   festa	  orð	   í	   sjónminni	  og	  
þekkja	   orð	   sjónrænt.	   Að	   þekkja	   orð	   sjónrænt	   felur	   í	   sér	   að	   muna	   hvaða	  

stafir	   eru	   í	   orðinu	   og	   geta	   aðgreint	   orð	   hvert	   frá	   öðru.	   Ritun	   gegnir	  
mikilvægu	  hlutverki	  í	  að	  byggja	  upp	  minni	  á	  orð	  og	  einnig	  leikni	  í	  að	  þekkja	  
orð	   (Ehri,	   2002;	   Ehri,	   2005).	   Kenning	   Utu	   Frith	   um	   þróun	   lesturs	   og	  
lestrarstiga	  hefur	  haft	  afgerandi	  áhrif	  við	  rannsóknir	  á	  leshömlun.	  Uta	  Frith	  
er	   rannsakandi	   sem	   er	   þekkt	   fyrir	   rannsóknir	   á	   lestri	   og	   stafsetningu,	   hún	  
skiptir	  þróun	   lesturs	   í	  þrjú	  stig	   (Stackhouse,	  2006;	  Snow	   ,	  Burns	  og	  Griffin,	  
1998).	   Fræðimennirnir	  Michael	   P.	   O´Donnell	   og	  Marge	  Wood,	   tala	   um	   að	  
lestrarþróunarstig	  séu	  sett	  fram	  í	  þeim	  tilgangi	  að	  auðvelda	  umræðuna	  um	  
hvernig	   lestur	   þróast.	   Í	   hugmyndum	   þeirra	   hefst	   þróun	   lesturs	   á	  
leikskólaaldri	   og	   tekur	   mið	   af	   þeim	   undirbúningsþáttum	   sem	   er	   forsenda	  
lestrarnáms	   að	   þeirra	   mati	   s.s.	   málörvun,	   orðaforða	   og	   tengslum	   rit-‐	   og	  
talmáls.	  Ljóst	  er	  að	  einstaklingarnir	  fara	  mismunandi	  hratt	  gegnum	  stigin	  og	  
eins	   getur	   mynstrið	   breyst	   í	   einstaka	   tilviki.	   O´Donnels	   og	  Wood	   tala	   um	  
fimm	   stig	   lestrarþróunar	   (Þóra	   Kristinsdóttir,	   2000;	   O´Donnell	   &	   Wood	  
1992).	   Þessar	  þrjár	  hugmyndir	  um	  þróun	   lesturs	   eru	   samsvarandi	   að	   vissu	  
marki	   og	   eiga	   sér	   hliðstæður	   hjá	   hverri	   annarri	   en	   í	   mismiklu	   magni.	  
Myndastig	  eru	  oftast	  fyrstu	  stigin	  en	  þá	  nota	  börn	  myndir	  og	  giska	  á	  orðin	  
út	  frá	  sjónrænu	  formi	  stafa	  og	  orða.	  En	  ekki	  er	  sjálfgefið	  að	   lestrarþróunin	  
gangi	   smurt	   fyrir	   sig	   þó	   svo	   hún	   geri	   það	   hjá	   flestum.	   Að	   læra	   að	   lesa	   er	  
flókið	   ferli	   og	  margir	   þættir	   þurfa	   að	   vinna	   saman	   því	   er	   gott,	   bæði	   fyrir	  
kennara	   og	   foreldra,	   að	   vera	   upplýst	   um	   þá	   þætti	   sem	   áhrif	   geta	   haft	   á	  
lestrarþróunina.	  

4.2 Að	  læra	  að	  lesa	  

Læsi	   þróast	   löngu	   áður	   en	   barn	   byrjar	   í	   grunnskóla	   en	   það	   felur	   í	   sér	  
frumþætti	  móðurmálsins,	   tal,	   hlustun,	   lestur	  og	   ritun.	   Læsi	  er	  þróunarferli	  
sem	   hefst	   í	   frumbernsku	   og	   heldur	   áfram	   allt	   lífið	   en	   grundvöllur	   þess	   er	  
lagður	  í	  umhverfi	  barnsins	  (Rannveig	  Jóhannsdóttir,	  1997).	  Hlutverk	  foreldra	  
í	   lestrarkennslu	   barnsins	   er	   stórt	   og	   má	   ekki	   vanmeta	   því	   lestur	   byggir	   á	  
tungumálinu	  sem	  það	  lærir	  í	  samskiptum	  og	  samveru	  við	  foreldra.	  Segja	  má	  
að	   undirbúningur	   lestrarnáms	   hefjist	   þannig	   strax	   á	   fyrstu	   ævimánuðum	  
barnsins	  eða	  um	  leið	  og	  barnið	  fer	  að	  gefa	  gaum	  að	  hljóðum	  í	  umhverfi	  sínu	  
og	  byggja	  upp	  eigið	  mál	  og	  málvitund.	  Í	  þessu	  sambandi	  skiptir	  miklu	  næmi	  
fyrir	   hljóðum	   tungumálsins,	   orðaforði,	   málskilningur	   og	   máltjáning.	  
Tungumálið	  er	  samofið	  öðrum	  þroskaþáttum	  barnsins	  og	  mál	  og	  málnotkun	  
þess	   örvar	   og	   endurspeglar	   almennan	   þroska	   þess	   (Hrafnhildur	  
Ragnarsdóttir,	  2004;	  Rannveig	   Jóhannsdóttir,	  1997).	  Málþroski	  barns	  eykst	  
ef	   hlustað	   er	   að	   það	   og	   talað	   við	   það,	   því	   kennt	   sem	   finna	  má	   í	   bókinni.	  
Einnig	   þegar	   því	   er	   kennt	   rím,	   vísur	   og	   þulur,	   það	   hvatt	   til	   að	   segja	   frá	  
atburðum,	   lesnar	   fyrir	   það	   sögur	   sem	   innihalda	   litríkt	   mál	   og	   góðan	  

orðaforða,	  rætt	  um	  sögurnar	  og	  útskýrð	  orð	  sem	  eru	  erfið	  og	  síðast	  en	  ekki	  
síst	  það	  hvatt	  til	  að	  spyrja	  um	  það	  sem	  það	  skilur	  ekki.	  Því	  betri	  málþroska	  
sem	  barn	  hefur,	  því	  betur	  er	  það	  í	  stakk	  búið	  til	  að	  takast	  á	  við	   lestrarnám	  
(Ásthildur	  Snorradóttir	  &	  Sigurlaug	  Jónsdóttir,	  2000).	  

Að	   ná	   tökum	   á	   tungumálinu	   og	   læra	   að	   lesa	   er	   áhrifarík	   upplifun	   sem	  
börn	  og	  foreldrar	  deila	  saman.	  	  Eitt	  helsta	  hlutverk	  foreldra	  í	  lestrarkennslu	  
er	  að	  örva	  málþroska	  barnsins,	  eiga	   í	  samræðum	  við	  það,	   lesa	  fyrir	  það	  og	  
vera	   góður	   hlustandi	   því	   einn	   þáttur	   í	   því	   að	   örva	   málþroska	   er	   að	   gefa	  
barninu	   tækifæri	   til	   þess	   að	   eiga	   samskipti	   þar	   sem	   talað	   er	   saman	   og	  
hlustað	   af	   athygli	   (Burns,	   Griffin	   og	   Snow,	   1999;	   Rannveig	   Jóhannsdóttir,	  
1997/2007).	   Aðrir	   þættir	   sem	   örva	  málþroska	   og	   flestir	   foreldrar	  ættu	   að	  
geta	  nýtt	  sér,	  eru	  til	  dæmis	  að	  syngja	  með	  því	  og	  kenna	  vísur,	  þulur	  gátur	  og	  
rím.	  Því	  betri	  málþroska	  sem	  barn	  hefur,	  því	  betur	  er	  það	  í	  stakk	  búið	  tilað	  
takast	   á	   við	   lestrarnám	   (Ásthildur	   Snorradóttir	   &	   Sigurlaug	   Jónsdóttir,	  
2000).	  Einn	  stærsti	  þátturinn	  í	  lestrarferlinu	  er	  að	  heyra	  aðra	  lesa	  ritað	  mál,	  
en	  mikilvægt	  er	  að	  lesa	  fyrir	  barnið	  en	  það	  styrkir	  og	  eflir	  orðaforða	  þess	  og	  
málvitund	   og	   bætir	   við	   þekkingu	   og	   reynslu.	   Barnið	   lærir	   ýmislegt	   sem	  
gagnast	  því	  í	  lestrarnámi,	  það	  lærir	  að	  skilja	  mun	  á	  talmáli	  og	  ritmáli,	  þjálfar	  
einbeitingu	   og	   hlustun	   og	   örvar	   sköpunargáfu,	   ímyndunarafl	   og	  
hugmyndaflug	  (Burns,	  Griffin	  &	  Snow,	  1999;	  Rannveig	  Jóhannsdóttir,	  2007).	  
Þegar	   lesið	   er	   fyrir	   barn	   gefur	   það	   tækifæri	   til	   gæðastundar	  með	   barninu	  
þannig	  skiptir	  það	  miklu	  máli	  að	  gefa	  sér	  tíma	  og	  haga	  aðstæðum	  þannig	  að	  
báðir	  aðilar	  njóti	  ánægjulegrar	  samverustundar.	  Þessi	  sameiginlega	  upplifun	  
getur	   orðið	   kveikja	   að	   áhugaverðum	   samræðum	   sem	   tengjast	   þáttum	  
daglegs	   lífs	   og/eða	   varða	   samskipti	   við	   aðra.	  Gott	   er	   að	   lesa	   sem	  mest	   af	  
fjölbreyttu	  efni	   fyrir	  barnið	  og	  þó	  svo	  að	  barnið	  sé	  farið	  að	   lesa	  auðveldan	  
texta	  ætti	   að	   halda	   áfram	  að	   lesa	   fyrir	   það	   flóknara	   efni	   þar	   til	   það	   hefur	  
náð	   tökum	   á	   að	   lesa	   sjálft	   texta	   sem	   hæfir	   þroska	   þess	   og	   vitsmunalegri	  
getu.	  Miklu	  skiptir	  að	  vekja	  áhuga	  barna	  á	  lestri	  og	  er	  mikilvægt	  að	  foreldrar	  
lesi	   og	   fari	   höndum	   um	   bækur,	   blöð	   og	   annað	   lesefni	   og	   það	   sé	   hluti	   af	  
daglegu	   lífi.	  Að	  ræða	  um	  það	  sem	  lesið	  er,	   til	  dæmis	  áhugaverða	  frétt	  eða	  
skemmtilega	   frásögn,	  og	  sýna	  þannig	  hvernig	  hægt	  er	  að	  afla	  margs	  konar	  
upplýsinga	  með	  lestri	  með	  því	  að	  segja	  barninu	  frá	  eða	  nota	  tækifærið	  til	  að	  
fletta	  upp	  þegar	  barnið	  spyr.	  Gott	  er	  að	  sýna	  áhuga	  á	  því	  lesefni	  sem	  barnið	  
fæst	  við	  hverju	  sinni	  en	  samræður	  og	  lestrarstundir	  með	  fjölskyldunni	  leggja	  
grunn	   að	   færni	   barnsins	   við	   lestur	   síðar	   meir	   (Rannveig	   Jóhannsdóttir,	  
2007).	   Það	   að	   læra	   að	   lesa	   er	   einstaklingsbundið	   þroskaferli	   þar	   sem	  
fjölmargir	   sálrænir,	   félagslegir	   og	   líffræðilegir	   þættir	   koma	   saman.	   Þeir	  
þættir	   sem	   getið	   hefur	   verið	   hér	   að	   ofan	   geta	   hjálpað	   foreldrum	  að	   skilja	  
hlutverk	  sitt	  í	  lestrarkennslu	  barnsins	  og	  sættast	  við	  það.	  

Lestrarnám	   hefst	   þegar	   barnið	   er	   á	   leikskólaaldri	   þó	   svo	   að	  
lestrarhugtakið	   sé	   ekki	  mikið	   notað	   innan	   leikskólans.	   Spurningin	   er	   hvort	  
það	   sé	   ekki	   ólík	   orðræða	   skólastiganna	   sem	  hefur	   þarna	   áhrif.	   Leikskólinn	  
notar	  önnur	  orð	  yfir	  fyrirbrigðið	  lestrarnám,	  sín	  eigin	  orð.	  Orð	  sem	  þeir	  sem	  
innan	   leikskólans	   vinna	   hafa	   yfir	   að	   ráða.	   Skólastigin	   þurfa	   að	   rýna	   sér	   til	  
gagns	  og	  halda	  áfram	  að	   tala	   saman	  og	  koma	  sér	  upp	  orðræðu	  sem	  bæði	  
skólastig	  eru	  sátt	  við.	  Í	  mínum	  huga	  byrjar	  lestrarkennsla	  í	  leikskóla	  og	  hann	  
stendur	   sig	   mjög	   vel	   í	   því	   verkefni.	   Samstarf	   skólastiga	   þarf	   að	   byggja	   á	  
orðræðu	  þar	  sem	  sami	  skilningur	  er	  fyrir	  hendi	  og	  er	  lestrarkennsla	  hluti	  af	  
því	  ferli.	  Í	  lestrarkennslu	  í	  leikskóla	  gefast	  tækifæri	  til	  þess	  að	  vinna	  með	  alla	  
þá	   þætti	   sem	   stuðla	   að	   farsælu	   lestrarnámi.	   Þar	   eru	   börnin	   á	   næmiskeiði	  
sínu	  til	  þess	  að	  tileinka	  sér	  hljóð,	  stafi,	  orð	  og	  tákn	  (Burns,	  Griffin	  &	  Snow,	  
1999).	  Hlutverk	  kennarans	  er	  stórt	  því	  hann	  stýrir	  því	  hvernig	  umhverfi	  hann	  
býður	  börnunum.	  Huga	  þarf	   að	  umhverfi	   skólans	  og	   sjá	   til	   þess	   að	  það	   sé	  
ríkt	  af	  bókstöfum	  og	  orðum	  sem	  eru	  aðgengileg	  og	  sýnileg	  barninu	  því	  það	  
hvetur	  það	  áfram.	  Að	  hafa	  aðgang	  að	  bókum,	  blaði	  og	  skriffærum	  til	  þess	  að	  
prófa	  sig	  áfram	  og	  reyna	  að	  mynda	  stafi	  og	  orð	  styrkir	  stöðu	  barnsins.	  Þessir	  
umhverfisþættir	   eru	   mikilvægir	   og	   sérhver	   kennari	   verður	   að	   átta	   sig	   á	  
mikilvægi	   þess.	   Þannig	   umhverfi	   virkar	   hvetjandi	   á	   barnið	   og	   gefur	   því	  
tækifæri	  til	  þess	  að	  reyna	  nýja	  kunnáttu	  og	  þróa	  sig	  áfram	  (Burns,	  Griffin	  &	  
Snow,	  1999).	  Hlutverk	   kennara	  og	   foreldra	   er	  mikilvægt	  þegar	   verið	  er	   að	  
lesa	  fyrir	  barnið;	  skoða	  þarf	  hvernig	  lesið	  er,	  staldra	  við	  og	  spyrja	  spurninga	  
úr	   efninu,	   ræða	   um	   efnið,	   tengja	   það	   raunveruleikanum	   o.s.frv.	   Einnig	   er	  
jákvætt	   að	   segja	   barninu	   frá	   eigin	   reynslu	   eða	   annarra	   úr	   bernsku	   en	  það	  
hvetur	  barnið	  til	  þess	  að	  gera	  slíkt	  hið	  sama.	  Gott	  getur	  verið	  að	  skrifa	  niður	  
frásagnir	  barna	  til	  að	  tengja	  saman	  frásögn	  og	  ritun	  og	  lesa	  síðar.	  Þannig	  er	  
verið	  að	  færa	  ritmál	  nær	  barninu	  og	  hjálpa	  því	  að	  átta	  sig	  á	  mikilvægi	  þess	  
(Burns,	   Griffin	   &	   Snow,	   1999).	   Allir	   þessir	   þættir	   geta	   hjálpað	  
leikskólakennurum	  til	  skilnings	  á	  mikilvægi	  þeirra	  í	  lestrarkennslu	  og	  þannig	  
aukið	  gæði	  samstarfs	  við	  grunnskólann.	  	  

Aðild	  og	  tengsl	  foreldra	  í	  skólastarfi	  er	  grundvallaratriði	  í	  velgengni	  skóla,	  
þáttur	  þeirra	  í	  samstarfi	  við	  skóla	  varðar	  allt	  nám	  barnsins	  og	  geta	  þeir	  haft	  
mikil	  áhrif	  með	  þátttöku	  sinni	  í	  lestrarkennslu	  þess	  (Danforth	  &	  Smith,	  2005;	  
Burns,	   Griffin	   &	   Snow,	   1999).	   Samstarfið	   verður	   að	   vera	   gott	   til	   þess	   að	  
barninu	  líði	  vel	  og	  tileinki	  sér	  nýja	  þekkingu.	  Börn	  læra	  best	  þegar	  þeim	  líður	  
vel	   og	   hafa	   áhuga	   og	   þegar	   sjálfsmynd	   þeirra	   er	   sterk	   og	   heilsteypt	   en	  
undirstaða	   náms	   er	   að	   barnið	   búi	   í	   öryggi	   við	   þá	   sem	   því	   þykir	   vænt	   um	  
(Turnbull	   ofl.,	   2006;	   Hafdís	   Guðjónsdóttir	   ofl.,	   2005).	   Ánægðir	   og	   vel	  
upplýstir	   foreldrar	   stuðla	   að	   góðu	   skólastarfi	   og	   gott	   skólastarf	   með	  
samstarfi	  foreldra	  gefur	  af	  sér	  ánægða	  foreldra.	  Af	  þessu	  má	  sjá	  að	  samstarf	  

heimilis	  og	  skóla	  er	  nauðsynlegt	  þegar	  barnið	  er	  að	  hefja	  lestrarnám	  sitt	  því	  
það	  hefur	  áhrif	  á	  áhuga	  barnsins	  og	  árangur	  og	  skapar	  öryggi	  fyrir	  barnið	  og	  
foreldra	   þess.	   Í	   skólastarfi	   eru	   fjölmargar	   leiðir	   mögulegar	   til	   að	   bæta	  
samstarf	  og	  hvetja	  til	  þátttöku,	  hér	  á	  eftir	  verða	  nokkrar	  þeirra	  kynntar	  og	  
ígrundaða.	  Um	  er	  að	  ræða	  tvær	  leiðir,	  önnur	  sem	  er	  til	  þess	  fallin	  að	  hvetja	  
foreldra	   til	   samstarfs	   við	   skóla	   og	   þáttöku	   í	   lestrarkennslu	   barna.	   Seinni	  
leiðin	  er	  hugsuð	  til	  að	  hvetja	  starfsfólk	  leik-‐	  og	  grunnskóla	  til	  samstarfs	  með	  
það	  að	  markmiði	  að	  bæði	  skólastig	  leggi	  sitt	  af	  mörkum	  í	  samstarfinu.	  

5 	  Leiðir	  í	  samstarfi	  

Gott	  samstarf	  er	  einn	  grunnurinn	  að	  farsælu	  skólastarfi	   leik-‐	  og	  grunnskóla	  
og	   fjallað	  hefur	   verið	  um	  mikilvægi	  þess	  hér	  á	  undan.	  Viðfangsefnið	  hefur	  
verið	   sett	   í	   fræðilegt	   samhengi	   og	   kynntar	   hafa	   verið	   hugmyndir	  
fræðimanna	  um	  samstarf	   sem	  aukið	  geta	   skilning	  á	  viðfangsefninu.	  Þessar	  
hugmyndir	   geta	   hjálpað	   okkur	   til	   þess	   að	   leita	   leiða	   í	   samstarfi	   starfsfólks	  
skólastiga	   sem	   og	   í	   foreldrasamstarfi.	   Aukið	   samstarf	   við	   foreldra	   og	  
upplýsingagjöf	  til	  þeirra	  ásamt	  auknum	  skilningi	  á	  efninu	  hjálpar	  foreldrum	  
til	   að	   átta	   sig	   betur	   á	   hlutverki	   sínu	   í	   skólasamfélaginu.	   Von	  mín	   er	   sú	   að	  
aukinn	  skilningur	  hvetji	  þá	  áfram	  og	  leiði	  þá	  til	  þátttöku	  í	  skólastarfi.	  	  

Að	   byrja	   í	   grunnskóla	   er	   mikilvægur	   áfangi	   í	   lífi	   barna	   og	   er	   fyrsti	  
skóladagurinn	   í	   hugum	  margra	   einn	   af	   eftirminnilegustu	   dögum	   ævinnar.	  
Foreldrar	   eru	   á	   þessum	   tíma	   lykilaðilar	   í	   heimi	   barna	   sinna,	   öryggisventill	  
þeirra	  og	  tengiliðir	  við	  nýjar	  og	  ókunnugar	  aðstæður.	  Foreldrar	  styðja	  barn	  
sitt	  á	  þessum	  tímamótum	  auk	  þess	  afð	  mynda	   tengingu	  á	  milli	  heimilis	  og	  
skóla.	  Á	  þessum	  tímapunkti	  eru	  miklar	   líkur	  á	  að	  barnið	  sé	  komið	  af	  stað	   í	  
lestrarferlinu	  og	  er	  því	  mikilvægt	  að	  styðja	  við	  það	  í	  framhaldinu.	  Þar	  getur	  
starfsfólk	   beggja	   skólastiga	   ásamt	   foreldrum	   hjálpast	   að	   og	   stutt	   hvert	  
annað.	   Lestur	   byggir	   á	   tungumálinu	   og	   er	   samofinn	   öllu	   því	   sem	   barnið	  
tekur	  sér	  fyrir	  hendur	  í	  leik	  og	  starfi,	  sama	  á	  hvaða	  skólastigi	  það	  er.	  Saman	  
geta	  leikskóli,	  grunnskóli	  og	  foreldrar	  stuðlað	  að	  aukinni	  málfærni	  barna	  og	  
byggt	  góðan	  grunn	  að	  lestrarfærni.	  	  

Ég	   lagði	  upp	  með	  tvær	  rannsóknarspurningar	  við	  vinnu	  þessa	  verkefnis;	  
fyrri	  rannsóknarspurningin	  snýr	  að	  þátttöku	  foreldra	  í	  skólastarfi	  og	  hvernig	  
við	  getum	  skapað	  tækifæri	  fyrir	  þá	  til	  þátttöku.	  Ég	  ákvað	  að	  tengja	  þátttöku	  
foreldra	   lestrarkennslu	   en	   þar	   gefast	   góð	   tækifæri	   til	   þess	   að	   auka	   áhuga	  
foreldra	  og	  hvetja	  þá	  áfram.	  Ákveðin	  námssvið	  eru	  undirstaða	  alls	  náms,	  þar	  
á	  meðal	  lestur	  og	  ritun	  og	  skarast	  þau	  öll	  á	  einn	  eða	  annan	  veg	  og	  haldast	  í	  
hendur	  við	   leik	  og	  daglegt	   líf	  barnsins.	  Ýmsar	   leiðir	  eru	   fyrir	   foreldra	   til	  að	  
vekja	   áhuga	   barnsins	   á	   lestri	   og	   ritmáli	   og	   eru	   þær	   ræddar	   í	   fjórða	   kafla.	  
Þegar	  áhugi	  barnsins	  er	  aukinn	  eru	  betri	  möguleikar	  á	  því	  að	  barnið	  læri	  og	  
verði	  færari	  í	  lestri.	  Fjallað	  hefur	  verið	  um	  mikilvægi	  samstarfs	  og	  taldar	  upp	  
nokkrar	   leiðir	  sem	  hjálpað	  geta	  foreldrum	  að	  styðja	  barnið	  til	  að	  það	  verði	  
móttækilegra	   fyrir	   komandi	   lestrarnámi.	   Til	   þess	   að	   stuðla	   að	   samstarfi	  
foreldra	   og	   skóla	   um	   lestrarnám	   hef	   ég	   sett	   saman	   kynningarrit	   fyrir	  
foreldra	  með	  hugmyndum	  sem	  þeir	  geta	  nýtt	  sér	  og	  verður	  það	  kynnt	  hér	  á	  

eftir	   (kafli	   5.1).	   Hugmyndin	   með	   kynningarritinu	   er	   að	   hvetja	   foreldra	   og	  
skóla	   til	   samstarfs	   um	   lestrarnám	   barna	   og	   kynna	   þeim	   leiðir	   sem	   geta	  
hjálpað	  þeim	  við	   lestrarkennslu.	  Skilningur	   foreldra	  á	  því	  hvernig	  þeir	  geta	  
stutt	   barn	   sitt	   við	   lestrarnámið	   verður	   þeim	   vonandi	   hvatning	   til	   að	   taka	  
þátt	  í	  því	  og	  styður	  þá	  í	  hlutverki	  sínu.	  

Seinni	   spurningin	   snýr	   að	   samstarfi	   leik-‐	   og	   grunnskóla	   og	   hvernig	   við	  
getum	  bætt	  það.	   Í	  efni	  þriðja	  kafla	  er	  að	   finna	  hugmyndir	   fræðimanna	  um	  
þetta	   efni	   og	   hvaða	   þætti	   liggja	   því	   til	   grundvallar.	   Grunnurinn	   að	   bættu	  
samstarfi	   er	   sameiginlegur	   skilningur	   á	   hugtakinu	   samstarf	   og	   þeim	  
hugtökum	  sem	  því	  tengjast.	  Þegar	  sameiginlegur	  skilningur	  er	  fyrir	  hendi	  þá	  
verður	  leiðin	  til	  farsæls	  samstarfs	  greiðfærari.	  Mikilvægt	  er	  að	  hver	  og	  einn	  
sé	  meðvitaður	  um	  hlutverk	  sitt	  í	  samstarfinu	  og	  að	  markmið	  samstarfsins	  sé	  
öllum	  ljós.	  Samstarfsaðilar	  verða	  að	  vera	  upplýstir	  um	  hlutverk	  allra	  og	  trúir	  
því	  markmiði	   sem	   sameiginlega	   var	   ákveðið.	   Samstarf	   leik-‐	   og	   grunnskóla	  
þarf	  að	  snúast	  um	  það	  hvernig	  starfsfólk	  beggja	  skólastiga	  vinnur	  saman	  að	  
því	  að	  leiða	  barnið	  í	  gegnum	  nám	  sitt	  á	  þeim	  tímamótum	  er	  það	  skiptir	  um	  
skólastig.	  Samstarf	  er	  flókið	  fyrirbæri	  eins	  og	  hefur	  verið	  rætt	  hér	  að	  framan	  
og	   krefst	   mikillar	   vinnu	   af	   öllum	   þeim	   sem	   að	   því	   koma.	   Skilgreina	   þarf	  
fjölmarga	  þætti	  og	  setja	  saman	  samstarfsáætlun	  þar	  sem	  markmið,	  leiðir	  og	  
framkvæmd	  eru	  skýrar.	  Hér	  á	  eftir	   (kafli	  5.2)	  verður	   fjallað	  nánar	  um	  bætt	  
gæði	  samstarfs,	  samstarfsáætlun	  kynnt	  og	  ígrunduð	  þar	  sem	  markmiðið	  er	  
að	   koma	   með	   hugmyndir	   um	   það	   hvernig	   við	   getum	   unnið	   að	   bættu	  
samstarfi	  leik-‐	  og	  grunnskóla.	  Að	  leita	  leiða	  í	  samstarfi	  er	  samstarfsverkefni	  
þeirra	  sem	  hlut	  eiga	  að	  máli,	  margar	  leiðir	  eru	  til	  aukins	  samstarf	  starfsfólks	  
tveggja	  skólastiga	  og	  til	  að	  hvetja	  til	  þátttöku	  í	  skólastarfi.	  Til	  að	  fá	  viðbrögð	  
við	   hugmyndum	  mínum	  þá	   leitaði	   ég	   í	   til	   leikskóla-‐	   og	   grunnskólakennara	  
sem	  og	   foreldra.	  Þannig	   taldi	  ég	  mig	  geta	  betur	   séð	  hvernig	  hægt	  væri	  að	  
nýta	  hugmyndirnar.	  

5.1 Kynningarrit	  

Fyrri	  leiðin	  sem	  kynnt	  verður	  er	  kynningarrit	  fyrir	  foreldra	  barna	  sem	  eru	  að	  
hefja	   nám	   í	   grunnskóla.	   Ég	   hef	   sett	   saman	   kynningarrit	   sem	  hefur	   það	   að	  
markmiði	  að	   styðja	   foreldra	  og	  vekja	  áhuga	  þeirra	  á	   lestrarnámi	  og	  benda	  
þeim	  á	  leiðir	  þannig	  að	  þeir	  séu	  betur	  meðvitaðir	  um	  lestur	  og	  lestrarþróun.	  
Aukinn	   skilningur	   foreldra	   á	   því	   hvernig	   þeir	   geta	   stutt	   barnið	   sitt	   í	  
lestrarnámi	  hvetur	  þá	  vonandi	  áfram	  til	  þess	  að	  taka	  þátt	  í	  því.	  Hugmyndin	  
er	  að	  foreldrar	  barna	  sem	  eru	  að	  hefja	  nám	  í	  grunnskóla	   fái	  kynningarritið	  
afhent,	   farið	   sé	   í	   gegnum	   það	   með	   þeim	   og	   það	   geti	   orðið	   til	   þess	   að	  
foreldrar	   fái	   áhuga	   á	   samstarfi	   við	   skólann.	   Efni	   þessa	   kynningarrits	   ætti	  

mögulega	  að	  skapa	  tækifæri	  fyrir	  foreldra	  til	  þátttöku	  í	  skólastarfi	  í	  gegnum	  
lestrarnám	  barna	  en	  eins	  og	  áður	  hefur	  komið	   fram	  þá	  geta	   foreldrar	  haft	  
mikil	  áhrif	  á	  lestrarnám	  barnsins	  með	  þátttöku	  sinni	  (Burns,	  Griffin	  &	  Snow,	  
1999).	  Mikilvægt	  er	  að	  huga	  vel	  að	  samstarfi	  við	  foreldra	  um	  lestrarnám	  því	  
stór	   hluti	   af	   því	   fer	   fram	   í	   samveru	   barna	   og	   foreldra.	   Kynningarritið	   væri	  
jafnvel	   hægt	   að	   kynna	   fyrir	   foreldrum	  elstu	   barna	   leikskóla	   en	   næmiskeið	  
barna	  varðandi	   lestrarþróun	   liggur	  á	  milli	  þessara	  skólastiga	   (Burns,	  Griffin	  
og	   Snow,	   1999).	   Mikilvægt	   er	   því	   að	   skólinn	   ásamt	   foreldrum	   finni	  
samstarfinu	   góðan	   farveg	   þar	   sem	   báðir	   aðilar	   eru	   sáttir	   (Turnbull	   ofl.,	  
2006).	  Ef	  til	  vill	  er	  notkun	  þessa	  kynningarrits	  ein	  leið	  til	  þess.	  	  

Eins	   og	   getið	   hefur	   verið	   um	   er	   menningarauður,	   samkvæmt	  
hugmyndum	   Bourdieu,	   oftast	   lagður	   á	   æskuheimili	   einstaklingsins.	  
Menningarauður	   hvers	   einstaklingsins	   mótar	   þannig	   viðhorf	   hans	   til	  
menntunar	   og	   virðingar	   fyrir	   henni	   (Gestur	   Guðmundsson,	   2008).	   Þessi	  
þáttur	  skiptir	  miklu	  máli	  þegar	  verið	  er	  að	  skapa	  aðstæður	  fyrir	   foreldra	  til	  
bættrar	   þátttöku	   og	   er	  mikilvægt	   að	   hafa	   í	   huga	   þegar	   verið	   er	   að	   hvetja	  
foreldra	   til	   samstarfs	   um	   lestrarnám	   barna.	   Aðstæður	   og	   aðbúnaður	   á	  
heimilum	  geta	  hvatt	  einstaklinginn	  áfram	  allt	  eftir	  því	  hver	  aðgangur	  hans	  er	  
að	  menningarauði.	  Menningarauður	  getur	  meðal	  annars	  falið	   í	  sér	  aðgengi	  
að	   bókum	   og	   umræðu	   um	   mennta-‐,	   menningar-‐,	   og	   þjóðfélagsmál.	   Þessi	  
þáttur	   getur	   haft	   áhrif	   á	   hver	   viðhorf	   foreldra	   geta	   verið	   til	   samstarfs	   og	  
þátttöku	   í	   lestrarnámi	   barna	   sinna.	   Þar	   sem	   ríkur	  menningarauður	   er	   fyrir	  
hendi	  á	  einstaklingurinn	  auðvelt	  með	  að	  fá	  stuðning	  við	  nám	  og	  er	  upplýstur	  
um	  mikilvægi	  menntunar.	  Þar	  sem	  menningarauður	  einstaklings	  er	  snauður	  
á	   einstaklingurinn	   í	   erfiðleikum	   með	   að	   fá	   stuðning	   við	   námið	   og	   telur	  
mögulega	   að	  menntun	   skipti	   litlu	   eða	   engu	  máli.	  Mikilvægt	   er	   að	   nálgast	  
foreldra	  af	  virðingu	  og	  mæta	  þeim	  með	  skilningi	  þar	  sem	  margbreytileikinn	  
er	  eðlilegur.	  Öflugir	  einstaklingar	  eru	  betur	  tilbúnir	  að	  takast	  á	  við	  aðstæður	  
og	  finna	  lausnir	  til	  þess	  að	  leysa	  vanda	  sem	  fyrir	  hendi	  er	  og	  hafa	  áhrif	  á	  það	  
sem	  þeir	  vilja	  (Turnbull	  ofl.,	  2006).	  Þessa	  þætti	  er	  mikilvægt	  að	  hafa	  í	  huga	  
þegar	   kynningarrit	   um	   lestrarnám	   er	   kynnt	   fyrir	   foreldrum	   og	   þeir	   hjálpa	  
okkur	  að	  skilja	  að	  viðbrögð	  foreldra	  geta	  verið	  misjöfn	  þegar	  lestrarnám	  er	  
rætt.	  Viðbrögð	  foreldra	  geta	  verið	  ólík	  þeim	  sem	  við	  eigum	  von	  á	  og	  verðum	  
við	  að	  vera	  tilbúin	  til	  þess	  að	  takast	  á	  við	  þann	  þátt.	  Það	  getum	  við	  gert	  með	  
því	   að	   tileinka	   okkur	   hugmyndir	   King	   (1999)	   um	   góða	   færni	   í	   samskiptum	  
sem	  kynntar	  eru	  í	  þriðja	  kafla.	  

Þegar	  kynningarritið	  er	   ígrundað	  verður	  að	  hafa	   í	  huga	  að	  hver	  og	  einn	  
einstaklingur	  velur	  sér	  námsleið	  út	  frá	  eigin	  forsendum,	  einstaklingslega	  eða	  
með	   öðrum	   og	   á	   að	   fá	   aðstoð	   og	   hvatningu	   frá	   foreldrum	   og	   þeim	  
kennurum	   sem	   leiða	   hann	   áfram	   í	   gegnum	   skólagönguna.	   Saman	   verða	  

foreldrar	   og	   skóli	   að	   leita	   sameiginlegra	   lausna	   til	   þess	   að	   samstarf	   þeirra	  
verði	   farsælt	   og	   komið	   verði	   til	   móts	   við	   einstaklinginn	   á	   hans	   eigin	  
forsendum.	  Mikilvægt	  er	  að	  nýta	  þau	  tækifæri	  sem	  gefast	  í	  daglegu	  starfi	  til	  
að	  efla	  vitund	  barna	  fyrir	  tundumálinu	  og	  koma	  þeim	  af	  stað	  í	  lestrarþróun	  
sinni	   (Burns,	   Griffin	   og	   Snow,	   1999).	   Þeir	   þættir	   sem	   kynntir	   verða	   í	  
kynningarriti	   fyrir	   foreldra	  eru	  á	  þann	  veg	  að	  flestir	   foreldrar	  ættu	  að	  geta	  
nýtt	  sér	  þá	  flesta	  og	  vonandi	  alla.	  	  

5.1.1 Verum	  samferða	  

Kynningarritið	  ber	  heitið;	  Verum	  samferða	  og	  er	  upplýsingarit	  fyrir	  foreldra	  
um	  læsi	  og	  lestur	  (sjá	  viðauka).	  Það	  er	  A4	  að	  stærð,	  prentað	  báðum	  megin	  
og	  þríbrotið	  en	  hægt	  er	  að	  útfæra	  útlit	  hans	  á	  þann	  veg	  sem	  hentar	  notkun	  
hans	   hverju	   sinni.	   Á	   fyrri	   opnu	   er	   lestrarnám	   í	   samstarfi	   við	   skóla	   kynnt	  
ásamt	  leiðum	  sem	  foreldrar	  geta	  nýtt	  til	  þess	  að	  bæta	  lestrarfærni	  barnsins	  
og	  vekja	  áhuga	  þess.	  Þar	  er	  meðal	  annars	  rætt	  um	  mikilvægi	  samræðna	  við	  
barnið,	   að	   lesa	   fyrir	   það	  og	   kynna	  börnum	  bókstafina,	   kynna	  þátt	   ritmáls,	  
söngs,	  möguleika	   tölvu	   í	   lestrarnámi,	   leiki,	   spil	  og	   fleira.	  Á	  seinni	  opnu	  eru	  
nokkrir	   molar	   um	   lestur	   þar	   sem	   lestrarferlið	   er	   kynnt	   lauslega	   ásamt	  
tillögum	   að	   leikjum	   og	   verkefnum	   sem	   efla	   hljóðkerfisvitund	   og	   hvetja	   til	  
læsis.	  Allir	  foreldrar	  ættu	  að	  finna	  einhvern	  þátt	  sem	  þeir	  geta	  auðveldlega	  
valið	   og	   unnið	   með	   barninu.	   Það	   er	   mikilvægt	   að	   lesturinn	   verði	   bæði	  
foreldrum	  og	  barni	  ánægjuleg	  reynsla	  og	  vekji	  áhuga	  á	  viðfangsefninu.	  Það	  
er	   von	   mín	   að	   þetta	   kynningarrit	   geti	   hjálpað	   foreldrum	   til	   skilnings	   á	  
lestrarferlinu	  og	  aukið	  þátttöku	  þeirra	   í	  samstarfi	  við	  skóla	  þegar	  barnið	  er	  
að	  byrja	  lestrarþróun	  sína	  og	  ná	  tökum	  á	  lestri.	  

Þegar	   allir	   þeir	   sem	   koma	   að	   barninu	   eru	   vel	   upplýstir	   og	   þekkja	   til	  
lestarþróunar	  er	  möguleiki	  á	  að	  koma	  betur	  til	  móts	  við	  barnið	  við	  upphaf	  
lestrarnáms.	   Þegar	   foreldrar	   eru	   vel	   upplýstir	   og	   áhugasamir	   eru	   auknir	  
möguleikar	  á	  að	  þeir	  verði	  virkir	  þátttakendur	   í	   lestrarnáminu.	   Inntak	  þess	  
efnis	   sem	  er	   í	   kynningarritinu	  byggir	   á	  hugmyndum	  úr	   lestrarfræðum	  sem	  
kynntar	   hafa	   verið	   hér	   á	   undan.	   Undirstaða	   lestrarnáms	   byggir	   á	  
tungumálinu	   sem	   felur	   í	   sér	   góðan	   málþroska,	   næmi	   fyrir	   hljóðum	   þess,	  
góðan	  orðaforða,	  málskilning	  og	  máltjáningu.	  Þessa	  undirstöðu	  má	   styrkja	  
með	   þeim	   leiðum	   sem	   er	   að	   finna	   í	   bæklingnum,	   til	   dæmis	   með	   því	   að	  
syngja	  með	  börnum	  og	  kenna	  þeim	  vísur,	  þulur,	  gátur	  og	  rím.	  Ýmsar	   leiðir	  
eru	   til	   þess	   að	   efla	   hljóðkerfisvitund	   og	   eru	   þær	   flestar	   til	   þess	   fallnar	   að	  
hægt	  er	  að	  nota	  þær	  í	  daglegu	  lífi	  og	  starfi.	  Málörvun	  er	  ein	  leið	  til	  þess	  að	  
efla	  hljóðkerfisvituns	  og	  hægt	  er	  að	  styðjast	  við	  ýmsar	  hugmyndir	  sem	  finna	  
má	   í	   bókinni	   ,,Ljáðu	   mér	   eyra”	   (Ásthildur	   Bj.	   Snorradóttir	   og	   Valdís	   B.	  

Guðjónsdóttir,	   2001)	   sem	  byggir	   á	   verkefnum	   sem	  þjálfa	   hljóðkerfisvitund	  
og	   stuðla	   þannig	   að	   aukinni	   lestrarfærni	   og	   málörvunarefninu	   ,,Orðagull”	  
(Bjartey	   Sigurðardóttir	   og	   Ásthildur	   Bj.	   Snorradóttir,	   2010)	   sem	   styrkja	   á	  
vinnsluminni,	  heyrnræna	  úrvinnslu,	  orðaforða	  og	  endursögn.	  Einnig	  er	  hægt	  
að	  hafa	  til	  hliðsjónar	  bókina	  ,,Markviss	  málörvun”	  (Helga	  Friðfinnsdóttir	  ofl,	  
2000)	   sem	   byggir	   á	   hugmyndafræði	   og	   verkefnum	   um	   tengsl	  
hljóðkerfisvitundar	   barna	   í	   lestri	   barna.	   Sú	   hugmyndafræði	   felur	   í	   sér	  
kerfisbundin	  vinnubrögð	   í	   leik	  og	  er	  markmið	   leikjanna	  að	  auka	  málvitund	  
barna	  og	  er	  leikurinn	  notaður	  til	  að	  ná	  athygli	  þeirra	  og	  vekja	  áhuga	  um	  leið	  
og	   leikþörf	   þeirra	   og	   leikgleði	   er	   mætt.	   Þar	   er	   lögð	   áhersla	   á	   félagslegt	  
samspil	   barnanna,	   að	   fá	   öll	   börnin	   inn	   í	   leikinn	   og	   leikurinn	   verði	  
ánægjulegur.	  Markmiðið	  er	  að	  börnin	   læri	  að	  tjá	  sig	  og	  þau	   læri	  að	  hlusta.	  
Þegar	   börnin	   taka	   þátt	   í	   leikjum	   þjálfa	   þau	   athygli	   og	   einbeitingu,	   efla	  
hugtakaskilning	   og	   víkka	   sjóndeildarhring	   sinn	   (Helga	   Friðfinnsdóttir	   ofl,	  
2000).	   Þessar	   hugmyndir	   eru	   notaðar	   í	   leikskólum	   og	   á	   yngstu	   stigum	  
grunnskóla	   og	   þar	   eru	   hugmyndir	   sem	   hægt	   er	   að	   benda	   foreldrum	   á	   og	  
aðstoða	  þá	  við	  að	  leggja	  grunn	  að	  farsælu	  lestrarnámi	  barnsins.	  

Eitt	   mikilvægast	   hlutverk	   foreldra	   í	   lestrarnámi	   barnsins	   er	   að	   auka	  
samræður	   við	   það,	   lesa	   fyrir	   það	   og	   hlusta	   á	   það.	   Þannig	   örva	   foreldrar	  
málþroska	  barnsins	  og	  gefa	  því	  um	   leið	   tækifæri	   til	  þess	  að	  eiga	   samskipti	  
þar	  sem	  talað	  er	  saman	  og	  hlustað	  af	  athygli	  (Burns,	  Griffin	  og	  Snow,	  1999).	  
Einnig	   er	   gott	   að	   segja	   barninu	   frá	   áhugaverðu	   efni	   og	   fletta	   því	   upp	   sem	  
barnið	  spyr	  um.	  Samræður	  og	  lestrarstundir	  leggja	  grunn	  að	  færni	  barnsins	  
við	  lestur	  ásamt	  því	  að	  rætt	  sé	  um	  það	  sem	  lesið	  er.	  Þannig	  er	  sýnt	  fram	  á	  
hvernig	  mögulegt	  er	  að	  afla	  upplýsinga	  úr	  því	  sem	  lesið	  er.	  Fyrir	  foreldra	  er	  
mikilvægt	   að	   vekja	   áhuga	   barnsins	   á	   lestri	   með	   því	   að	   vera	   þeim	   góðar	  
fyrirmyndir,	  lesa	  og	  nýta	  bækur,	  blöð	  og	  annað	  lesefni	  sem	  hluta	  af	  daglegu	  
lífi.	  Allt	  eru	  þetta	  þættir	  sem	  foreldrar	  ættu	  að	  geta	  nýtt	  sér.	  	  

Barn	  á	  leikskólaaldri	  lærir	  í	  gegnum	  leikinn	  og	  fyrstu	  kynni	  þess	  af	  rituðu	  
máli	   hefjast	   oft	   í	   leik	   þess.	  Margs	   konar	   leikir	   búa	   barnið	   á	   eðlilegan	   hátt	  
undir	  að	  læra	  að	  lesa	  og	  þannig	  er	  hægt	  að	  vinna	  með	  þætti	  sem	  stuðla	  að	  
aukinni	   hljóðkerfisvitund.	   Í	   kynningarritinu	   er	   komið	   með	   dæmi	   um	   leiki	  
sem	   mögulega	   geta	   aukið	   áhuga	   barnsins	   og	   aukið	   færni	   þess	   í	  
undirstöðuþáttum	   lesturs.	   Börn	   eru	   misjöfn	   og	   þau	   skilja	   og	   túlka	   áhrif	  
umhverfisins	  á	  mismunandi	  vegu.	  Um	  er	  að	  ræða	  marga	  samverkandi	  þætti	  
en	  einstaklingsbundið	  er	  hvaða	  þáttur	  hefur	  mestu	  áhrif	  hverju	  sinni.	  Sum	  
börn	  hafa	  gott	  sjónminni	  og	  eiga	  gott	  með	  að	   læra	  orðmyndir,	  önnur	  hafa	  
gott	  heyrnaskyn	  og	  eiga	  gott	  með	  að	  skilja	  og	  túlka	  málhljóð	  bókstafa,	  lesa	  
og	   tengja	   saman	   í	   orð.	   Síðan	   eru	   börn	   sem	   þurfa	   að	   hafa	   meira	   fyrir	  
lestrarnáminu	  og	  þurfa	  að	  fá	  reynslu	  á	  mismunandi	  og	  fjölbreyttan	  hátt	  svo	  

sem	  með	  því	  að	  fá	  að	  snerta,	  hlusta,	  herma	  eftir,	  æfa	  talhreyfingar	  og	  fá	  að	  
vinna	   á	   ýmsa	   vegu.	   Huga	   þarf	   að	   þörfum	   allra	   barna	   og	   finna	   leiðir	   sem	  
henta	  hverjum	  og	  einum	  og	  fagna	  þeim	  margbreytileika	  sem	  fyrir	  hendi	  er.	  Í	  
hugmyndafræði	  um	  skóla	  án	  aðgreiningar	  er	  gert	  ráð	  fyrir	  ólíkum	  þörfum	  og	  
ólíkum	   börnum	   í	   öllu	   skólastarfi.	   Mikilvægt	   er	   því	   að	   kennsla	   sé	   við	   hæfi	  
hvers	   og	   eins	   og	   að	   öll	   börn	   eigi	   möguleika	   á	   að	   ná	   árangri	   á	   sínum	  
forsendum	  (Allan	  &	  Slee,	  2008).	  Skóli	  án	  aðgreiningar	  snýst	  um	  að	  sigrast	  á	  
hindrunum	   og	   leita	   lausna,	   því	   eru	   gagnkvæm	   tengsl	   fjölskyldna	   og	   skóla	  
afar	  mikilvæg.	  

Samstarf	   heimilis	   og	   skóla	   getur	   haft	   mikil	   áhrif	   á	   hvernig	   barninu	  
vegnar,	  í	  skólanum	  og	  heima.	  Gott	  samstarf	  eykur	  líkurnar	  á	  því	  að	  vel	  takist	  
til	  með	  þá	  vinnu	  sem	  fyrir	  höndum	  er	  í	  skólanum	  (Turnbull	  ofl.,	  2006).	  Ljóst	  
er	   samkvæmt	  því	   sem	  á	  undan	  hefur	   verið	   rætt	   er	   að	   grundvöllur	   farsæls	  
lestaranáms	  byggir	  á	  góðu	  samstarfi	  heimilis	  og	  skóla.	  Lokamarkmiðið	  ætti	  
að	  vera	  betri	  samskipti	  foreldra	  og	  skóla	  svo	  hægt	  sé	  að	  styðja	  börnin	  betur	  
þegar	  þau	  eru	  að	  hefja	  lestrarnám	  og	  tileinka	  sér	  lestrarfærni.	  

5.2 Bætt	  samstarf	  

Síðustu	   árin	   hefur	   verið	  mikil	   umræða	   um	   samvinnu	   á	  milli	   skólastiga,	   að	  
brúa	   bilið	   á	   milli	   leikskóla	   og	   grunnskóla.	   Skólastigin	   eru,	   eins	   og	   komið	  
hefur	   fram,	   ólíkar	   stofnanir	   þar	   sem	   aðstæður,	   kennsluaðferðir	   og	  
hugmyndafræði	   eru	  mismunandi	   en	  megináhersla	   beggja	   skólastiga	   er	   að	  
halda	   vel	   utan	   um	   barnið	   og	   nám	   þess.	   Niðurstöður	   rannsókna	   eru	  
ábendingar	  til	  okkar	  um	  að	  stuðla	  að	  faglegu	  samstarfi	  byggðu	  á	  trausti	  og	  
virðingu	   en	   með	   auknum	   rannsóknum	   fræðimanna	   hefur	   komið	   fram	  
mikilvægi	  þess	  að	  vel	  takist	  til	  við	  yfirfærslu	  nemenda	  á	  milli	  skólastiganna	  
(Jóhanna	  Einarsdóttir,	  2003).	   Í	   rannsókn	   Jóhönnu	  Einarsdóttur	   (2004b)	  var	  
tilgangurinn	   að	   fá	   upplýsingar	   um	   þær	   leiðir	   sem	   grunnskólakennarar	   og	  
leikskólakennarar	   fara	   til	   að	   tengja	   skólastigin,	   hvaða	   aðferðir	   þeir	   telja	  
æskilegt	   að	   nota	   og	   þær	   hindranir	   sem	   standa	   í	   vegi	   fyrir	   notkun	   þeirra.	  
Niðurstöður	   hennar	   sýna	   að	   yfirleitt	   var	   um	   einhverja	   samvinnu	   að	   ræða	  
milli	   skólastiganna.	   Algengastar	   eru	   heimsóknir	   leikskólakennara	   í	  
grunnskólann	   með	   börnunum	   áður	   en	   þau	   byrja	   í	   skólanum	   og	   þátttaka	  
leikskólabarna	   í	   atburðum	   í	   grunnskólanum.	   Niðurstöður	   Jóhönnu	   sýndu	  
einnig	   að	   helstu	   hindranir	   í	   samstarfinu	   voru;	   tímaskortur,	   fjármagn	   og	  
áhugaleysi	   (Jóhanna	   Einarsdóttur	   2004b).	   Af	   þessari	   rannsókn	   getum	   við	  
séð	   mögulegar	   hindranir	   en	   hvernig	   getum	   við	   bætt	   samstarf	   leik-‐	   og	  
grunnskóla?	  	  

Það	   sem	   skiptir	  miklu	  máli	   er	   umræðan	   um	   samstarf	   og	   voru	   allir	   þeir	  
sem	  ég	   ræddi	  þessi	  mál	  við	   sammála	  um	  það.	  Öll	   sú	  orðræða	  milli	  manna	  
sem	   fram	   fer	   skiptir	   gríðarlegu	  máli	   um	   framhaldið	   og	   gæði	   samstarfsins.	  
Samskiptin	   byggja	   á	   orðræðunni	   og	   með	   henni	   má	   skoða	   samband	   milli	  
valds	   og	   þekkingar	   sem	   hefur	   áhrif	   á	   gerð	   samstarfsáætlunar.	   Þegar	  
skoðaðar	   eru	   samstarfsáætlanir	   kemur	   í	   ljós	   að	   mjög	   misjafnt	   er	   hvernig	  
hugmyndafræði	   skólastiganna	   birtast	   í	   þeim.	   Því	   þarf	   starfsfólk	   beggja	  
skólastiga	   að	   vera	   meðvitað	   um	   þennan	   þátt	   þegar	   unnið	   er	   að	  
samstarfsáætlun.	   Við	   gerð	   samstarfsáætlunar	   er	   gott	   að	   báðir	   aðilar	   leggi	  
sitt	  af	  mörkum	  og	  komi	  sínum	  hugmyndum	  á	  framfæri	  en	  mikill	  munur	  er	  á	  
hugmyndafræði	   skólastiganna.	   Einnig	   eru	  ólíkar	   væntingar	   til	   barnanna	  og	  
daglegar	   venjum	   sem	   áhrif	   getur	   haft	   á	   samstarfið	   og	   viðhorf	   til	   þess	  
(Jóhanna	   Einarsdóttir,	   2003).	   Starfsfólk	   beggja	   skólastiga	   verða	   að	   koma	  
með	  sameiginlega	  skilgreiningu	  á	  ýmsum	  hugtökum	  sem	  tengjast	  samstarfi.	  
Sameiginlegur	   skilningur	   þarf	   til	   dæmis	   að	   vera	   fyrir	   hendi	   á	   hugtakinu	  
sjálfu,	   samstarf	   skólastiga.	   Skoða	  þarf	  hvaða	  merking	  er	   lögð	   í	  þau	  hugtök	  
og	  þau	  markmið	  sem	  sett	  eru	  og	  hvort	  sameiginleg	  sýn	  sé	  hjá	  þeim	  sem	  þátt	  
taka.	   Menningarleg	   tjáning	   okkar	   grundvallast	   á	   þeirri	   merkingu	   sem	   við	  
setjum	   í	  hlutina,	  en	  menningin	  mótar	  meðvitund	  okkar	  og	  hugsun	  eins	  og	  
fjallað	  hefur	  verið	  um.	  Hún	  sér	  okkur	  einnig	  fyrir	  verkfærum	  sem	  við	  getum	  
nýtt	   til	   að	   móta	   veruleikann	   og	   auka	   skilning	   okkar	   í	   tilverunni	   (Bruner,	  
1996).	  Það	  þýðir	   lítið	  fyrir	  smiðinn	  að	  nota	  hamar	  til	  að	  baka	  brauð,	  verkið	  
verður	   allavega	   unnið	   seint	   og	   illa.	   Sama	   á	   við	   um	   starfsfólk	   beggja	  
skólastiga,	  þau	  þurfa	  að	  vita	  hvað	  við	  er	  átt	  með	  samstarfi	   til	  þess	  að	  geta	  
ígrundað	   og	   tekið	   sameiginlega	   ákvörðun.	   Setja	   þarf	   saman	   sameiginlega	  
áætlun	  um	  það	  hvert	  samstarfið	  er,	  um	  hvað	  það	  snýst	  og	  hvaða	  leiðir	  eigi	  
að	  fara	  til	  að	  ná	  markmiði	  þess.	  	  

Þegar	   tvö	   skólastig	   ætla	   að	   setja	   saman	   sameiginlega	   áætlun	   um	  
samstarf	  getur	  komið	  upp	  ágreiningur	  ef	  skilningur	  á	  viðfangsefninu	  er	  ekki	  
sambærilegur.	   Ef	   sambærilegur	   skilningur	   er	   ekki	   á	   hugtökum	   getur	   það	  
valdið	  því	  að	  í	  samskiptum	  á	  milli	  skólastiga	  náist	  ekki	  fullkominn	  skilningur	  
þar	  sem	  ekki	  er	  lögð	  sama	  merking	  í	  hugtökin.	  Þetta	  getur	  valdið	  hindrun	  í	  
samstarfi	  þar	  sem	  annar	  aðilinn	  getur	  ekki	  notað	  verkfæri	  menningar	  sinnar	  
í	   samskiptum	   við	   aðila	   á	   öðru	   skólastigi	   (Bruner,	   1996).	   Kennarar	   með	  
mismunandi	   bakgrunn	   tekst	   misjafnlega	   að	   takast	   á	   við	   skipulag	  
samstarfsins	   og	   áherslur	   og	   væntingar	   samstarfsaðila.	   Vinnubrögð	  
skólastiganna	   geta	   því	   verið	   ólík	   á	   þeirri	   nálgun	   sem	   er	   á	   samstarfið.	   Ef	  
skólastigin	  ná	  að	  vinna	  vel	  saman	  að	  sameiginlegum	  skilningi	  á	  samstarfinu	  
og	  skipulagi	  þess	  er	  verið	  að	  bæta	  samstarfið	  og	  allir	  aðilar	  verða	  öruggari	  í	  
því.	  Þegar	  hugmyndir	  og	  hugtök	  Bourdieu	  eru	  höfð	  í	  huga	  er	  ljóst	  að	  til	  þess	  

að	   bæta	   samstarf	   þarf	   breytt	   orðræða	   að	   eiga	   sér	   stað,	   bæði	  
kennsluorðræða	  og	  stýrandi	  orðaræða	  á	  báðum	  skólastigum.	  Eins	  og	  komið	  
hefur	   fram	   er	   stýrandi	   orðræða	   sú	   orðræða	   sem	   liggur	   í	   framkvæmd	  
samstarfs	  þ.e.	  framkoma	  þátttakenda,	  hegðun	  og	  viðmið	  um	  þekkingu.	  Alla	  
þessa	  þætti	  verður	  starfsfólks	  beggja	  skólastiga	  að	  átta	  sig	  á	  til	  þess	  að	  geta	  
átt	   í	   farsælu	   samstarfi.	   Í	   rannsókn	   Jóhönnu	   Einarsdóttur	   (2004)	   um	   tengsl	  
leik-‐	   og	   grunnskóla	   kemur	   fram	   að	   nauðsyn	   þess	   að	   kennarar	   beggja	  
skólastiga	   setji	   sér	   sameiginleg	   markmið	   með	   samstarfinu	   og	   samræmi	  
aðferðir.	  Allir	  eru	  sammála	  um	  að	  vilji	  sé	  til	  aukins	  faglegs	  samstarfs	  og	  að	  
setja	   saman	   sameiginlega	   áætlun	  um	  það.	  Hagur	   barna	   er	   einnig	   fólginn	   í	  
því	  að	  kennarar	  á	  báðum	  skólastigum	  þekki	  til	  vinnuhátta	  og	  skipulags	  hvor	  
annars.	  Ný	   skólastefna	   gerir	   ráð	   fyrir	   auknu	   samstarfi	   og	   skólastigin	   þurfa	  
hvert	   fyrir	   sig	   að	   taka	  mið	   af	   grunnþáttum	   þeirrar	   stefnu	   á	   þann	   hátt	   að	  
samfella	   sé	  milli	  þeirra.	  Vel	   ígrunduð	  samstarfsáætlun	  eykur	  öryggi	  beggja	  
aðila,	  gerir	  samstarfið	  markvissara	  og	  bætir	  það.	  	  

Í	  samstarfi	  kennara	  tveggja	  skólastiga	  sem	  og	  í	  foreldrasamstarfi	  má	  ekki	  
gleyma	  að	  menntun,	   færni	  og	   kunnátta	  hvers	  einstaklings	   verður	  að	  njóta	  
viðurkenningar	  á	  þeim	  vettvangi	  sem	  hann	  beitir	  sér	  og	  verðmæti	  hans	  séu	  
nýtt	   á	   virkan	   hátt	   í	   skólasamfélaginu	   (Gestur	  Guðmundsson,	   2008).	   Einnig	  
þarf	  að	   skoða	  hvernig	   félagsauður	  er	   innan	  samfélagsins	  því	  markmiðið	  er	  
að	   hann	   aukist	   og	   að	   ólíkir	   hópar	   hafi	   góð	   samskipti	   sín	   á	   milli.	  
Lokamarkmiðið	  er	  að	  árangur	  skólans	  skili	  sér	  út	  í	  samfélagið	  og	  að	  þar	  ríki	  
andrúmsloft	   jöfnuðar	   og	   lýðræðis.	   Þannig	   munu	   aðilar	   skólasamfélagsins	  
taka	  þau	  viðhorf	  með	  sér	  út	  í	  lífið	  sem	  vonandi	  ber	  þann	  árangur	  að	  virðing	  
og	  samkennd	  á	  milli	  ólíkra	  hópa	  samfélagsins	  eflist.	  Mikilvægt	  er	  að	  hver	  og	  
einn	   samstarfsaðili	   geti	   fundið	   fyrir	   öryggi	   til	   að	   vera	   hann	   sjálfur	   og	   að	  
virðing	   sé	   borin	   fyrir	   honum	   sem	   slíkum	   og	   að	   þannig	   sé	   unnið	   eftir	  
hugmyndafræði	  um	  skóla	  án	  aðgreiningar	   (Sapon-‐Shevin,	  2007).	  Mikilvægt	  
er	  að	  allir	  aðilar	  kortleggi	  hlutverk	  sitt	   í	  samstarfi	  og	  koma	  þarf	  þeim	  þætti	  
inn	   í	   umræðuna	   þegar	   rætt	   er	   um	   samstarf	   starfsfólks	   skólastiganna.	  
Upplýsingagjöf	   er	   mjög	   mikilvæg	   í	   öllu	   samstarfi,	   að	   allir	   aðilar	   séu	   vel	  
upplýstir	   um	   alla	   þætti	   er	   varða	   samstarfið.	   Þannig	   er	   hægt	   að	   byggja	  
samstarf	   á	   trausti	   og	   virðingu	   og	   gefa	   færi	   á	   aukinni	   þátttöku	   allra	   aðila.	  
Áður	   en	   fyrsti	   skóladagurinn	   rennur	   upp	   er	   því	  mikilvægt	   að	   huga	   að	   því	  
hvernig	   samskipti	   skólastiganna	   hafa	   verið.	   Eitt	   markmiðið	  með	   samstarfi	  
skólastiga	  ætti	  að	  vera	  að	  veita	  börnum	  stuðning	  og	  öryggi	  og	  auðvelda	  þá	  
breytingu	  sem	  verður	  á	  aðstæðum	  þegar	  þau	  skipta	  um	  skólastig	  ásamt	  því	  
að	   skapa	   samfellu	   í	   námi.	   Samstarfsverkefni	   eru	  misjöfn	   en	  ættu	   að	   hafa	  
það	   að	   leiðarljósi	   að	   hjálpa	   börnum	   að	   aðlagast	   að	   breyttum	   aðstæðum,	  
hvort	  sem	  það	  er	  gert	  með	  því	  að	  samræma	  áherslur	  í	  starfi	  og	  væntingar	  til	  

barnanna	   eða	   með	   auknum	   samskiptum	   og	   miðlun	   upplýsinga	   á	   milli	  
starfsfólks	   skólanna	   (Jóhanna	   Einarsdóttir,	   2004;	   Turnbull	   ofl.,	   2006).	  
Lokamarkmiðið	   ætti	   að	   vera	   betri	   samskipti	   milli	   kennara	   skólastiga	   og	  
aukinn	  skilningur	  svo	  hægt	  sé	  að	  styðja	  börnin	  betur	  þegar	  þau	  færast	  milli	  
skólastiga.	  

Hér	   á	   eftir	   koma	   hugmyndir	   um	   samstarfsáætlun	   leik-‐	   og	   grunnskóla,	  
byggðar	  á	  hugmyndum	  leik-‐	  og	  grunnskólakennara	  sem	  ég	  hef	   leitað	  til	  og	  
fengið	  viðbrögð	  frá.	  Ég	  vona	  að	  þær	  geti	  hjálpað	  kennurum	  að	  ígrunda	  eigin	  
samstarfsáætlun	  eða	   setja	   saman	  nýja.	  Von	  mín	  er	   sú	   að	  þær	   geti	   varpað	  
ljósi	  á	  það	  hvernig	  við	  getum	  bætt	  samstarf	  leik-‐	  og	  grunnskóla.	  

5.2.1 Samstarfsáætlun	  

Til	  þess	  að	  samstarf	  nái	  tilætluðum	  árangri	  þarf	  að	  setja	  fram	  sameiginlega	  
áætlun,	   fylgja	   henni	   eftir	   og	   stefna	   að	   því	   markmiði	   sem	   ákveðið	   var	   í	  
upphafi.	   En	   mikilvægast	   er	   að	   allir	   þeir	   sem	   starfa	   saman	   að	   ákveðnu	  
markmiði	  viti	  hvert	  hlutverk	  þeirra	  er	  í	  samstarfinu.	  Þessir	  þættir	  hafa	  verið	  
tilgreindir	   og	   um	   þá	   fjallað	   hér	   í	   þriðja	   kafla.	   Mikilvægi	   þess	   að	   allir	   séu	  
meðvitaðir	  um	  hlutverk	  sitt	  skiptir	  öllu	  máli	  og	  hefur	  áhrif	  á	  öryggi	  allra	  aðila	  
í	  samstarfinu.	  Grunnur	  þeirra	  hugmynda	  sem	  lagðar	  verða	  fram	  hér	  á	  eftir	  
er	   að	   finna	   í	   þeim	   fræðum	   sem	   fjallað	   hefur	   verið	   um.	   Hluti	   þeirra	  
hugmynda	  koma	  úr	   fjársjóði	   leik-‐	  og	  grunnskólakennurum,	  hjá	  aðilum	  sem	  
eru	   að	   vinna	   í	   samstarfi	   alla	   daga.	   Hugmyndir	   þessar	   er	   hægt	   að	   hafa	   til	  
hliðsjónar	  þegar	  verið	  er	  að	  setja	  saman	  samstarfsáætlun	  tveggja	  skólastiga	  
og	  byggja	  á	  því	  að	  hugmyndir	  beggja	  skólastiga	  fái	  að	  njóta	  sín.	  

Í	   skólanámsskrá	   hvers	   skóla	   þarf	   að	   gera	   grein	   fyrir	   markmiðum,	  
fyrirkomulagi	  og	  uppbyggingu	  samstarfs	  og	  tengsla	  milli	  skólastiga.	  Til	  þess	  
að	   tryggja	   að	   svo	   verði	   þurfa	   leikskólar	   og	   grunnskólar	   að	   vinna	   saman	  
áætlun	   sem	   felur	   í	   sér	   sameiginlegar	   áherslur	   beggja	   skólastiga	   og	  
ákvarðanir	  um	  verklag	  og	  ábyrgð	  á	  framkvæmdinni	  (Aðalnámskrá	  leikskóla,	  
2011;	  Aðalnámskrá	   grunnskóla,	   2011).	   Við	   upphaf	   áætlunargerðar	   þarf	   að	  
huga	  að	  ákveðnum	  þáttum	  sem	  áhrif	  hafa	  á	  samstarfsferlið.	  Þættirnir	  geta	  
verið	  mismargir	  eftir	  því	  hvað	  áætluninni	  er	  skipt	  í	  margar	  einingar	  og	  eftir	  
því	   hversu	   viðamikil	   hún	  er.	   Þeir	   þættir	   sem	  ég	  hef	   valið	   að	   skerpa	  á	   eru;	  
samstarf,	  markmið,	  hlutverk,	  skilningur	  og	  leiðir.	  

• Samstarf:	   Um	   er	   að	   ræða	   samstarf	   sem	   þýðir	   að	   fleiri	   en	   einn	   aðili	  
kemur	   að	   verkefninu,	   bæði	   skólastig	   þurfa	   því	   að	   leggja	   sitt	   af	  
mörkum	   til	   samstarfsins.	   Samstarf	   byggir	   meðal	   annars	   á	   trausti,	  
virðingu,	  jafnræði	  og	  gangkvæmum	  samskiptum	  (Turnbull	  ofl.,	  2006).	  
Í	   samstarfi	   skólastiga	   vinnur	   saman	   fólk	   með	   ólík	   sjónarmið	   og	  

mismunandi	  þekkingu	  en	  sameiginleg	  markmið.	  Það	  stuðlar	  að	  góðri	  
samvinnu	   að	   vera	   trúr	   markmiðum,	   viðurkenna	   mikilvægi	   hinna	  
aðilanna	   í	   samstarfinu	  og	  bera	  virðingu	   fyrir	  mismunandi	   skoðunum	  
og	   áherslum.	   Báðir	   aðilar	   þurfa	   á	   hinum	   að	   halda	   og	   mikilvægt	  
samstarf	   	   krefst	   sterkrar	   liðsheildar.	   Í	   samstarfi	   þurfa	   að	   fara	   fram	  
samræður	   um	   alla	   þætti	   verkefnisins	   og	   báðir	   aðilar	   leggja	   sig	   fram	  
við	   að	   skilja	   hvorn	   annan	   þannig	   að	   sameigninlegur	   skilningur	   sé	   á	  
verkefninu	  og	  þeim	  markmiðum	  sem	  sett	  verða.	  

• Markmið:	  Markmið	  er	  ákveðið	   takmark	  sem	  samstafsaðilar	  setja	  sér	  
og	   stefna	  að.	   Segja	  má	  að	   samstarf	   án	  markmiðs	   sé	  eins	  og	   skip	   án	  
stýris,	   sem	  siglir	   stefnulaust.	  Öll	   samstarfsverkefni	  verða	  því	  að	  hafa	  
ákveðið	   markmið	   en	   þau	   geta	   verið	   eitt	   eða	   fleiri.	   Bæði	   skólastig	  
verða	   að	   setja	   sér	   sameiginleg	   markmið,	   gera	   þarf	   grein	   fyrir	   þeim	  
sem	  og	  fyrirkomulagi	  samstarfsins	  þannig	  að	  báðir	  aðilar	  séu	  öruggir.	  
Markmið	   allra	   samstarfsverkefna	   þegar	   barn	   flyst	   á	   milli	   skólastiga	  
ætti	   að	   vera	   að	   veita	   því	   stuðning	   og	   öryggi	   í	   breyttum	   aðstæðum	  
(Jóhanna	  Einarsdóttir,	  2004).	  Við	  markmiðssetningu	  þarf	  að	  fara	  fram	  
fagleg	   umræða	   þannig	   að	   sameiginlegur	   skilningur	   verði	   á	   þeim	  
markmiðum	   sem	   sett	   verða.	   Þegar	   markmið	   áætlunar	   hefur	   verið	  
ákveðið	  er	  hægt	  að	  fara	  að	  huga	  að	  leiðum	  til	  þess	  að	  ná	  því	  og	  huga	  
að	  framkvæmdinni.	  	  

• Hlutverk:	   Þegar	   verið	   er	   að	   setja	   saman	   áætlun	   um	   samstarf	   er	  
mikilvægt	  að	  hver	  og	  einn	  sé	  upplýstur	  um	  hlutverk	  sitt	  í	  samstarfinu	  
og	  þekki	  það.	  Í	  upphafi	  er	  gott	  fyrir	  báða	  aðila	  að	  leggja	  til	  grundvallar	  
hvað	   þeir	   ætlast	   til	   af	   hvor	   öðrum	   og	   hvaða	   hlutverki	   þeir	   gegna	   í	  
samstarfinu	   (Turnbull	   ofl.,	   2006).	   Í	   samstarfi	   hafa	   aðilar	   ákveðnu	  
hlutverki	  að	  gegna	  og	  verða	  að	  vera	  vakandi	  fyrir	  því.	  Þegar	  aðilar	  eru	  
öruggir	  um	  hlutverk	  sitt	  hafa	  þeir	  betri	  möguleika	  á	  því	  að	  vera	  virkari	  
þátttakendur	  í	  samstarfinu.	  	  

• Skilningur:	   Skilningur	   í	   samstarfi	   og	   við	   gerð	   áætlunar	   um	   samstarf	  
skiptir	  öllu	  máli.	  Samstarfsaðilar	  þurfa	  að	  skapa	  umræðugrundvöll	  þar	  
sem	   farið	   er	   í	   alla	   þá	   þætti	   sem	   skipta	   máli	   við	   gerð	   áætlunar	   og	  
skapa	   með	   sér	   sameiginlegan	   skilning	   á	   því.	   Skoða	   þarf	   hvaða	  
merking	   er	   lögð	   í	   hugtök	   og	   markmið	   sem	   sett	   eru	   og	   hvort	  
sameiginleg	  sýn	  sé	  hjá	  skólastigunum.	  Einnig	  þarf	  að	  hafa	  í	  huga	  hvort	  
sami	  skilningur	  sé	  á	  þeim	  hugtökum	  sem	  notuð	  eru	  í	  samræðum.	  Því	  
er	   mikilvægt	   að	   skoða	   hvort	   samskipti	   milli	   samstarfsaðila	   séu	  
nægilega	   góð	   þannig	   að	   þeir	   hafi	   náð	   að	   skapa	   sameiginlega	  
merkingu	  á	  viðfangsefninu	  (Bruner,	  1996).	  	  

Við	   gerð	   áætlunar	   um	   samstarf	   þarf	   að	   vera	   skilningur	   á	   því	   að	  
samstarfsaðilar	   koma	   úr	   öllum	   áttum	   með	   mismunandi	   bakgrunn	   og	  



 

67 

misjafnt	   er	   hvernig	   þeim	   tekst	   að	   takast	   á	   við	   skipulag	   samstarfsins	   og	  
áherslur	   og	   væntingar	   samstarfsaðila	   (Gestur	   Guðmundsson,	   2008).	  
Gagnkvæmur	   skilningur	   þarf	   að	   vera	   á	   mismunandi	   menningar-‐	   og	  
félagsauð	   samstarfsaðila	   því	   tækifæri	   okkar	   og	   verðleikar	   eru	   háð	  
menningarauð	   okkar	   og	   viðurkenningu	   samfélagins	   á	   færni	   okkar	   og	  
kunnáttu	  í	  samstarfi.	  Hafa	  þarf	  einnig	  í	  huga	  hvort	  sami	  skilningur	  sé	  á	  þeirri	  
orðræðu	   sem	   notuð	   er.	   Það	   sem	   skiptir	   þó	   höfuðmáli	   er	   að	   skilningur	   sé	  
fyrir	  hendi	  á	  starfi	  hvers	  annars	  og	  að	  virðing	  sé	  borin	  fyrir	  samstarfsaðilum.	  
Nauðsynlegt	  er	  að	  auka	  þekkingu	  og	   skilning	   leik-‐	  og	  grunnskólakennara	  á	  
starfi	  hvor	  annars	  og	  setja	  það	   inn	   í	  áætlun	  um	  samstarf.	  Þar	  sem	  um	  ólík	  
skólastig	  er	  að	  ræða	  hvað	  varðar	  hugmyndafræði	  og	  sýn	  þeirra	  á	  barnið	  þá	  
er	   öll	   umræða	   mikilvæg	   fyrir	   kennara	   á	   báðum	   skólastigum	   til	   að	   auka	  
skilning	   sinn	   og	   þekkingu.	   Þannig	   er	   betur	   hægt	   að	   koma	   til	   móts	   við	  
nemendur	   og	   byggja	   á	   þeirri	   færni	   sem	   þeir	   hafa	   tileinkað	   sér	   og	   skapa	  
samfellu	  í	  námi.	  

• Leiðir:	  Þegar	  teknar	  eru	  ákvarðanir	  um	  leiðir	  í	  samstarfi	  þarf	  að	  byggja	  
á	  því	  markmiði	  sem	  ákveðið	  hefur	  verið.	  Hægt	  er	  að	  fara	  fjölbreyttar	  
leiðir	  og	  verða	  bæði	  skólastig	  að	  koma	  með	  hugmyndir	  að	  þeim,	  sem	  
henta	  samstarfinu	  og	  markmiði	  þess.	  Algengustu	  leiðirnar	  hafa	  verið	  
að	   kynna	   grunnskólann	   fyrir	   börnunum	   en	   fátítt	   er	   að	   áhersla	   sé	   á	  
samfellu	   í	   hugmyndafræði,	   kennslufræði	   eða	   skipulagi.	   Fræðimenn	  
hafa	  lagt	  áherslu	  á	  tengsl	  milli	  barnanna,	  fjölskyldu	  þeirra,	  leikskólans,	  
grunnskólans	  og	  samfélagsins	  (Jóhanna	  Einarsdóttir,	  2004b).	  

Það	  skiptir	  miklu	  máli	  að	  bæði	  skólastig	  séu	  sátt	  við	  þær	  leiðir	  sem	  ákveðnar	  
eru	  og	  að	  hugmyndafræði	  beggja	  skólastiga	  endurspeglist	   í	  þeim.	  Leiðirnar	  
geta	  verið	  jafn	  margar	  og	  ólíkar	  og	  einstaklingarnir	  eru	  en	  þær	  þurfa	  að	  vera	  
teknar	  í	  samráði	  og	  jafnræði	  þarf	  að	  vera	  milli	  skólastiga.	  Þegar	  leiðir	  liggja	  
fyrir	   og	   áætlun	   er	   tilbúin	   þarf	   að	   kynna	   hana	   fyrir	   foreldrum	   og	  
skólasamfélaginu	   öllu.	  Mikilvægt	   er	   að	   upplýsa	   foreldra	   um	   samstarfið	   og	  
þær	  leiðir	  sem	  ákveðnar	  eru	  og	  gefa	  þeim	  færi	  á	  þátttöku.	  

Þegar	   leiðir	   í	   samstarfi	   eru	   ákveðnar	   er	   mikilvægt	   að	   unnið	   sé	   eftir	  
hugmyndum	   um	   skóla	   án	   aðgreiningar,	   þar	   sem	   lögð	   er	   áhersla	   á	  
lýðræðisleg	  vinnubrögð,	  að	  borin	  sé	  virðing	  fyrir	  náunganum	  og	  að	  hver	  og	  
einn	  er	  mikilvægur	  fyrir	  heildina	  (Ainscow,	  Booth	  og	  Dyson,	  2006;	  Ferguson,	  
2006;	   Sapon-‐Shevin,	   2007).	   Skapa	   þarf	   umræðugrundvöll	   innan	   skólanna	  
um	  hugmyndafræðina	  til	  þess	  að	  meiri	  möguleikar	  séu	  á	  því	  að	  koma	  henni	  í	  
framkvæmd.	   Lýðræði	   í	   skólastarfi	   er	   samfélag	   fólks	   sem	   býr	   yfir	  
sameiginlegum	   skilningi	   og	   trausti	   og	   trúir	   á	   rétt	   hverrar	  manneskju	   til	   að	  
tilheyra	   og	   taka	   þátt	   í	   sameiginlegum	   skuldbindingum.	   Lýðræði	   felur	   í	   sér	  

lýðræðislega	   þátttöku	   sem	   felur	   í	   sér	   virka	   þátttöku	   einstaklinga	   í	  
ákvörðunum	   innan	   samfélagsins	   (Dewey,	   1916).	   Þannig	   skólasamfélag	   er	  
mikilvægt	  að	  skapa	  og	  hafa	  bæði	  skólastig	  góða	  möguleika	  til	  þess.	  Í	  leik-‐	  og	  
grunnskólum	  eru	  góðir	  möguleikar	  á	   til	   að	   sigrast	  á	  hugarfari	  mismununar	  
og	   móta	   samfélag	   án	   aðgreiningar.	   Við	   gerð	   áætlunar	   um	   samstarf	   er	  
mikilvægt	  að	  hafa	   í	  huga	  að	  öll	  börn	  hafi	   rétt	  á	  því	  að	  alast	  upp	  saman	  og	  
njóta	  sömu	  þjónustu.	  Þannig	  má	  líka	  horfa	  á	  samstarfsaðila,	  hver	  og	  einn	  á	  
að	  fá	  að	  njóta	  sín	  á	  eigin	  forsendum.	  Allir	  geta	  eitthvað	  en	  enginn	  getur	  allt.	  

	  

Sýnishorn	  af	  samstarfsáætlun	  

	  

Til	   þess	   að	   sýna	   hvernig	   hægt	   er	   að	   setja	   saman	   áætlun	   hef	   ég	   gert	  
sýnishorn	  af	  einni	  slíkri.	  Samstarfsáætlanir	  geta	  verið	  á	  marga	  vegu,	  allt	  eftir	  
því	  hvaða	  forsendur	  eru	  fyrir	  hendi.	  Þessi	  áætlun	  er	  miðuð	  við	  að	  eitthvað	  
samstarf	  sé	   í	  gangi	  en	  verið	  sé	  að	  styrkja	  það	  og	  endurbæta.	  Áætlunin	  ber	  
heitið;	  Samfella	  í	  skólastarfi,	  samstarf	  leik-‐	  og	  grunnskóla.	  

	  

Markmið:	  

• að	  stuðla	  að	  farsælu	  og	  markvissu	  samstarfi	  milli	   leik-‐	  og	  grunnskóla	  
og	  tengja	  skólastigin	  saman.	  Bæta	  samstarf	  skólastiga	  og	  foreldra.	  

• að	   skapa	   samfellu	   í	   námi	   barna	   á	   þessum	   tveimur	   skólastigum	   og	  
leggja	   drög	   að	   farsælu	   námi	   barna	   m.a.	   lestrarnámi.	   Styðja	   við	   þá	  
þekkingu	  sem	  barnið	  hefur	  byggt	  upp.	  	  

• að	   byggja	   upp	   gagnkvæman	   skilning	   og	   þekkingu	   á	   starfi	   kennara	   á	  
báðum	   skólastigum	   og	   að	   bæði	   skólastig	   verði	   upplýst	   um	   það.	   Að	  
auka	  samræðu	  og	  skilning	  milli	  kennara	  beggja	  skólastiga.	  

• að	   leikskólabörn	   kynnist	   fjölbreyttum	   möguleikum	   grunnskólans	   og	  
umhverfi	  hans,	  stuðla	  að	  vellíðan	  og	  öryggi	  þeirra.	  

• að	  stuðla	  að	  jákvæðu	  viðhorfi	  beggja	  skólastiga	  til	  samstarfsins.	  

Leiðir:	  

• Bera	   saman	   og	   samræma	   námsskrár	   elstu	   nemenda	   leikskóla	   og	  
yngstu	  nemenda	  grunnskóla.	  

• Stuðla	   að	   gagnkvæmum	   vettvangsheimsóknum	   kennara	   beggja	  
skólastiga	  á	  starfstíma	  grunnskóla.	  Skiptikennsla.	  

• Festa	   í	   sessi	   gagnkvæmar	   heimsóknir	   skólahópa	   leikskóla	   og	   yngstu	  
nemenda	  grunnskóla.	  	  

• Gefa	  markvissar	  upplýsingar	  um	  stöðu	  hvers	  barns	  þegar	  það	   færist	  
milli	  skólastiga.	  

• Að	  samstarf	  skólaársins	  sé	  skipulagt	  og	  endurskoðað	  í	  sameiningu.	  

• Sameiginlegt	   námskeið	   um	   samfellu	   og	   samstarf	   í	   skólastarfi	   fyrir	  
kennara	   elstu	   barna	   leikskóla	   og	   yngsta	   stigs	   grunnskóla.	  
Sameiginlegt	  námskeið	  um	  þætti	  sem	  snúa	  að	  starfi/kennslu.	  

• Bjóða	   upp	   á	   sameiginlega	   tíma	   í	   íþróttahúsi	   undir	   stjórn	  
íþróttakennara	   og	   þess	   nemendahóps	   sem	   tekur	   á	   móti	  
leikskólabörnum.	  	  

• Sameiginlegur	   fundur	   með	   þeim	   sem	   hafa	   umsjón	   með	   samstarfi	  
skólastiga	  á	  báðum	  skólastigum.	  	  

• Upplýsa	  foreldra	  um	  samstarf	  og	  bjóða	  þeim	  til	  þátttöku.	  

	  

Drög	  að	  starfsáætlun;	  

Að	  hausti:	  

• Sameiginlegar	  umræður	  um	  hlutverk	  beggja	  skólastiga	  í	  samstarfi.	  	  

• Leikskólakennarar	  kynna	   starf	  elstu	  nemenda	   fyrir	   kennurum	  yngsta	  
stigs	  grunnskólans.	  

• Kennarar	   á	   yngsta	   stigi	   kynna	   fyrir	   leikskólakennurum	  þróun	   lesturs	  
og	  grunnhugmyndir	  í	  stærðfræði.	  

• Sameiginlegt	  námskeið	  fyrir	  kennara	  beggja	  skólastiga	  um	  þætti	  sem	  
snúa	  að	  starfi/kennslu.	  

• Hugað	  að	  og	  rætt	  um	  þætti	  sem	  hafa	  forspárgildi	  varðandi	  lestur.	  

Að	  vori:	  	  

• Saman	  í	  sundi	  –	  leikskóli	  ásamt	  nemendum	  af	  mið-‐eða	  unglingastigi.	  

• Sameiginlegur	  leikjadagur	  í	  maí	  –	  sex	  og	  sjö	  ára	  börn	  með	  nemendum	  
af	  mið-‐eða	  unglingastigi,	  skipulagt	  af	  eldri	  nemendum.	  	  

• Skiptidagur	   -‐	   hluti	   dags;	   leik-‐	   og	   grunnskólakennarar	   skipta	   um	  
hlutverk	   og	   starfa	   á	   hinu	   skólastiginu.	   Elstu	   deildir	   leikskólans	   og	  
1.bekkur.	  

Heimsóknir:	  

• Óformlegar	   heimsóknir	   leikskólabarna	   í	   bókasafn	   skólans	   í	   litlum	  
hópum	  með	  leikskólakennara.	  

• Skipulagðar	  heimsóknir	  leikskólabarna	  í	  tölvustofu	  skólans,	  nemendur	  
á	  unglingastigi	  taka	  á	  móti	  þeim.	  

• Skipulagðar	   heimsóknir	   leikskólabarna	   í	   litlum	   hóp	   ásamt	  
leikskólakennara;heimilisfræði/smíði/myndmennt/handmennt/tón-‐
mennt/val	  til	  eldri	  nemenda.	  

• Gagnkvæmar	  heimsóknir	  á	  viðburði	  á	  báðum	  skólastigum.	  

• Heimsókn	   leikskólabarna	   í	   íþróttatíma	   hjá	   unglingum,	   nemendur	  
grunnskólans	  skipuleggja	  tímana	  ásamt	  íþróttakennara.	  

• Heimsóknir	   í	  tengslum	  við	  dag	  íslenskar	  tungu,	  grunnskólanemendur	  
lesa	  fyrir	  leikskólabörn.	  

• Heimsókn	  leikskólabarna	  í	  litlum	  hóp	  ásamt	  leikskólakennara	  í	  til	  eldri	  
nemenda.	  

• Leikskólabörn	   heimsækja	   Tómstundaskóla	   (frístund)	   og	   dvelja	   þar	  
hluta	  úr	  degi	  í	  maí.	  

Drög	  að	  skipulagi	  -‐	  kennarar	  

Ágúst:	  Sameiginlegt	  námskeið	  þar	  sem	  samstarf	  er	  meginþema,	  	  

September:	   Samráðsfundur	  um	  skipulag	  vetrarins.	   Sameiginlegar	  umræður	  
um	  það	  hvað	   leikskólinn	  er	  að	  gera	  með	  elstu	  nemendum	  og	  hvað	  gert	  er	  
með	  1.bekk.	  Er	  eitthvað	  sem	  leikskólinn	  getur	  tileinkað	  sér	  til	  þess	  að	  auka	  
áhuga	   barna	   á	   lestri/læsi/ritun/stærðfræði.	   Er	   eitthvað	   sem	   grunnskólinn	  
getur	   lært	   á	   því	   sem	   leikskólinn	   er	   	   að	   gera.	   Er	   hægt	   að	   samræma	  
vinnubrögð	   að	   einhverju	   leyti.	   Reynt	   að	   finna	   sameiginlegan	   skilning	   á	  
viðfangsefninu.	  

Október:	   Samráðsfundur	   þar	   sem	   kennarar	   á	   yngsta	   stigi	   kynna	   fyrir	  
leikskólakennurum	   þróun	   lesturs	   og	   grunnhugmyndir	   í	   stærðfræði.	  
Foreldrafundur	   í	   leikskóla	   um	   samstarf	   skólastiganna	   þar	   sem	   fulltrúi	  
grunnskóla	  tekur	  þátt.	  

Nóvember:	   Samráðsfundur	   þar	   sem	   leikskólakennarar	   kynna	   fyrir	  
grunnskólakennurum	   vinnu	   og	   leik	  með	   einingakubbum.	   Skiptiheimsóknir;	  
grunnskólakennarar	  fara	  í	  heimsókn	  í	  leikskólann	  og	  leikskólakennarar	  fara	  í	  
heimsókn	  í	  1.bekk.	  

Janúar:	   Sameiginlegt	   námskeið	   leik-‐	   og	   grunnskólakennara	   um	  málþroska,	  
lestur	   og	   lestrarþróun.	   Sameiginlegt	   námskeið	   tengt	   stærðfræði	   og	  
þrautalausnir,	  stærðfræði	  byggð	  á	  skilningi.	  

Febrúar:	   Skiptidagur	   -‐	   hluti	   dags	   (40-‐80	   mínútur)	   –	   skiptikennsla,	   leik-‐	   og	  
grunnskólakennarar	   hafa	   hlutverkaskipti	   og	   ganga	   í	   störf	   hvor	   annars	   og	  
kynnast	  þeim.	  

Mars:	   Skiptidagur	   -‐	   hluti	   dags	   (40-‐80	   mínútur)	   –	   skiptikennsla,	   leik-‐	   og	  
grunnskólakennarar	   hafa	   hlutverkaskipti	   og	   ganga	   í	   störf	   hvor	   annars	   og	  
kynnast	  þeim.	  

Apríl:	  Samstarf	  endurmetið	  og	  ígrundað	  og	  drög	  gerð	  að	  næsta	  vetri.	  

	  

Drög	  að	  skipulagi	  -‐	  nemendur	  

Leikskóli	  -‐	  í	  upphaf	  skólaárs	  að	  hausti	  og	  áfram	  út	  árið:	  

• Ákveðin	  markviss	  málörvun,	  skipulögð	  4	  vikur	  fram	  í	  tímann.	  Stafir	  og	  
orð	   gerð	   sýnileg.	   Framsögn	   og	   sögugerð	   með	   myndum,	   orðum	   og	  
stöfum.	  Daglegur	  lestur	  fyrir	  börnin	  þar	  sem	  rætt	  er	  um	  efnið.	  

• Markvisst	   unnið	   með	   tölur	   og	   talnagildi	   Nýttar	   hugmyndir	   úr;	  
stærðfræði	  byggð	  á	  skilningi.	  

• Markvisst	   unnið	   með	   form	   og	   hugtök	   þ.e.	   heiti	   þeirra	   með	  
einingakubbum.	  

• Málörvunarhópar	  fyrir	  þá	  sem	  eru	  með	  slaka	  hljóðkerfisvitund	  og/eða	  
eru	  í	  aukinni	  áhættu.	  

• Stafakönnun	  lögð	  fyrir	   í	  mars-‐apríl	   fyrir	  nemendur	  sem	  komin	  eru	  af	  
stað	  í	  lestrarferli.	  Könnun	  á	  talnagildum.	  

Grunnskóli	  -‐	  í	  upphaf	  skólaárs	  að	  hausti	  og	  áfram	  út	  árið:	  

• Ákveðin	  markviss	  málörvun,	  skipulögð	  4	  vikur	  fram	  í	  tímann.	  

• Markvisst	  unnið	  með	  stafi	  og	  orð,	  tölur	  og	  talnagildi,	  form	  og	  hugtök	  
þ.e.	   heiti	   þeirra.	   Unnið	   með;	   stærðfræði	   byggð	   á	   skilningi	   og	  
þrautarlausnir.	  

• Stafakönnun	  og	   talnakönnun	   lögð	   fyrir	   í	   september	  ásamt	  könnun	  á	  
formum	  og	  hugtökum	  þeirra.	  

• Tengslakönnun	   í	   október.	   Unnið	   markvisst	   með	   þau	   börn	   sem	   eru	  
koma	  slök	  út.	  Vinahópar	  kynntir	  foreldrum	  og	  komið	  af	  stað.	  

• Leið	  til	  læsis	  lagt	  fyrir	  í	  október.	  Hópnum	  skipt	  niður	  í	  minni	  hópa	  eftir	  
niðurstöðum.	  Börn	  í	  aukinni	  áhættu	  fá	  frekari	  þjálfun.	  

	  	  

	  





 

73 

6 	  Að	  lokum	  

	  

Þegar	   fjallað	   er	   um	   samstarf	   kemur	   í	   ljós	   að	   fjölmargir	   þættir	   eru	   því	  
samofnir	   og	  mynda	   grunninn	   að	   farsælu	   samstarfi.	   Samstarf	   er	   ekki	   alltaf	  
auðvelt	  og	  reynir	  verulega	  á	  þá	  sem	  að	  því	  standa.	  Samstarfsaðilar	  eru	  eins	  
ólíkir	   og	   þeir	   eru	   margir	   og	   taka	   þarf	   tilliti	   til	   hvers	   og	   eins	   og	   reyna	   að	  
nálgast	   hann	   á	   grundvelli	   trausts	   og	   virðingar.	  Markmiðið	  með	   verkefninu	  
var	   að	   skoða	  hvernig	   tvö	   skólastig	   geta	  nýtt	  möguleika	   sína	   í	   samstarfi	   og	  
aukið	  gæði	  þess,	  jafnframt	  því	  að	  skoða	  hvernig	  hægt	  væri	  að	  auka	  þátttöku	  
foreldra	   í	  samstarfi.	  Margir	  þættir	  sem	  fjallað	  hefur	  verið	  um	  eru	  samofnir	  
þessu	  viðfangsefni	  og	  mikilvægt	  að	  vera	  meðvitaður	  um	  þá	  til	  þess	  að	  auka	  
skilning.	  Ég	  hef	  skoðað	  hvernig	  fræðin	  útskýra	  viðfangsefnið	  og	  hvernig	  við	  
getum	  nýtt	  okkur	  þær	  hugmyndir	  til	  að	  bæta	  færni	  okkar	  á	  þessu	  sviði.	  

Eftir	   þá	   vinnu	   sem	   að	   baki	   er,	   er	   ég	   sannfærð	   um	  að	   bæði	   skólastigin,	  
leik-‐	  og	  grunnskóli	  þurfa	  að	  huga	  betur	  að	  samstarfi	  sín	  á	  milli	  og	  samstarfi	  
við	  foreldra.	  Það	  er	  nauðsynlegt	  er	  að	  opna	  augu	  skólasamfélagsins	  fyrir	  því	  
mikilvæga	  viðfangsefni	  sem	  samstarf	  er.	  Skólasamfélagið	  er	  stór	  þáttur	  þess	  
samfélags	  sem	  við	  búum	  í	  og	  mikilvægi	  velferðar	  þeirra	  sem	  að	  því	  standa	  
verður	   að	   vera	   viðurkennd	   og	   öllum	   ljós.	   Þegar	   farsælt	   samstarf	   er	   fyrir	  
hendi	  eru	  betri	  möguleikar	  til	  þess	  að	  auka	  þátttöku	  allra	  þeirra	  sem	  koma	  
að	   samstarfinu.	   Samstarf	   heimilis	   og	   skóla	   getur	   haft	  mikil	   áhrif	   á	   hvernig	  
barninu	   vegnar,	   bæði	   heima	   fyrir	   og	   í	   skólanum.	   Gott	   samstarf	   eykur	  
verulegar	   líkur	   á	   að	   vel	   til	   takist	   með	   þá	   vinnu	   sem	   fyrir	   höndum	   er	   í	  
skólanum	   (Turnbull	   ofl.,	   2006).	   Nauðsynlegt	   er	   að	   miðla	   upplýsingum	   til	  
foreldra	   svo	   þeir	   séu	   betur	   í	   stakk	   búnir	   til	   að	   taka	   þátt	   í	   mótun	  
skólasamfélagsins.	  

Mikilvægt	  er	  að	  bæði	  skólastig	  átti	  sig	  á	  nauðsyn	  þess	  að	  koma	  til	  móts	  
við	   væntingar	   foreldra	   og	   byggja	   upp	   samstarf	   sem	   einkennist	   af	   trausti,	  
samvinnu	   og	   samábyrgð.	   Þegar	   barn	   er	   á	   mörkum	   tveggja	   skólastiga	   eru	  
margir	  þættir	  sem	  huga	  þarf	  að	  og	  sem	  dæmi	  um	  samstarf	  við	  foreldra	  valdi	  
ég	   að	   fjalla	   um	   lestrarnám	   í	   samstarfi	   við	   þá.	   Ég	   hef	   kynnt	   hér	   á	   undan	  
bækling	   um	   lestrarnám	   í	   samstarfi	   við	   foreldra	   en	   þar	   eru	   fjölmargar	  
hugmyndir	  sem	  foreldrar	  geta	  nýtt	  sér	  til	  þess	  að	  vera	  virkir	  þátttakendur	  í	  
samstarfi.	  Menntun	  barna	  er	  sameiginleg	  ábyrgð	  skóla	  og	  heimila	  og	  ef	  við	  
hjálpumst	  að	  aukast	   líkur	  á	  góðu	  gengi	  hvers	  einstaklings	   	   í	   námi	  og	   starfi	  
(Epstein,	   1995).	   Í	   samstarfi	   heimilis	   og	   skóla	   vinnur	   saman	   fólk	   með	   ólík	  

sjónarmið	  og	  mismunandi	  þekkingu	  en	  sameiginleg	  markmið.	  Það	  stuðlar	  að	  
góðri	   samvinnu	   að	   vera	   trúr	   markmiðum,	   viðurkenna	   mikilvægi	   hinna	  
aðilanna	   í	   samstarfinu	   og	   bera	   virðingu	   fyrir	   mismunandi	   skoðunum	   og	  
áherslum.	  Báðir	  aðilar	  þurfa	  á	  hinum	  að	  halda	  og	  mikilvægt	  samstarf	  krefst	  
sterkrar	  liðsheildar.	  

Það	   er	   okkur	   kennurum	   nauðsynlegt	   að	   hafa	   í	   huga	   vilja	   og	   væntingar	  
þeirra	  sem	  við	  erum	  í	  samstarfi	  við.	  Jafnframt	  því	  sem	  við	  erum	  opin	  fyrir	  að	  
hlusta	  á	  aðra	  þurfum	  við	  að	  huga	  vel	  að	  okkar	  eigin	  væntingum	  og	  því	  sem	  
við	   viljum	  gera	  og	   sjá	   í	   okkar	   eigin	   starfi.	   Við	   sjálf	   höfum	  áhrif	   á	   umhverfi	  
okkar	   og	   þurfum	   að	   koma	   eigin	   hugmyndum	   á	   framfæri	   til	   þess	   að	   eiga	  
möguleika	   á	   að	   framkvæma	  þær.	   Í	   samstarfi	   við	   aðra	   geta	   kennarar	   komi	  
góðu	  til	  leiðar	  í	  því	  mikla	  og	  skemmtilega	  starfi	  sem	  vinna	  með	  nemendum	  
og	  foreldrum	  er.	  Kennarar	  verða	  að	  skapa	  tækifæri	  fyrir	  foreldra	  til	  að	  eiga	  
hlutdeild	  í	  því	  sem	  gert	  er	   í	  skólanum,	  ræða	  ýmsar	  leiðir	   í	  námi	  og	  kennslu	  
og	  hvetja	  foreldra	  til	  að	  láta	  álit,	  vilja	  og	  væntingar	  sínar	  í	  ljós.	  

Í	   leikskóla	   er	   hægt	   að	   leggja	   traustan	   grunn	   að	   lestrarnámi	   barna	  með	  
áherslu	   á	   mál,	   málörvun	   og	   málrækt	   og	   flétta	   því	   inn	   í	   leikinn	   og	   annað	  
daglegt	   starf	   leikskólans.	  Það	  er	  því	  mikilvægt	   fyrir	   leikskólann	  að	  hlutverk	  
hans	   í	   lestrarnámi	   sé	   viðurkennt	   innan	   skólasamfélagsins	   og	   að	   þetta	  
hlutverk	   hans	   sé	   rætt	   á	   vettvangi	   samstarfs	   beggja	   skólastiga.	   Í	   samstarfi	  
leikskóla,	  foreldra	  og	  grunnskóla	  gefast	  möguleikar	  á	  að	  auka	  þáttöku	  allra	  í	  
lestrarnámi	   barna	   og	   er	   bæklingur	   fyrir	   foreldra	   ein	   leið	   til	   þess.	   Einn	  
grunnur	   þess	   að	   geta	   stutt	   barnið	   í	   lestrarnámi	   er	   að	   þekkja	   til	  
lestrarþróunar	  og	  átta	   sig	  á	  því	   að	   lestur	  er	  einstaklingsbundinn	  og	  þróast	  
stig	  af	  stigi.	  Margar	  leiðir	  eru	  til	  þess	  að	  styðja	  við	  lestrarþróunina	  og	  vekja	  
áhuga	   barna	   á	   rituðu	   máli.	   Þátttaka	   foreldra	   í	   lestrarnámi	   barna	   er	   afar	  
mikilvæg	  og	  góð	  leið	  til	  að	  auka	  samstarf	  heimilis	  og	  skóla.	  

Eitt	   meginmarkmið	   fyrsta	   ársins	   í	   grunnskóla	   er	   að	   efla	   sjálfstraust	   og	  
jákvæða	  sjálfsmynd	  nemenda.	  Mikilvægt	  er	  að	  börnin	  séu	   jákvæð	  til	  náms	  
og	   koma	   þeim	   af	   stað	   í	   lestrar,	   skriftar	   og	   stærðfræðinámi.	   Til	   þess	   að	  
börnin	   verði	   jákvæð	   og	   finnist	   gaman	   í	   skólanum	   er	  mikilvægt	   að	   nálgast	  
þau	   á	   þeim	   stað	   sem	   þau	   eru	   á	   og	   taka	   tillit	   til	   þess	   að	   þroski	   þeirra	   er	  
misjafn.	  Þannig	  fær	  hver	  og	  einn	  einstaklingur	  tækifæri	  á	  að	  njóta	  sín	  til	  fulls	  
í	  skólanum.	  Til	  að	  mögulegt	  sé	  að	  nálgast	  barnið	  á	  þeim	  stað	  sem	  það	  er	  á	  er	  
nauðsynlegt	  að	  eiga	  í	  farsælu	  samstarfi	  við	  foreldra	  þess.	  Gott	  samstarf	  við	  
foreldra	  hefur	  áhrif	  á	  áhuga	  barnsins	  og	  árangur	   í	   skólanum	  og	  með	  það	   í	  
huga	  er	  enginn	  vafi	  að	  vanda	  beri	  til	   foreldrasamstarfs	   í	  skólum.	  Mikilvægt	  
er	   að	   skólastigin	   setji	   saman	   samstarfsáætlun	   þar	   sem	   allir	   aðilar	   sem	   að	  
samstarfinu	   koma	   komi	   að	   borðinu.	   Markmið	   samstarfsins	   þurfa	   að	   vera	  

skýr	   og	   afmörkuð	   og	   leiðirnar	   færar.	   Það	   er	   von	   mín	   og	   trú	   að	   þær	  
hugmyndir	  sem	  lagðar	  hafa	  verið	  hér	  fram	  komi	  einhverjum	  til	  aðstoðar	  við	  
þá	  áætlunarvinnu.	  

Þegar	  samstarf	  hefur	  verið	  skoðað	  frá	  ýmsum	  sjónarhornum	  er	  verðugt	  
að	  hafa	  í	  huga	  þá	  þætti	  sem	  Turnbull	  og	  félagar	  (2006)	  telja	  að	  séu	  grunnur	  
góðrar	  samvinnu.	  Þau	  nefna	  sjö	  þætti	  sem	  liggja	  til	  grundvallar	  samstarfi	  og	  
eru;	  samskipti,	  fagleg	  hæfni,	  virðing,	  sátt,	  jafnræði,	  stuðningur	  og	  traust.	  

	  	  

Samskipti	   er	   sá	   þáttur	   sem	   felur	   í	   sér	   heiðarleika,	   virka	   hlustun,	  
vingjarnleika,	  gefa	  upplýsingar	  og	  miðla	  upplýsingum.	  	  

	  

Fagleg	   hæfni	   felur	   í	   sér	   að	   sjá	   barninu	   fyrir	   góðri	   menntun,	   tileinka	   sér	  
stöðugt	  fræðin	  og	  hafa	  miklar	  væntingar	  til	  barnanna	  og	  drauma	  þeirra	  um	  
nám	  og/eða	  líf	  í	  framtíðinni.	  Kennari	  verður	  að	  halda	  áfram	  að	  læra	  og	  þróa	  
sig	  í	  starfi,	  hafa	  væntingar	  til	  sjálfs	  sín,	  nemenda	  sinna	  og	  foreldra.	  	  

	  

Virðing	   felur	   í	   sér	   að	   koma	   fram	  af	   heiðarleika	   við	   nemendur	   og	   foreldra,	  
virða	  menningarlegan	  mismun	  og	  afhjúpa	  styrkleika	  og	  halda	  þeim	  uppi.	  	  

	  

Sátt	   eða	   sáttmáli	   kennara	   við	   fjölskyldu	   felur	   í	   sér	   að	   taka	   mið	   af	  
tilfinningalegum	   þörfum	   viðkomandi,	   vera	   til	   staðar	   og	   vera	   tilbúinn	   að	  
koma	   til	   móts	   við	   fjölskylduna.	   Jafnræði	   felur	   í	   sér	   að	   deila	   völdum	   í	  
samstarfinu	  og	   stuðla	  að	   sjálfsstyrkingu	   fjölskyldunnar	   til	   þess	   að	  hún	  geti	  
stutt	  einstaklinginn,	  einnig	  nærvera	  þegar	  þess	  þarf.	  	  

	  

Stuðningur	   felur	   í	   sér	   að	   reyna	   að	   koma	   í	   veg	   fyrir	   vanda,	   útskýra,	   finna	  
lausnir	   og	   láta	   sig	   varða	   málefni	   fjölskyldunnar.	   Einnig	   er	   mikilvægt	   að	  
mynda	  sterk	  tengsl	  við	  fjölskylduna	  og	  eiga	  við	  hana	  náin	  og	  góð	  samskipti.	  	  

	  

Traust	   er	   sá	   þáttur	   sem	   samvinna	   byggir	   á	   en	   allir	   þessir	   þættir	   skapa	  
traustið.	   Traust	   er	   til	   staðar	   þegar	   nemandi	   og	   foreldrar	   trúa	   því	   að	  
kennarinn	  beri	  hag	  þeirra	  fyrir	  brjósti	  og	  sýnir	  það	  í	  orði	  og	  verki.	  Heiðarleiki	  
í	  orði	  og	  verki	  ásamt	  áreiðanleika	  er	  undirstaða	  trausts.	  

	  

Við	   ættum	   að	   nýta	   þau	   sóknarfæri	   sem	   hugmyndafræði	   um	   skóla	   án	  
aðgreiningar	   gefur	   okkur	   og	   öll	   þau	   verkfæri	   sem	   við	   höfum	   aðgang	   að.	  
Þannig	   er	   hægt	   að	   stuðla	   að	   auknu	   lýðræði	   innan	   skólans	   og	   aukinni	  

þátttöku	  allra.	  Gott	  er	  að	  huga	  að	  félagsauði	  innan	  skólans	  þannig	  að	  hægt	  
sé	   að	   skapa	   samfélag	   sem	   byggir	   á	   því	   að	   allir	   nemendur	   séu	   virkir,	  
fjölbreytni	   er	   sjálfsögð	   og	   gangkvæm	   tengsl	   eru	   milli	   heimilis	   og	   skóla.	  
Umfram	  allt	  er	  mikilvægt	  að	  vera	  jákvæður	  og	  lausnamiðaður,	  leitum	  lausna	  
við	   þeim	   hindrunum	   sem	   verða	   á	   vegi	   okkar	   því	   þær	   styrkja	   okkur	   þegar	  
heildina	  á	  er	  litið.	  Horfum	  til	  framtíðar	  í	  stað	  þess	  að	  líta	  sífellt	  um	  öxl.	  	  

Það	  er	  von	  mín	  að	  efni	  þessa	  verkefnis	  verði	   til	  þess	  að	  auka	  skilning	  á	  
samstarfi	  og	  verði	  einhverjum	  hvatning	  til	  þátttöku	  í	  skólastarfi.	  Að	  áhugi	  á	  
viðfangsefninu	   opni	   augu	   þeirra	   sem	   starfa	   saman	   í	   skólasamfélaginu	  
þannig	  að	  grunnur	  verði	   lagður	  að	  breytingum	  á	  skipulagi	  skóla	   til	  þess	  að	  
skóli	  án	  aðgreiningar	  virki	  í	  raun	  fyrir	  alla,	  alltaf	  og	  alls	  staðar.	  

